
“SESUNGGUHNYA orang-orang yang beriman itu bersaudara maka 
damaikanlah antara dua saudara kamu (yang bertelingkah) itu dan 

bertakwalah kepada Allah supaya kamu beroleh rahmat”.
- Firman Allah Subhanahu Wata’ala dalam 

Surah Al-Hujurat, ayat 10.

Berkenan hantar titah perutusan takziah

13

Hidup berpandukan Al-Quran, 
raih pahala berlipat ganda

BANDAR SERI BEGAWAN, Isnin, 
20 Mei. - Menteri Pendidikan, 
Yang Berhormat Datin Seri Setia  
Dr. Hajah Romaizah binti Haji Md. Salleh 
telah menghadiri Persidangan Menteri-
menteri Pendidikan Komanwel Kali Ke-22 
(22CCEM) yang diadakan di Marlborough 
House, London di United Kingdom bermula 
16 hingga 17 Mei yang lalu.

Persidangan 22CCEM dengan 
membawakan tema, ‘Memacu 
Kedayatahanan, Kesaksamaan dan 
Kemahiran untuk Masa Depan yang 
Inklusif’ tersebut merupakan anjuran pihak 
Sekretariat Komanwel dan dipengerusikan 
oleh pihak Republik Kenya.

Mesyuarat tersebut dihadiri oleh 
Menteri-menteri Pendidikan dari Negara 

Anggota Komanwel serta wakil-wakil 
daripada pertubuhan antara kerajaan 
dan Pertubuhan Bukan Kerajaan 
(NGOs) bagi membincang dan meneliti  
agenda serta keutamaan yang dipersetujui 
semasa Mesyuarat Ketua-ketua Kerajaan 
Komanwel 2022 (CHOGM 2022) di  
Kigali, Republik Rwanda dan Persidangan 
Menteri-menteri Pendidikan Komanwel Kali 
Ke-21 (21CCEM) di Nairobi, Republik Kenya.

Kongsi pendekatan, inisiatif pendidikan negara
Siaran Akhbar : Kementerian Pendidikan

>> Muka  13

PENGANUGERAHAN BINTANG 
GRAND COLLAR OF THE ORDER 

OF TIMOR-LESTE
Siaran Akhbar : Jabatan Perdana Menteri
Foto : Haji Ariffin Mohd. Noor / Morshidi

DILI, REPUBLIK DEMOKRATIK TIMOR-
LESTE, Isnin, 20 Mei. - Kebawah Duli 
Yang Maha Mulia Paduka Seri Baginda 
Sultan Haji Hassanal Bolkiah Mu’izzaddin 
Waddaulah ibni Al-Marhum Sultan Haji 
Omar ‘Ali Saifuddien Sa’adul Khairi 
Waddien, Sultan dan Yang Di-Pertuan 
Negara Brunei Darussalam berkenan 
berangkat ke Majlis Penganugerahan 
Bintang Grand Collar of the Order of Timor-
Leste selepas sahaja acara Flag Raising 
Ceremony.

>> Muka  5

BANDAR SERI BEGAWAN, Selasa,  
21 Mei. - Kebawah Duli Yang Maha Mulia 
Paduka Seri Baginda Sultan Haji Hassanal 
Bolkiah Mu’izzaddin Waddaulah ibni  
Al-Marhum Sultan Haji Omar ‘Ali Saifuddien 
Sa’adul Khairi Waddien, Sultan dan Yang 
Di-Pertuan Negara Brunei Darussalam 

telah berkenan menghantar titah-titah 
perutusan takziah kepada Supreme 
Leader Republik Islam Iran, His Eminence 
Ayatollah Sayyid Ali Khamenei; dan 
Presiden Interim Republik Islam Iran, Tuan 
Yang Terutama Dr. Mohammad Mokhber 
serta kerajaan dan rakyat Republik Islam 

Iran berikutan dengan kembalinya ke 
rahmatullah Presiden Republik Islam Iran, 
Tuan Yang Terutama Dr. Seyyed Ebrahim 
Raisi; dan Menteri Luar Negeri, Tuan Yang 
Terutama Dr. Hossein Amir-Abdollahian 
serta delegasi yang terlibat dalam nahas 
helikopter baru-baru ini.

KEBAWAH Duli Yang Maha Mulia Paduka 
Seri Baginda Sultan Haji Hassanal Bolkiah 
Mu’izzaddin Waddaulah ibni Al-Marhum 
Sultan Haji Omar ‘Ali Saifuddien Sa’adul Khairi 
Waddien, Sultan dan Yang Di-Pertuan Negara 
Brunei Darussalam berkenan mengurniakan 
titah pada Majlis Penganugerahan Bintang 
Grand Collar of the Order of Timor-Leste.

BANDAR SERI BEGAWAN, Selasa,  
21 Mei. - Usaha-usaha berterusan 
senegara dalam menjaga dan memelihara 
kesucian Al-Quran, kitab mukjizat agung 
yang diturunkan kepada Junjungan 

Besar Nabi Muhammad Sallallahu Alaihi 
Wasallam sebagai rahmah petunjuk dan 
pedoman kepada seluruh alam ke arah 
kecemerlangan kehidupan duniawi dan 
ukhrawi sepanjang zaman.

Sehingga kini, usaha untuk menghidupkan 
amalan dan budaya membaca Al-Quran, 

sebagai rutin kehidupan para Muslimin 
dan Muslimat secara turun temurun di 
negara ini telah dilaratkan ke hampir setiap  
bidang pekerjaan dan acara-acara keraian 
tertentu.

Oleh : Nooratini Haji Abas

>> Muka 8

RABU KHAMIS JUMAAT

NOTA : AKHBAR PELITA BRUNEI MENGANDUNGI AYAT-AYAT AL-QURAN DAN DOA-DOA. SILA LETAK AKHBAR INI DI TEMPAT YANG SEMPURNA DAN TERJAGA

Siaran Akhbar : Jabatan Perdana Menteri
Foto : Haji Ariffin Mohd. Noor / Morshidi, Mohd. Sahrizal Haji Said

Al-Quran petunjuk, pedoman 
hidup duniawi, ukhrawi

AL-QURAN merupakan kitab Allah yang diwajibkan bagi seluruh umat Islam beriman 
terhadapnya, dan termasuk di dalam Rukun Iman yang ketiga. Di samping itu, 
membaca Al-Quran adalah antara ibadah yang dituntut untuk sentiasa diamalkan. 

Imam Al-Nawawi Rahmatullahi Ta’ala berkata, dalam kitabnya Al-Adqar bahawa membaca 
Al-Quran adalah ibadah yang paling afdal, ini kerana Al-Quran akan menjadi syafaat bagi 
pembacaannya pada hari kiamat kelak, sepertimana hadis Rasulullah Sallallahu Alaihi 
Wasallam yang bermaksud :

“Dari Abu Umamah Albahili, katanya : aku mendengar Rasulullah Sallallahu Alaihi Wasallam 
bersabda : bacalah oleh kamu Al-Quran, sesungguhnya Al-Quran itu datang pada hari kiamat 
menjadi syafaat kepada pembacanya”.

Alhamdulillah di Negara Brunei Darussalam berbagai-bagai usaha berterusan dilaksanakan 
dalam menjaga dan memelihara kesucian Al-Quran, kitab mukjizat agung yang diturunkan 
kepada Junjungan Besar Nabi Muhammad Sallallahu Alaihi Wasallam sebagai rahmat 
petunjuk dan pedoman kepada seluruh alam ke arah kecemerlangan kehidupan duniawi dan 
ukhrawi sepanjang zaman. 

Duli Yang Teramat Mulia Paduka Seri Pengiran Muda Mahkota Pengiran Muda Haji  
Al-Muhtadee Billah ibni Kebawah Duli Yang Maha Mulia Paduka Seri Baginda Sultan Haji 
Hassanal Bolkiah Mu’izzaddin Waddaulah, Menteri Kanan di Jabatan Perdana Menteri 
ketika berkenan bersabda pada Majlis Perasmian Musabaqah Membaca Al-Quran Bahagian 
Dewasa Peringkat Akhir Kebangsaan Tahun 1445 Hijrah / 2024 Masihi (Malam Pertama) di 
Dewan Plenary, Pusat Persidangan Antarabangsa, Berakas, antara lain bersabda sehingga 
kini, usaha untuk menghidupkan amalan dan budaya membaca Al-Quran, sebagai rutin 
kehidupan para Muslimin dan Muslimat secara turun-temurun di negara ini telah dilaratkan  
ke hampir setiap bidang pekerjaan dan acara-acara keraian tertentu.

Duli Yang Teramat Mulia bersabda, amalan kerohanian dan zikrullah seumpamanya 
pada hakikatnya mengundang berkah ke arah semata-mata meraih rahmat serta reda Allah 
Subhanahu Wata’ala jua.

Bagi mereka yang mengamalkan pembacaan Al-Quran, mendirikan solat dan menginfakkan 
sebahagian rezeki yang dititipkan kepadanya tidak akan mengalami kerugian, malahan 
mereka akan memperoleh keuntungan yang tidak terbanding di samping meraih balasan 
pahala yang berlipat ganda di dunia dan akhirat.

Sabda DYTM, dengan memelihara kesucian Al-Quran dan menjadikannya sebagai 
pedoman dapat membimbing dan memberi petunjuk serta solusi dalam setiap persoalan yang 
meliputi semua aspek kehidupan di dunia yang fana ini dan juga di alam akhirat yang baqa 
nanti.

Oleh itu, sebagai sebuah negara yang berlandaskan Melayu Islam Beraja, setiap lapisan 
masyarakat di negara ini hendaklah mengukuhkan nilai-nilai keislaman dengan melazimi 
bacaan Al-Quran agar terus mekar dalam kehidupan seharian. Di samping itu, semoga 
negara kita menjadi sebuah negara yang sentiasa mengamalkan ajaran Al-Quran sebagai 
pedoman hidup. Amin Ya Rabbal Alamin. - Ketua Penyuntingan (Rd)

BERANGKAT BALIK MENINGGALKAN TIMOR-LESTE

DILI, REPUBLIK DEMOKRATIK 
TIMOR-LESTE, Isnin, 20 Mei. - 
Kebawah Duli Yang Maha Mulia 
Paduka Seri Baginda Sultan Haji 
Hassanal Bolkiah Mu’izzaddin 
Waddaulah ibni Al-Marhum 
Sultan Haji Omar ‘Ali Saifuddien 
Sa’adul Khairi Waddien, 
Sultan dan Yang Di-Pertuan 
Negara Brunei Darussalam 
berangkat meninggalkan Timor-
Leste setelah selesai acara-
acara Keberangkatan Negara  
di Dili.

Sebelum berangkat balik, Doa 
Selamat dibacakan oleh Mufti 
Kerajaan, Yang Berhormat Pehin 
Datu Seri Maharaja Dato Paduka 

Seri Setia (Dr.) Ustaz Haji Awang 
Abdul Aziz bin Juned.

Hadir di Lapangan Terbang 
Antarabangsa Presidente Nicolau 
Lobato bagi menyembahkan 
ucapan selamat berangkat ke 
hadapan majlis Kebawah Duli 
Yang Maha Mulia Paduka Seri 
Baginda Sultan Haji Hassanal 
Bolkiah Mu’izzaddin Waddaulah, 
Sultan dan Yang Di-Pertuan 
Negara Brunei Darussalam 
ialah Presiden Timor-Leste, 
Tuan Yang Terutama Dr. José 
Ramos-Horta dan Naib Perdana  
Menteri dan Menteri Penyelarasan 
bagi Hal Ehwal Ekonomi dan 
Menteri Pelancongan dan 

Persekitaran, Tuan Yang  
Terutama Francisco Kalbuadi 
Lay yang juga selaku Menteri 
Pengiring.

Turut hadir ialah Naib Perdana 
Menteri dan Menteri Penyelaras 
bagi Pembangunan Luar Bandar 
dan Perumahan Komuniti, Tuan 
Yang Terutama Mariano Sabino 
dan Menteri Luar Negeri dan 
Kerjasama, Tuan Yang Terutama 
Dr. Bendito dos Santos Freitas 
serta Duta Besar Istimewa dan 
Mutlak Timor-Leste ke Negara 
Brunei Darussalam, Tuan Yang 
Terutama Abel Guterres.

Juga hadir, Duta Besar Istimewa 
dan Mutlak Negara Brunei 
Darussalam ke Timor-Leste, Tuan 
Yang Terutama Wan Hadfi Lutfan 
bin Haji Abdul Latif. 

KEBAWAH Duli Yang Maha Mulia Paduka Seri Baginda Sultan Haji 
Hassanal Bolkiah Mu’izzaddin Waddaulah ibni Al-Marhum Sultan Haji Omar 
‘Ali Saifuddien Sa’adul Khairi Waddien, Sultan dan Yang Di-Pertuan Negara 
Brunei Darussalam berangkat meninggalkan Timor-Leste setelah selesai 
acara-acara Keberangkatan Negara di Dili. Sebelum berangkat balik,  
Doa Selamat dibacakan oleh Yang Berhormat Mufti Kerajaan (atas dan  
atas kanan).

MESYUARAT DUA HALA PERKUKUH  
HUBUNGAN MUHIBAH NBD, TIMOR-LESTE

Siaran Akhbar : Jabatan Perdana Menteri
Foto : Haji Ariffin Mohd. Noor / Morshidi, Mohd. Sahrizal Haji Said

DILI, REPUBLIK DEMOKRATIK 
TIMOR-LESTE, Isnin, 20 Mei. - 
Kebawah Duli Yang Maha Mulia 
Paduka Seri Baginda Sultan Haji 
Hassanal Bolkiah Mu’izzaddin 
Waddaulah ibni Al-Marhum Sultan 
Haji Omar ‘Ali Saifuddien Sa’adul 
Khairi Waddien, Sultan dan 
Yang Di-Pertuan Negara Brunei 
Darussalam berkenan berangkat 
bagi menghadiri Mesyuarat Dua 

Hala bersama Perdana Menteri 
Timor-Leste, Tuan Yang Terutama 
Kay Rala Xanana Gusmão di 
Government Palace.

Semasa Mesyuarat Dua Hala 
tersebut, Kebawah Duli Yang 
Maha Mulia Paduka Seri Baginda 
Sultan dan Yang Di-Pertuan 
Negara Brunei Darussalam dalam 
titah mengongsikan bahawa Tuan 
Yang Terutama Perdana Menteri 

Kay Rala Xanana Gusmão 
adalah sahabat lama yang telah 
bekerjasama dengan Negara 
Brunei Darussalam (NBD) di 
dalam beberapa kapasiti jawatan 
kerajaan sebelum ini. 

Kebawah Duli Yang Maha Mulia 
juga menzahirkan kegembiraan 
kerana pernah mengalu-alukan 
Perdana Menteri Timor-Leste 
semasa lawatan julung kali Tuan 
Yang Terutama ke NBD pada 
tahun 2000 sebagai Presiden 
National Council of Timorese 
Resistance.

Sejak beberapa tahun 
kebelakangan, kerjasama di 
antara NBD dan Timor-Leste 
telah meningkat, oleh itu baginda 
berharap agar hubungan muhibah 
dan persahabatan di antara 
kedua-dua buah negara akan 
terus diperkukuhkan. 

Tambahan lagi, kedua-dua buah 
negara telah menikmati hubungan 
kerjasama yang mesra sejak 
hubungan diplomatik dijalinkan 
pada tahun 2002.

Kebawah DYMM bertitah 
bahawa kedua-dua buah negara 
telah bekerjasama rapat dalam 
bidang pendidikan dan pertukaran 

antara rakyat sepanjang dua 
dekad yang lalu, dan pada tahun 
2023, kerjasama dalam bidang 
pendidikan telah dipertingkatkan 
lagi melalui Biasiswa Kerajaan 
NBD bagi dua orang pelajar  
Timor-Leste untuk melanjutkan 
pelajaran di NBD. 

Kebawah DYMM seterusnya 
menzahirkan rasa kegembiraan 
bahawa pada tahun ini, 
sektor swasta NBD juga akan 
menghulurkan biasiswa kepada 
dua orang pelajar dari Timor-Leste 
untuk melanjutkan pelajaran di 
NBD.

Dalam bidang tenaga, 
Kebawah DYMM mengalu-
alukan hasrat Timor-Leste dalam 
membangunkan hubungan ini, 
dan mengambil maklum bahawa 
TIMOR GAP, sebuah syarikat 
minyak dan gas milik Kerajaan 
Republik Demokratik Timor-Leste, 
telah mengadakan beberapa 
siri perbincangan yang produktif 
semasa mengadakan lawatan ke 
NBD pada awal tahun ini. 

Komitmen bersama kedua-dua 
buah negara di bawah MoU on 
the Employment / Recruitment of 
Timor-Leste Workers to Brunei 
Darussalam akan membuka 
peluang baharu bagi rakyat Timor-
Leste, dan dalam hal ini, baginda 
mengalu-alukan rakyat Timor-
Leste ke Brunei Darussalam. 

Baginda turut berpuas hati 
dengan komitmen bersama 
terhadap Aturan Pengecualian 
Visa semasa keberangkatan 
ini, yang akan memudahkan 
perjalanan pegawai-pegawai 
kerajaan serta mengukuhkan 
kerjasama di antara kedua-dua 
buah negara.

NBD turut menghargai 
sokongan berterusan Timor-Leste 
kepada Palestin dalam kesemua 
Resolusi Pertubuhan Bangsa-
Bangsa Bersatu (PBB) yang 
berkaitan, termasuk Resolusi 
mengenai undian keahlian PBB 
baru-baru ini. 

Walau bagaimanapun, NBD 
tetap prihatin terhadap operasi 
pertahanan Kuasa Penjajah di 
Rafah, termasuk rampasan kuasa 
di sempadan Rafah. 

Justeru itu, Kebawah DYMM 
menggesa semua pihak untuk 
menghentikan semua bentuk 
keganasan dan bagi masyarakat 
antarabangsa untuk bekerjasama 
untuk mencapai gencatan senjata 
yang berkekalan serta kemasukan 
bantuan kemanusiaan segera 
tanpa sekatan.

Kebawah DYMM menegaskan 
sokongan Brunei Darussalam 
terhadap rakyat Palestin termasuk 
hak mereka untuk menentukan 
nasib sendiri dan penyelesaian 
dua negara, ke arah pencapaian 
sebuah negara merdeka dan 
berdaulat berdasarkan kepada 
sempadan sebelum 1967 dengan 
Baitulmaqdis Timur sebagai ibu 
kota Palestin.

Semasa mesyuarat tersebut, 
kedua-dua pemimpin juga telah 
mengadakan pertukaran yang 
bermanfaat mengenai hubungan 
dua hala serta isu serantau dan 
antarabangsa yang menjadi 
kepentingan bersama. 

Pemimpin-pemimpin tersebut 
juga, antara lainnya, bersetuju 
untuk menerokai kerjasama dalam 
bidang pendidikan tinggi dan 
sains, kesihatan, petroleum dan 
sumber mineral serta ekonomi 
dan pelaburan.

Sejurus selepas mesyuarat 
berkenaan, Kebawah DYMM 
bersama TYT menyaksikan 
Majlis Pertukaran Perjanjian bagi 
Aturan Pengecualian Visa bagi 
Pemegang Pasport Diplomatik 
dan Rasmi (Official) atau 
Perkhidmatan (Service), di antara 
Kerajaan NBD dan Kerajaan 
Republik Demokratik Timor-Leste.

Menandatangani bagi pihak 
Kerajaan Kebawah DYMM 
ialah Menteri Hal Ehwal Dalam 
Negeri, Yang Berhormat Dato Seri 
Setia Awang Haji Ahmaddin bin 
Haji Abdul Rahman. Manakala 
Kerajaan Timor-Leste diwakili 
oleh Menteri Luar Negeri dan 
Kerjasama, Tuan Yang Terutama 
Dr. Bendito dos Santos Freitas.

KEBAWAH Duli Yang Maha Mulia Paduka Seri Baginda Sultan Haji Hassanal 
Bolkiah Mu’izzaddin Waddaulah ibni Al-Marhum Sultan Haji Omar ‘Ali 
Saifuddien Sa’adul Khairi Waddien, Sultan dan Yang Di-Pertuan Negara 
Brunei Darussalam berkenan berangkat bagi menghadiri Mesyuarat Dua 
Hala bersama Perdana Menteri Timor-Leste, Tuan Yang Terutama Kay Rala 
Xanana Gusmão di Government Palace (atas, kanan dan bawah kiri).

KEBAWAH Duli Yang Maha Mulia 
Paduka Seri Baginda Sultan Haji 
Hassanal Bolkiah Mu’izzaddin 
Waddaulah, Sultan dan Yang  
Di-Pertuan Negara Brunei 
Darussalam bersama Tuan 
Yang Terutama Perdana Menteri 
Timor-Leste menyaksikan Majlis 
Pertukaran Perjanjian bagi Aturan 
Pengecualian Visa bagi Pemegang 
Pasport Diplomatik dan Rasmi 
(Official) atau Perkhidmatan 
(Service), di antara Kerajaan NBD 
dan Kerajaan Republik Demokratik 
Timor-Leste.

KOMITED KEMBANG LUASKAN HUBUNGAN PERSAHABATAN

Siaran Akhbar : Jabatan Perdana Menteri
Foto : Haji Ariffin Mohd. Noor / Morshidi, Mohd. Sahrizal Haji Said

DILI, REPUBLIK DEMOKRATIK 
TIMOR-LESTE, Isnin, 20 Mei. - 
Kebawah Duli Yang Maha Mulia 
Paduka Seri Baginda Sultan Haji 
Hassanal Bolkiah Mu’izzaddin 
Waddaulah ibni Al-Marhum Sultan 
Haji Omar ‘Ali Saifuddien Sa’adul 
Khairi Waddien, Sultan dan 

Yang Di-Pertuan Negara Brunei 
Darussalam berkenan berangkat 
menghadiri Majlis Santap Negara 
yang dihoskan oleh Presiden 
Timor-Leste, Tuan Yang Terutama 
Dr. José Ramos-Horta.

Pada Majlis Santap Negara 
tersebut, Kebawah Duli Yang 

Maha Mulia Paduka Seri Baginda 
Sultan dan Yang Di-Pertuan 
Negara Brunei Darussalam 
bertitah menzahirkan kegembiraan 
berada di Timor-Leste bagi 
Keberangkatan Negara baginda 
buat julung kalinya, terutama 
sekali untuk bersama-sama 
Presiden Dr. José Ramos-Horta 
dan rakyat Timor-Leste dalam 
menyambut 22nd Anniversary 
of Timor-Leste’s Independence 
Restoration Day.

Sejak sekian lamanya, 
Timor-Leste telah mengemudi 
pembangunan negara pasca-
konflik melalui pelbagai dasar 

untuk membina negara yang 
teguh dan makmur bagi rakyat 
Timor-Leste. 

Tambahan lagi, keahlian Timor-
Leste ke Pertubuhan Perdagangan 
Dunia pada awal tahun ini bukan 
sahaja satu pencapaian yang 
signifikan, malah menjadi bukti 
kedayatahanan dan iltizam  
Timor-Leste. 

Dalam hal ini, Kebawah Duli 
Yang Maha Mulia menzahirkan 
ucapan tahniah kepada Tuan 
Yang Terutama Presiden atas 
kesemua pencapaian istimewa 
Timor-Leste ini.

Baginda turut menzahirkan 
ucapan penghormatan atas 
penganugerahan Grand Collar of 
the Order of Timor-Leste, yang 
mana anugerah berprestij ini 
menandakan persahabatan yang 
mendalam antara kedua-dua 
buah negara.

Kebawah DYMM juga bertitah 
menyatakan komitmen Negara 
Brunei Darussalam (NBD) terhadap 
memperkembangluaskan lagi 
hubungan ini. 

Tambahan lagi, NBD 
menghargai persahabatan dengan 
Timor-Leste dan mengalu-alukan 

kerjasama untuk melindungi dan 
mempertahankan kepentingan 
bersama kedua-dua buah negara.

Oleh itu, Kebawah DYMM 
menzahirkan kegembiraan 
bahawa kedua-dua buah 
negara akan mengukuhkan lagi 
hubungan melalui Perjanjian 
Pengecualian Visa, yang bukan 
sahaja akan memudahkan 
perjalanan pegawai-pegawai dari 
kedua-dua buah negara, malah 
akan memberi peluang untuk 
meningkatkan kerjasama.

Selain dari hubungan dua hala, 
Timor-Leste telah menunjukkan 
kemajuan signifikan ke arah 
keahlian dalam ASEAN. 

Dalam hubungan ini, Kebawah 
DYMM bertitah bahawa komitmen 
NBD tidak berbelah bahagi dan 
seterusnya menekankan lagi 
sokongan teguh NBD terhadap 
usaha ini.

Pada mengakhiri titah, baginda 
menzahirkan ucapan tahniah 
kepada TYT Presiden atas 
sambutan Independence Day 
berkenaan dan mendoakan 
kemajuan dan kemakmuran 
berterusan bagi TYT serta rakyat 
Timor-Leste.

Eratkan kerjasama pelbagai bidang 
untuk kepentingan bersama

DILI, REPUBLIK DEMOKRATIK 
TIMOR-LESTE, Isnin, 20 Mei. - 
Kebawah Duli Yang Maha Mulia 
Paduka Seri Baginda Sultan Haji 
Hassanal Bolkiah Mu’izzaddin 
Waddaulah ibni Al-Marhum Sultan 
Haji Omar ‘Ali Saifuddien Sa’adul 
Khairi Waddien, Sultan dan 
Yang Di-Pertuan Negara Brunei 
Darussalam berkenan berangkat 
menghadiri Tete-a-tete bersama 
Presiden Timor-Leste, Tuan Yang 
Terutama Dr. José Ramos-Horta di 
mana kedua-dua pemimpin telah 
berbincang mengenai isu-isu dua 
hala yang berkepentingan kepada 
Negara Brunei Darussalam (NBD) 
dan Timor-Leste, serta bertukar-
tukar pandangan mengenai hal 
ehwal serantau dan antarabangsa.

Kebawah Duli Yang Maha Mulia 
Paduka Seri Baginda Sultan 
dan Yang Di-Pertuan Negara 

Brunei Darussalam kemudiannya 
berangkat menghadiri Mesyuarat 
Dua Hala bersama Tuan Yang 
Terutama Presiden Timor-Leste, 
di mana baginda berkenan 
mengurniakan titah bahawa 
NBD dan Timor-Leste terus 
bekerjasama rapat dalam  
bidang pendidikan dan pertukaran 
antara rakyat.

Tambahan lagi, semasa Lawatan 
Negara Presiden Dr. José Ramos-
Horta ke NBD, kedua-dua buah 
negara telah bersetuju antara 
lainnya untuk meningkatkan 
kerjasama dua hala dalam bidang 
pendidikan, tenaga kerja dan 
kesihatan, yang berkepentingan 
bersama ke arah pembangunan, 
keamanan dan keselamatan 
berterusan kedua-dua negara.

Sebagai negara-negara 
pengeluar minyak, Brunei dan 

Timor-Leste tetap terdedah 
kepada ketidaktentuan global dan 
persaingan hebat. 

Dalam hal ini, baginda 
menekankan keperluan bagi kedua-
dua buah negara untuk meneruskan 
kerjasama untuk mempertahankan 
kepentingan bersama, dan 
seterusnya mengalu-alukan hasrat 
Timor-Leste untuk mengukuhkan 
kerjasama dalam bidang tenaga 
dalam membangunkan kapasiti 
negara.

Kebawah Duli Yang Maha Mulia 
juga berpuas hati dengan komitmen 
bersama kedua-dua negara untuk 
meningkatkan pertukaran antara 
rakyat, terutamanya melalui 
Memorandum of Understanding 
on the Employment / Recruitment 
of Timor-Leste Workers to Brunei 
Darussalam yang ditandatangani 
semasa Lawatan Negara Presiden 
Dr. José Ramos-Horta ke NBD 
dan Perjanjian Pengecualian Visa 
yang ditandatangani semasa 
keberangkatan ini. 

Ini akan membuka peluang bagi 
kerjasama kukuh dan berkekalan 
antara kedua-dua negara di tahun-
tahun yang akan datang.

Menyentuh mengenai isu-
isu serantau, Kebawah DYMM 
menekankan lagi bahawa NBD 
sentiasa mengalu-alukan keahlian 
Timor-Leste dalam ASEAN dan 
mengambil maklum perkembangan 
positif ke arah keahlian penuh 
Timor-Leste. 

Dalam perkara ini, NBD akan 
bekerjasama dengan Timor-Leste 
dalam pelaksanaan Roadmap 
for Timor-Leste’s Membership 
in ASEAN and its Annexes, 

termasuk ASEAN Junior Fellowship 
Programme.

Berhubung Myanmar, NBD 
akan terus menyokong usaha-
usaha ASEAN untuk mencari jalan 
penyelesaian yang berjangka 
panjang berdasarkan Five-Point 
Concensus yang dimiliki dan 
diterajui oleh Myanmar.

Manakala mengenai 
perkembangan di Laut China 
Selatan, Kebawah DYMM 
menyatakan bahawa Laut China 
Selatan hendaklah kekal aman, 
terutama sekali memandangkan 
satu pertiga daripada perdagangan 
maritim global melalui laluan ini. 

Baginda seterusnya 
mengongsikan bahawa NBD 
terlibat rapat dengan Negara-
negara Anggota ASEAN yang 
lain dan China untuk memastikan 
keamanan dan kestabilan di rantau 
ini. 

Kebawah DYMM dalam 
mengakhiri titah menyatakan 
bahawa setiap pihak hendaklah 
mematuhi undang-undang 
antarabangsa, terutamanya United 
Nations Convention on Law of the 
Sea (UNCLOS), iaitu perjanjian 
antarabangsa yang mentadbir 
perairan laut dunia secara 
menyeluruh.

KEBAWAH Duli Yang Maha Mulia 
Paduka Seri Baginda Sultan Haji 
Hassanal Bolkiah Mu’izzaddin 
Waddaulah ibni Al-Marhum Sultan 
Haji Omar ‘Ali Saifuddien Sa’adul 
Khairi Waddien, Sultan dan  
Yang Di-Pertuan Negara 
Brunei Darussalam berkenan 
mengurniakan titah pada Majlis 
Santap Negara.

KEBAWAH Duli Yang Maha Mulia Paduka Seri Baginda Sultan Haji 
Hassanal Bolkiah Mu’izzaddin Waddaulah ibni Al-Marhum Sultan Haji Omar 
‘Ali Saifuddien Sa’adul Khairi Waddien, Sultan dan Yang Di-Pertuan Negara 
Brunei Darussalam berkenan berangkat menghadiri Mesyuarat Dua Hala 
bersama Presiden Timor-Leste, Tuan Yang Terutama Dr. José Ramos-
Horta (atas kiri dan atas). Sementara gambar bawah kiri, baginda berkenan 
menerima pesambah daripada Tuan Yang Terutama Presiden Timor-Leste.

Siaran Akhbar : Jabatan Perdana Menteri
Foto : Haji Ariffin Mohd. Noor / Morshidi, Mohd. Sahrizal Haji Said

Penganugerahan Bintang Grand Collar  
of the Order of Timor-Leste

Presiden Timor-Leste, Tuan 
Yang Terutama Dr. José Ramos-
Horta telah menganugerahkan 
Bintang Grand Collar of the 
Order of Timor-Leste ke hadapan 
majlis Kebawah Duli Yang Maha 
Mulia Paduka Seri Baginda 
Sultan Haji Hassanal Bolkiah 
Mu’izzaddin Waddaulah, Sultan 
dan Yang Di-Pertuan Negara 
Brunei Darussalam, sebagai 
pengiktirafan kepada sumbangan 
dan dedikasi baginda.

Anugerah tersebut merupakan 
penghormatan tertinggi daripada 
Timor-Leste, khususnya 
kepada Ketua-ketua Negara, 
bagi mengiktiraf sumbangan 

signifikan terhadap keamanan 
dan kestabilan negara, termasuk 
antara lainnya dalam bidang 
ketenteraan, jasa kepahlawanan 
dan kebudayaan.

Ini diikuti dengan titah Kebawah 
Duli Yang Maha Mulia Paduka 
Seri Baginda Sultan dan Yang 
Di-Pertuan Negara Brunei 
Darussalam, di mana baginda 
menzahirkan penghargaan atas 
penganugerahan Grand Collar of 
the Order of Timor-Leste semasa 
keberangkatan baginda ke negara 
tersebut buat julung kalinya.

Baginda bertitah menyatakan 
bahawa penerimaan anugerah 
yang unggul ini merupakan satu 
penghormatan yang sangat besar, 
yang mencerminkan hubungan 
persahabatan yang mesra dan 

baik di antara rakyat Negara 
Brunei Darussalam dan Timor-
Leste sepanjang dua dekad yang 
lalu.

Baginda juga bertitah bahawa 
Lawatan Negara, Tuan Yang 
Terutama ke Negara Brunei 
Darussalam pada tahun lepas 
telah memperkukuhkan lagi 
persahabatan dan kerjasama 
peribadi, sekali gus memberikan 
manfaat bersama kepada kedua-
dua buah negara.

Akhir sekali, Kebawah Duli  
Yang Maha Mulia menekankan 
penghargaan yang mendalam  
terhadap TYT atas 
penganugerahan berkenaan dan 
menyambut baik peningkatan  
dan pengukuhan hubungan 
kerjasama dua hala yang mesra, 
meliputi semua peringkat,  
pada tahun-tahun yang akan 
datang.

>> Muka 1

BERKENAN BERANGKAT  
KE MAJLIS SAMBUTAN NEGARA,  

FLAG RAISING CEREMONY
DILI, REPUBLIK DEMOKRATIK 
TIMOR-LESTE, Isnin, 20 
Mei. - Keberangkatan Negara 
Kebawah Duli Yang Maha Mulia 
Paduka Seri Baginda Sultan Haji 
Hassanal Bolkiah Mu’izzaddin 
Waddaulah ibni Al-Marhum 
Sultan Haji Omar ‘Ali Saifuddien 
Sa’adul Khairi Waddien, Sultan 

dan Yang Di-Pertuan Negara 
Brunei Darussalam ke Republik 
Demokratik Timor-Leste dimulakan 
dengan Majlis Sambutan Negara 
yang berlangsung di Presidential 
Palace.

Pada majlis tersebut, Kebawah 
Duli Yang Maha Mulia Paduka 
Seri Baginda Sultan Haji Hassanal 

Bolkiah Mu’izzaddin Waddaulah, 
Sultan dan Yang Di-Pertuan 
Negara Brunei Darussalam 
bersama-sama Presiden Timor-
Leste, Tuan Yang Terutama Dr. 
José Ramos-Horta ke Pentas Khas 
untuk menerima Tabik Hormat 
diiringi dengan Lagu Kebangsaan 
kedua-dua buah negara dan  
21 das tembakan meriam.

Seterusnya, baginda dijunjung 
untuk menaiki kenderaan khas, 
diiringi oleh Tuan Yang Terutama 
Presiden Timor-Leste bagi 
memeriksa Barisan Kawalan 
Kehormatan yang terdiri daripada 
anggota Defence Force of Timor-
Leste dan Timor-Leste National 
Police.

>> Muka 6

PRESIDEN Timor-Leste, Tuan Yang Terutama Dr. José Ramos-Horta 
menganugerahkan Bintang Grand Collar of the Order of Timor-Leste  
ke hadapan majlis Kebawah Duli Yang Maha Mulia Paduka Seri Baginda 
Sultan Haji Hassanal Bolkiah Mu’izzaddin Waddaulah ibni Al-Marhum 
Sultan Haji Omar ‘Ali Saifuddien Sa’adul Khairi Waddien, Sultan dan Yang 
Di-Pertuan Negara Brunei Darussalam sebagai pengiktirafan kepada 
sumbangan dan dedikasi baginda.

KEBERANGKATAN Negara Kebawah Duli Yang Maha Mulia Paduka 
Seri Baginda Sultan Haji Hassanal Bolkiah Mu’izzaddin Waddaulah ibni  
Al-Marhum Sultan Haji Omar ‘Ali Saifuddien Sa’adul Khairi Waddien, Sultan 
dan Yang Di-Pertuan Negara Brunei Darussalam ke Republik Demokratik 
Timor-Leste dimulakan dengan Majlis Sambutan Negara.

KEBAWAH Duli Yang Maha Mulia 
Paduka Seri Baginda Sultan Haji 
Hassanal Bolkiah Mu’izzaddin 
Waddaulah, Sultan dan Yang  
Di-Pertuan Negara Brunei 
Darussalam bersama-sama 
Presiden Timor-Leste, Tuan 
Yang Terutama Dr. José  
Ramos-Horta.

Sejurus selepas itu, Kebawah 
Duli Yang Maha Mulia Paduka 
Seri Baginda Sultan dan 
Yang Di-Pertuan Negara 
Brunei Darussalam berkenan 
berangkat bersama Tuan Yang 
Terutama Presiden Timor-Leste 
bagi menghadiri Flag Raising 
Ceremony.

Majlis dimulakan dengan 
Upacara Menaikkan Bendera 
Timor-Leste, diikuti dengan minute 
of silence bagi memperingati jasa 
pahlawan yang telah terkorban 
dalam mencapai kemerdekaan 
negara.

>> Muka 5

Siaran Akhbar : Jabatan Perdana Menteri
Foto : Haji Ariffin Mohd. Noor / Morshidi, Mohd. Sahrizal Haji Said

BERANGKAT TIBA DI DILI, TIMOR-LESTE

DILI, REPUBLIK DEMOKRATIK 
TIMOR-LESTE, Isnin, 20 Mei. - 
Kebawah Duli Yang Maha Mulia 
Paduka Seri Baginda Sultan Haji 
Hassanal Bolkiah Mu’izzaddin 
Waddaulah ibni Al-Marhum Sultan 
Haji Omar ‘Ali Saifuddien Sa’adul 
Khairi Waddien, Sultan dan 
Yang Di-Pertuan Negara Brunei 
Darussalam berangkat tiba di Dili 
bagi mengadakan Keberangkatan 
Negara ke Republik Demokratik 
Timor-Leste, hari ini.

Keberangkatan tiba Kebawah 
Duli Yang Maha Mulia Paduka 
Seri Baginda Sultan Haji Hassanal 
Bolkiah Mu’izzaddin Waddaulah, 
Sultan dan Yang Di-Pertuan 

Negara Brunei Darussalam di 
Lapangan Terbang Antarabangsa 
Presidente Nicolau Lobato dialu-
alukan oleh Presiden Timor-
Leste, Tuan Yang Terutama Dr. 
José Ramos-Horta dan Perdana 
Menteri Timor-Leste, Tuan Yang 
Terutama Kay Rala Xanana 
Gusmão.

Turut mengalu-alukan 
keberangkatan tiba baginda 
ialah Naib Perdana Menteri dan 
Menteri Penyelarasan bagi Hal 
Ehwal Ekonomi dan Menteri 
Pelancongan dan Persekitaran, 
Tuan Yang Terutama Francisco 
Kalbuadi Lay yang juga selaku 
Menteri Pengiring dan Naib 

Perdana Menteri dan Menteri 
Penyelaras bagi Pembangunan 
Luar Bandar dan Perumahan 
Komuniti, Tuan Yang Terutama 
Mariano Sabino serta Menteri Luar 
Negeri dan Kerjasama, Tuan Yang 
Terutama Dr. Bendito dos Santos 
Freitas dan Duta Besar Istimewa 
dan Mutlak Timor-Leste ke Negara 
Brunei Darussalam, Tuan Yang 
Terutama Abel Guterres.

Juga hadir bagi menjunjung 
keberangkatan tiba Kebawah 
Duli Yang Maha Mulia Paduka 
Seri Baginda Sultan dan Yang 
Di-Pertuan Negara Brunei 
Darussalam ialah Duta Besar 
Istimewa dan Mutlak Negara 
Brunei Darussalam ke Timor-
Leste, Tuan Yang Terutama  
Wan Hadfi Lutfan bin Haji Abdul 
Latif.

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu’izzaddin Waddaulah, Sultan dan Yang Di-Pertuan Negara Brunei Darussalam dijunjung untuk menaiki 
kenderaan khas, diiringi oleh Tuan Yang Terutama Presiden Timor-Leste bagi memeriksa Barisan Kawalan Kehormatan yang terdiri daripada anggota Defence Force of Timor-Leste dan Timor-
Leste National Police (atas), manakala gambar bawah tengah dan bawah kanan, sekitar keberangkatan baginda pada Majlis Sambutan Negara dan Flag Raising Ceremony.

KEBAWAH Duli Yang Maha Mulia Paduka Seri Baginda Sultan Haji Hassanal 
Bolkiah Mu’izzaddin Waddaulah ibni Al-Marhum Sultan Haji Omar ‘Ali 
Saifuddien Sa’adul Khairi Waddien, Sultan dan Yang Di-Pertuan Negara 
Brunei Darussalam berangkat tiba di Dili bagi mengadakan Keberangkatan 
Negara ke Republik Demokratik Timor-Leste (atas, kanan dan bawah 
kanan).

Oleh : Pg. Siti Redzaimi Pg. Haji Ahmad, Marlinawaty Hussin
Foto : Mohamad Azmi Awang Damit, Muhammad Asri Haji Awang Abas, 
Alishahrin Haji Mumin

BANDAR SERI BEGAWAN, Isnin, 
20 Mei. - Kebawah Duli Yang Maha 
Mulia Paduka Seri Baginda Sultan 
Haji Hassanal Bolkiah Mu’izzaddin 
Waddaulah ibni Al-Marhum 

Sultan Haji Omar ‘Ali Saifuddien 
Sa’adul Khairi Waddien, Sultan 
dan Yang Di-Pertuan Negara 
Brunei Darussalam berkenan 
berangkat bertolak ke Dili, 

BERANGKAT KE REPUBLIK DEMOKRATIK 
TIMOR-LESTE BAGI KEBERANGKATAN NEGARA

Republik Demokratik Timor-Leste 
pada hari ini bagi mengadakan 
Keberangkatan Negara.

Sebelum berangkat dari 
Istana Nurul Iman, Doa Selamat 

dibacakan oleh Mufti Kerajaan, 
Yang Berhormat Pehin Datu Seri 
Maharaja Dato Paduka Seri Setia 
(Dr.) Ustaz Haji Awang Abdul Aziz 
bin Juned.

Berangkat di Hangar 
Penerbangan Kebawah Duli 
Yang Maha Mulia di Rimba 
bagi menyembahkan selamat 
berangkat ke hadapan majlis 
Kebawah Duli Yang Maha Mulia 
Paduka Seri Baginda Sultan 
dan Yang Di-Pertuan Negara 
Brunei Darussalam ialah paduka-
paduka anakanda dan adinda 
Kebawah Duli Yang Maha Mulia, 
iaitu Duli Yang Teramat Mulia 
Paduka Seri Pengiran Muda 
Mahkota Pengiran Muda Haji  
Al-Muhtadee Billah, Menteri Kanan 
di Jabatan Perdana Menteri; Duli 
Yang Teramat Mulia Paduka Seri 
Pengiran Muda ‘Abdul Malik; Duli 
Yang Teramat Mulia Paduka Seri 
Pengiran Perdana Wazir Sahibul 
Himmah Wal-Waqar Pengiran 
Muda Mohamed Bolkiah dan 
Duli Yang Teramat Mulia Paduka 
Seri Pengiran Digadong Sahibul 
Mal Pengiran Muda Haji Jefri  
Bolkiah.

Berangkat sama dan hadir 
ialah Yang Amat Mulia Pengiran-
pengiran Cheteria; Yang  
Di-Pertua Majlis Mesyuarat 
Negara; Menteri-menteri Kabinet; 
Ahli-ahli Majlis Mesyuarat  
Di-Raja; Timbalan-timbalan 
Menteri; Pesuruhjaya Polis, 
Pasukan Polis Diraja Brunei dan 
Pemerintah Angkatan Bersenjata 
Diraja Brunei.

BERANGKAT di Hangar Penerbangan Kebawah DYMM di Rimba bagi 
menyembahkan selamat berangkat ke hadapan majlis Kebawah DYMM 
ialah paduka-paduka anakanda dan adinda baginda (kiri), manakala gambar 
atas, baginda berkenan berangkat bertolak ke Dili, Republik Demokratik 
Timor-Leste.

KEBAWAH Duli Yang Maha Mulia  
dan paduka-paduka anakanda 
baginda berkenan  menerima junjung  
ziarah (atas). Sementara gambar 
bawah, Doa Selamat dibacakan oleh 
Yang Berhormat Mufti Kerajaan.

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu’izzaddin Waddaulah ibni 
Al-Marhum Sultan Haji Omar ‘Ali Saifuddien Sa’adul Khairi Waddien, Sultan dan Yang Di-Pertuan Negara Brunei 
Darussalam dan paduka-paduka anakanda baginda menadah tangan ketika Doa Selamat dibacakan.

KEBAWAH Duli Yang Maha Mulia Paduka Seri Baginda Sultan Haji Hassanal 
Bolkiah Mu’izzaddin Waddaulah, Sultan dan Yang Di-Pertuan Negara Brunei 
Darussalam berkenan berangkat bertolak ke Dili, Republik Demokratik 
Timor-Leste bagi mengadakan Keberangkatan Negara.

HIDUP BERPANDUKAN AL-QURAN, 
RAIH PAHALA BERLIPAT GANDA

Duli Yang Teramat Mulia Paduka 
Seri Pengiran Muda Mahkota 
Pengiran Muda Haji Al-Muhtadee 
Billah ibni Kebawah Duli Yang 
Maha Mulia Paduka Seri Baginda 
Sultan Haji Hassanal Bolkiah 
Mu’izzaddin Waddaulah, Menteri 
Kanan di Jabatan Perdana Menteri 
bersabda demikian pada Majlis 
Musabaqah Membaca Al-Quran 
Bahagian Dewasa Peringkat 
Akhir Kebangsaan Tahun 1445 
Hijrah / 2024 Masihi yang 
berlangsung di Dewan Plenary, 
Pusat Persidangan Antarabangsa, 
Berakas.

Duli Yang Teramat Mulia 
Paduka Seri Pengiran Muda 
Mahkota Pengiran Muda Haji 
Al-Muhtadee Billah seterusnya 

bersabda mengingatkan bahawa 
amalan kerohanian dan zikrullah 
seumpamanya pada hakikatnya 
mengundang berkah ke arah 
semata-mata meraih rahmat serta 
reda Allah Subhanahu Wata’ala 
jua.

Menurut sabda Duli Yang 
Teramat Mulia, ia bertepatan 
dengan firman Allah Subhanahu 
Wata’ala dalam Surah  
Al-Fatir, ayat 29 yang mafhumnya 
“Sesungguhnya orang-orang 
yang sentiasa (melazimkan) 
membaca Kitab Allah (Al-Quran) 
dan mendirikan sembahyang 
serta membelanjakan sebahagian 
daripada rezeki yang Kami 
kurniakan kepada mereka, 
sama ada secara bersembunyi-
sembunyi atau secara 
terang-terangan, mereka itu 

mengharapkan perniagaan yang 
tidak akan kerugian”.

Ayat berkenaan dalam sabda 
DYTM lagi, memperjelaskan 
bahawa mereka yang 
mengamalkan pembacaan  
Al-Quran, mendirikan solat 
dan menginfakkan sebahagian 
rezeki yang dititipkan kepadanya 
tidak akan mengalami kerugian, 
malahan mereka akan 
memperoleh keuntungan yang 
tidak terbanding di samping meraih 
balasan pahala yang berlipat 
ganda di dunia dan akhirat.

Oleh yang demikian, Duli 
Yang Teramat Mulia bersabda 
menyatakan tema ‘Al-Quran 
Pedomanku’ yang membawa 
maksud Al-Quran sebagai 
panduan yang lengkap dalam 
kehidupan seseorang, penyuluh 
cahaya menuju ke jalan yang 
benar, serta diredai Allah 
Subhanahu Wata’ala adalah amat 
tepat dan relevan.

Oleh : Nooratini Haji Abas
Foto : Mohammad Hatral Hazmi Awang Abdul Hamid, Muhammad Asri 
Haji Awang Abas

BANDAR SERI BEGAWAN, 
Selasa, 21 Mei. - Dengan 
memelihara kesucian Al-Quran 
dan menjadikannya sebagai 
pedoman dapat membimbing dan 
memberi petunjuk serta solusi 
dalam setiap persoalan yang 
meliputi semua aspek kehidupan 
di dunia yang fana ini dan  
juga di alam akhirat yang baqa 
nanti.

Perkara itu ditekankan dalam 
sabda Duli Yang Teramat Mulia 
Paduka Seri Pengiran Muda 
Mahkota Pengiran Muda Haji  
Al-Muhtadee Billah ibni Kebawah 
Duli Yang Maha Mulia Paduka 
Seri Baginda Sultan Haji 
Hassanal Bolkiah Mu’izzaddin 
Waddaulah, Menteri Kanan di 
Jabatan Perdana Menteri pada 
Majlis Musabaqah Membaca 
Al-Quran Bahagian Dewasa 
Peringkat Akhir Kebangsaan 
Tahun 1445 Hijrah / 2024 Masihi 
yang diadakan di Dewan Plenary, 
Pusat Persidangan Antarabangsa, 
Berakas.

“Alhamdulillah, di zaman yang 
penuh liku dan cabaran masa 
kini, saya gembira dan tertarik 
mengenai kesinambungan usaha 
berbagai pihak berkepentingan 
dalam memantap dan 
mengukuhkan pendidikan ugama 
demi membentuk peribadi dan  

>> Muka 1

Pelihara kesucian Al-Quran,  
jadikannya sebagai pedoman

jati diri pelajar yang berakhlak 
mulia.

“Keberhasilannya adalah 
menjurus kepada melahirkan 
masyarakat beriman dan bertakwa 
yang sentiasa berpegang teguh 
kepada pedoman daripada  
Al-Quran dan As-Sunnah,” sabda 
Duli Yang Teramat Mulia Paduka 
Seri Pengiran Muda Mahkota 
Pengiran Muda Haji Al-Muhtadee 
Billah.

Justeru itu, program literasi 
termasuk pengajian ilmiah yang 
mendaulatkan kesucian Al-Quran 
yang diterapkan bermula dari 
peringkat pendidikan rendah 
hingga ke Institusi Pengajian 
Tinggi jelas sabda Duli Yang 
Teramat Mulia, ternyata telah 
membuahkan hasil, khususnya 
dalam melahirkan generasi 
pencinta Al-Quran di kalangan 
masyarakat Islam di negara ini. 
Peluang-peluang seumpamanya 
terus diperluaskan kepada setiap 

lapisan masyarakat akar umbi 
termasuk usaha mengintegrasinya 
ke dalam Sistem Pendidikan 
Negara.

“Ke arah itu, kerajaan paduka 
ayahanda juga sentiasa 
memberikan keutamaan kepada 
menyediakan keperluan tenaga 
pengajar Al-Quran yang khusus 
di setiap peringkat pendidikan. 
Keperluannya adalah mengambil 
kira peranannya yang signifikan 
dalam memastikan kelangsungan 
serta kesinambungan pengajaran 
kemahiran membaca, 
pembelajaran, dan seterusnya 
pengajian kandungan Al-Quran 
yang sempurna sebagai teras 
menerapkan kekuatan kerohanian 
dan pedoman kehidupan seawal 
usia dini.

“Pada Majlis Sambutan Nuzul 
Al-Quran Peringkat Negara 
1445 Hijrah, paduka ayahanda 
bertitah menzahirkan hasrat 
bagi semua anak Brunei untuk 

pandai membaca Al-Quran 
dengan bertajwid. Ke arah itu, 
paduka ayahanda seterusnya 
menitahkan “khidmat guru-guru 
adalah diperlukan untuk melutani 
pengajaran Al-Quran, terutama 
bagi murid-murid di sekolah 
rendah yang belum berapa  
lancar membaca Al-Quran, di 
samping tidak mengabaikan 
juga pelajar-pelajar di sekolah 
menengah,” dalam sabda DYTM 
lagi.

Dari itu, DYTM bersabda 
mengingatkan, ibu bapa dan 
penjaga adalah juga berperanan 
utama khususnya dalam 
bersama-sama membimbing serta 
mengajak seluruh ahli keluarga 
dalam melestarikan amalan dan 
budaya mengaji Al-Quran dalam 
institusi keluarga.

Sabda DYTM lagi, kelangsungan 
dan keberhasilannya amatlah 
strategik kepada usaha senegara 
untuk menjadikan ajaran suci 

Islam dan Al-Quran sebagai utap 
bagi memperkukuh perpaduan 
keluarga, dan masyarakat,  
serta memelihara keharmonian 
negara dan ummah berpaksikan 
Falsafah Negara Melayu Islam 
Beraja.

“Berkat kesinambungan usaha 
senegara yang konsisten dalam 
memartabat dan mengagungkan 
kesucian Al-Quran, kita memohon 
ke hadrat Allah Subhanahu 
Wata’ala agar mengurniakan 
hidayah dan petunjuk untuk 
sentiasa membimbing para 
pemimpin dan seluruh ahli 
masyarakat dalam menebarkan 
amalan dan nilai-nilai murni Islam 
dengan petunjuk Al-Quran,” sabda 
DYTM.

DYTM bersabda menyifatkan, 
matlamat hakiki kita adalah untuk 
mendapatkan ganjaran pahala 
dan semata-mata meraih syafaat 
daripada Ummul Kitab-Al-Quran 
Al-Karim.

DULI Yang Teramat Mulia Paduka Seri Pengiran Muda Mahkota Pengiran 
Muda Haji Al-Muhtadee Billah ibni Kebawah Duli Yang Maha Mulia Paduka 
Seri Baginda Sultan Haji Hassanal Bolkiah Mu’izzaddin Waddaulah, Menteri 
Kanan di Jabatan Perdana Menteri berkenan mengurniakan sabda pada 
Majlis Musabaqah Membaca Al-Quran Bahagian Dewasa Peringkat Akhir 
Kebangsaan Tahun 1445 Hijrah / 2024 Masihi.

ANTARA yang hadir pada Majlis Musabaqah Membaca Al-Quran Bahagian Dewasa Peringkat Akhir Kebangsaan Tahun 1445 Hijrah / 2024 Masihi di Dewan Plenary, Pusat Persidangan Antarabangsa, 
Berakas.

BERANGKAT MERASMIKAN  
PERINGKAT AKHIR MUSABAQAH

Oleh : Aimi Sani
Foto : Mohammad Hatral Hazmi Awang Abdul Hamid, 
Muhammad Asri Haji Awang Abas

BERAKAS, Selasa, 21 Mei. - Duli 
Yang Teramat Mulia Paduka Seri 
Pengiran Muda Mahkota Pengiran 
Muda Haji Al-Muhtadee Billah ibni 
Kebawah Duli Yang Maha Mulia 
Paduka Seri Baginda Sultan Haji 
Hassanal Bolkiah Mu’izzaddin 
Waddaulah, Menteri Kanan di 
Jabatan Perdana Menteri (JPM) 
berkenan berangkat merasmikan 
Musabaqah Membaca Al-Quran 
Bahagian Dewasa Peringkat Akhir 
Kebangsaan Tahun 1445 Hijrah / 
2024 Masihi, hari ini.

Keberangkatan Duli Yang 
Teramat Mulia Paduka Seri 
Pengiran Muda Mahkota Pengiran 
Muda Haji Al-Muhtadee Billah di 
Pusat Persidangan Antarabangsa 

Berakas, di sini, dijunjung oleh 
Menteri Hal Ehwal Ugama, Yang 
Berhormat Pehin Udana Khatib 
Dato Paduka Seri Setia Ustaz Haji 
Awang Badaruddin bin Pengarah 
Dato Paduka Haji Awang Othman 
selaku Pengerusi Jawatankuasa 
Tertinggi Musabaqah Membaca 
Al-Quran Bahagian Dewasa 
Peringkat Kebangsaan Tahun 
1445H / 2024M dan Menteri di 
JPM dan Menteri Pertahanan 
II, Yang Berhormat Pehin Datu 
Lailaraja Mejar Jeneral (B) Dato 
Paduka Seri Haji Awang Halbi  
bin Haji Mohd. Yussof.

Turut menjunjung 
keberangkatan tiba ialah Menteri 
Sumber-Sumber Utama dan 

Pelancongan, Yang Berhormat 
Dato Seri Setia Dr. Awang Haji 
Abdul Manaf bin Haji Metussin; 
Pemangku Menteri di JPM dan 
Menteri Kewangan dan Ekonomi 
II, Yang Mulia Pengiran Datin 
Seri Paduka Hajah Zety Sufina 
binti Pengiran Dato Paduka Haji 
Sani dan Ketua Hakim Syar’ie,  
Yang Berhormat Pehin Orang 
Kaya Paduka Seri Utama Dato 
Paduka Seri Setia Haji Awang 
Salim bin Haji Besar.

Juga menjunjung 
keberangkatan tiba, Timbalan 
Menteri Kewangan dan Ekonomi 
(Ekonomi), Yang Mulia Dato Seri 
Paduka Awang Haji Khairuddin bin 
Haji Abdul Hamid dan Timbalan 
Menteri Hal Ehwal Ugama, 
Yang Mulia Pengiran Dato Seri 
Paduka Haji Mohammad Tashim 
bin Pengiran Haji Hassan 
serta Ahli-ahli Jawatankuasa 
Tertinggi Musabaqah Membaca 
Al-Quran Bahagian Dewasa 
Peringkat Kebangsaan Tahun 
1445H / 2024M dan pengendali-
pengendali bersama serta 
jawatankuasa-jawatankuasa kerja 
yang lain.

Berangkat sama, adinda Duli 
Yang Teramat Mulia Paduka Seri 
Pengiran Muda Mahkota, Duli 
Yang Teramat Mulia Paduka Seri 
Pengiran Muda ‘Abdul Malik.

Pada malam pertama 
musabaqah berkenaan, Duli 

Yang Teramat Mulia berkenan 
mengurniakan sabda dan 
seterusnya menyempurnakan 
perasmian Musabaqah Membaca 
Al-Quran Bahagian Dewasa 
Peringkat Akhir Kebangsaan 
Tahun 1445H / 2024M.

Majlis dimulakan dengan bacaan 
Surah Al-Fatihah beramai-ramai 
dipimpin oleh Yang Berhormat 
Ketua Hakim Syar’ie.

Terdahulu, Yang Berhormat 
Menteri Hal Ehwal Ugama dalam 
sembah alu-aluannya antara lain 
menyembahkan sebagaimana 
lazimnya setiap tahun Musabaqah 
Peringkat Akhir Kebangsaan 
dengan pesertanya seramai 12 
orang terdiri daripada enam qari 
dan enam qariah ini adalah diawali 

dengan musabaqah-musabaqah 
peringkat saringan dan peringkat 
separuh akhir kebangsaan. Di 
antara peserta peringkat akhir 
ini ada seramai dua orang yang 
merupakan peserta baharu.

“Alhamdulillah dengan 
kesungguhan mereka menyertai 
program-program latihan tilawah 
yang disediakan, negara kita 
dapat menghandalkan beberapa 
orang qari dan qariah untuk 
bersaing mempersembahkan 
bacaan yang baik dan bermutu 
dalam Musabaqah-musabaqah 
Tilawah Al-Quran Peringkat 
Antarabangsa. Di antaranya  
ada yang berjaya ke tahap 
pemenang-pemenang.

>> Muka 10

DULI Yang Teramat Mulia Paduka Seri Pengiran Muda Mahkota Pengiran 
Muda Haji Al-Muhtadee Billah ibni Kebawah Duli Yang Maha Mulia Paduka 
Seri Baginda Sultan Haji Hassanal Bolkiah Mu’izzaddin Waddaulah, Menteri 
Kanan di Jabatan Perdana Menteri (JPM) berkenan berangkat merasmikan 
Musabaqah Membaca Al-Quran Bahagian Dewasa Peringkat Akhir 
Kebangsaan Tahun 1445 Hijrah / 2024 Masihi. Berangkat sama, adinda 
Duli Yang Teramat Mulia Paduka Seri Pengiran Muda Mahkota, Duli Yang 
Teramat Mulia Paduka Seri Pengiran Muda ‘Abdul Malik (atas dan kiri).

YANG Berhormat Menteri Hal Ehwal Ugama semasa menyampaikan 
sembah alu-aluan pada musabaqah berkenaan (kiri). Manakala gambar 
kanan, bacaan Surah Al-Fatihah dipimpin oleh Yang Berhormat Ketua 
Hakim Syar’ie.

ANTARA yang hadir pada Musabaqah Membaca Al-Quran Bahagian Dewasa Peringkat Akhir 
Kebangsaan Tahun 1445 Hijrah / 2024 Masihi (atas sekali kiri dan atas). Sementara gambar 
kanan, antara persembahan pada majlis tersebut.

“Dengan itu Musabaqah 
Tilawah Al-Quran setiap tahun 
adalah merupakan proses 
pembelajaran yang berterusan 
untuk mentilawahkan ayat-ayat 
Al-Quran dengan tilawah yang 
bermutu tinggi. Peserta-peserta 
musabaqah khasnya dan peminat-
peminat tilawah umumnya adalah 
menyedari keperluan sedemikian 
itu, yang mana mendorongkan 
mereka berusaha secara 
konsisten meningkatkan mutu 
tilawah masing-masing,” sembah 

Yang Berhormat.
Dalam masa yang sama, 

sembah Yang Berhormat, kita 
juga tidak melupakan kepentingan 
membaca dan mendengar  
ayat-ayat Al-Quran dengan 
memahami makna untuk 
mengetahui pengajaran di 
dalamnya kerana itulah kita 
gandingi atau sertai dengan 
memberikan terjemahan dan 
seterusnya menyimpulkan 
pengajaran atau ‘ibrah ayat-ayat 
yang dibaca atau ditilawahkan.

Yang Berhormat Menteri 
Hal Ehwal Ugama seterusnya 

menyembahkan, bahawa 
sesungguhnya aspek memahami 
untuk mendapatkan pengajaran 
ayat-ayat Al-Quran itu pada 
masa ini semakin digiatkan 
dengan Program At-Tadabbur 
dalam setiap kesempatan yang 
munasabah.

Usaha ini menurut Yang 
Berhormat, dapat digiatkan lebih 
lanjut dengan semakin ramainya 
lepasan-lepasan ugama peringkat 
ijazah yang boleh berperanan 
dalam kegiatan Tadabbur  
Al-Quran yang diprogramkan 
secara lebih sistematik.

Seramai tiga qari iaitu Haji 
Awang Muhammad Fikri bin Haji 
Awang Metussin, Awangku Adi 
Nazri bin Pengiran Haji Jofri, 
Awang Haji Nasrul Fakhri bin 
Haji Yahya dan tiga qariah iaitu 
Dayangku Fauziah Nadhirah 
binti Pengiran Haji Jofri, Dr. 
Hajah Siti Wardah binti Mejar 
(B) Haji Abdul Rahman dan 
Dayang Amal Nazirah binti Haji  
Asmat memperdengarkan bacaan  
Al-Quran hari ini.

Musabaqah akan diteruskan 
malam esok dengan lapan peserta 
yang akan memperdengarkan 

bacaan mereka. tema Majlis 
Musabaqah Membaca Al-Quran 
Bahagian Dewasa Peringkat 
Akhir tahun ini ialah ‘Al-Quran 
Pedomanku’.

Musabaqah ini dikendalikan 
bersama oleh Kementerian Hal 
Ehwal Ugama; Kementerian 
Pertahanan; Kementerian 
Kewangan dan Ekonomi; 
Kementerian Sumber-Sumber 
Utama dan Pelancongan; 
Perbadanan Tabung Amanah 
Islam Brunei; Insurans Islam 
TAIB Holdings Sdn. Bhd; dan 
Darussalam Holdings Sdn. Bhd.

>> Muka 9

DULI Yang Teramat Mulia Paduka Seri Pengiran Muda Mahkota Pengiran Muda Haji Al-Muhtadee Billah dan adinda Duli Yang Teramat Mulia berkenan berangkat ke Musabaqah Membaca  
Al-Quran Bahagian Dewasa Peringkat Akhir Kebangsaan Tahun 1445 Hijrah / 2024 Masihi.

DARI kiri... Haji Awang Muhammad Fikri bin Haji Awang Metussin, Dayangku Fauziah Nadhirah binti Pengiran Haji Jofri, Awangku Adi Nazri bin Pengiran Haji Jofri dan Dr. Hajah Siti Wardah binti 
Mejar (B) Haji Abdul Rahman semasa memperdengarkan bacaan Al-Quran masing-masing.

AWANG Haji Nasrul Fakhri bin Haji Yahya dan Dayang Amal Nazirah binti Haji Asmat semasa 
memperdengarkan bacaan Al-Quran masing-masing (kiri dan kanan).

SEKITAR Majlis Musabaqah Membaca Al-Quran Bahagian Dewasa Peringkat Akhir Kebangsaan 
Tahun 1445 Hijrah / 2024 Masihi (atas kiri, atas kanan, bawah kiri sekali, bawah tengah dan 
bawah kanan).

BERKENAN SERTAI SESI BERGAMBAR RAMAI 
BERSAMA BRUNEI DPMM FC

Oleh : Nurul Rasyidah Mohamad Rosland
Foto : Haji Ariffin Mohd. Noor / Morshidi, Ak. Mohd. Aminol Adi Azraie 
Pg. Haji Nikman

JERUDONG, Selasa, 21 Mei. - 
Duli Yang Teramat Mulia Paduka 
Seri Pengiran Muda Mahkota 
Pengiran Muda Haji Al-Muhtadee 
Billah ibni Kebawah Duli Yang 
Maha Mulia Paduka Seri Baginda 
Sultan Haji Hassanal Bolkiah 

Mu’izzaddin Waddaulah, Menteri 
Kanan di Jabatan Perdana 
Menteri, juga selaku Pengerusi 
Kelab Bola Sepak Brunei DPMM 
FC berkenan berangkat menyertai 
sesi bergambar ramai bersama 
Pasukan Brunei DPMM FC bagi 

Musim 2024 / 2025 di Stadium 
Mini, Jerudong, hari ini.

Keberangkatan Duli Yang 
Teramat Mulia Paduka Seri 
Pengiran Muda Mahkota Pengiran 
Muda Haji Al-Muhtadee Billah 
dijunjung oleh Timbalan Pengerusi 
Brunei DPMM FC, Yang Amat 
Mulia Pengiran Maharaja Setia 
Laila Diraja Sahibul Irshad 
Pengiran Anak Haji Abdul Rahim 
bin Pengiran Indera Mahkota 
Pengiran Anak (Dr.) Kemaludin 
Al-Haj.

Sejurus selesai sesi bergambar 
ramai, Duli Yang Teramat Mulia 
Paduka Seri Pengiran Muda 
Mahkota berkenan menerima 
junjung ziarah daripada pemain 
dan pegawai Pasukan Brunei 
DPMM FC dan seterusnya 
berkenan menyaksikan sesi 
latihan.

Pada Liga Perdana Singapura 
(SPL) musim ini Brunei DPMM 
FC telah menandatangani kontrak 
bersama 25 pemain termasuk 
enam pemain import.

Pelita Brunei berkesempatan 
membuat pendekatan bersama 
Pengurus Am Kelab, Awang 
Mohamad Ali bin Haji Momin 
pada sesi bergambar ramai yang 
diadakan petang tadi.

Menurutnya, pada tahun ini 
lebih daripada separuh pemain 
Brunei DPMM FC adalah pemain 
baru berumur antara 18 hingga  
23 tahun.

“Ini kerana kami memerlukan 
pemain muda untuk menjadi 
pelapis Kelab Bola Sepak Brunei 
DPMM FC pada masa hadapan. 
Harapan tahun ini juga adalah 
untuk menjadi pasukan yang 
menempati tiga teratas SPL 
dan menjadi juara bagi Piala 
Singapore Club,” ujarnya.

Brunei DPMM FC juga akan 
berentap bertemu Albirex Niigata 
(S) pada Sabtu, 25 Mei 2024 ini. 
Sehubungan itu, Kapten Pasukan, 
Muhammad Azwan Ali Rahman 
juga berkata, mereka kini sedang 
mempersiapkan diri dengan 
memperbanyakkan latihan untuk 
perlawanan yang akan datang.

“Biasanya, seminggu sebelum 
perlawanan, kami akan membuat 
fitness untuk high intensity. 
Kemudian, dua atau tiga hari 
menghampiri perlawanan, kami 
akan menurunkan sedikit intensity 
itu untuk perlawanan seterusnya,” 
katanya.

Tambah beliau lagi, harapan 
untuk perlawanan menentang 
Albirex Niigata (S) adalah untuk 
meraih 3 mata. Walaupun Pasukan 
Albirex Niigata (S) telah membuat 
pertukaran pemain, mereka tetap 
akan memberi aksi permainan 
yang terbaik dan membawa 
kemenangan buat 
Pasukan Brunei 
DPMM FC. 

DULI Yang Teramat Mulia Paduka Seri Pengiran Muda Mahkota Pengiran Muda Haji Al-Muhtadee Billah ibni Kebawah Duli Yang Maha Mulia Paduka Seri Baginda Sultan Haji Hassanal Bolkiah 
Mu’izzaddin Waddaulah, Menteri Kanan di Jabatan Perdana Menteri, juga selaku Pengerusi Kelab Bola Sepak Brunei DPMM FC berkenan berangkat menyertai sesi bergambar ramai bersama 
Pasukan Brunei DPMM FC bagi Musim 2024 / 2025 di Stadium Mini, Jerudong.

DULI Yang Teramat Mulia Paduka Seri Pengiran Muda Mahkota Pengiran 
Muda Haji Al-Muhtadee Billah berkenan menerima junjung ziarah daripada 
pemain dan pegawai Pasukan Brunei DPMM FC dan seterusnya berkenan 
menyaksikan sesi latihan (atas kanan, bawah kanan dan atas). Sementara 
gambar bawah kiri, Pasukan Brunei DPMM FC semasa sesi latihan tersebut.

PENGURUS Am Kelab, Awang Mohamad Ali bin Haji Momin (kanan) dan 
Kapten Pasukan, Muhammad Azwan Ali Rahman (kanan sekali) semasa 
ditemu bual.

JERUDONG, Selasa, 21 Mei. 
- Jerudong Park Country Club 
Sdn. Bhd. (JPCC) menganjurkan 
Majlis Pelancaran Besar (Grand 
Launching) Medan Selera (Food 
Court) Jerudong Park (JP) Fasa 2 
bagi meraikan pembinaan semula 
Food Court tersebut selepas insiden 
kebakaran pada tahun 2021, hari ini.

Hadir selaku tetamu kehormat 
dan seterusnya merasmikan Majlis 
Grand Launching tersebut ialah 
Menteri Sumber-Sumber Utama dan 
Pelancongan, Yang Berhormat Dato 
Seri Setia Dr. Awang Haji Abdul 

Manaf bin Haji Metussin.
Majlis dimulakan dengan 

ucapan daripada Setiausaha Tetap 
Kementerian Sumber-Sumber 
Utama dan Pelancongan, Dayang 
Hajah Tutiaty binti Haji Abdul Wahab 
yang juga selaku Pengerusi Syarikat 
JPCC, di mana beliau menekankan 
dalam ucapannya bahawa Majlis 
Grand Launching ini menandakan 
peristiwa penting dalam sejarah 
dan perjalanan JP sebagai salah 
satu mercu tanda Negara Brunei 
Darussalam.

Dayang Hajah Tutiaty seterusnya 

mengucapkan terima kasih atas 
usaha semua pihak berkepentingan 
dan kakitangan JPCC dalam 
pemulihan medan selera tersebut. 
Beliau jua menyatakan bahawa 
pembukaan semula JP Food Court 
Fasa 2 berfungsi sebagai salah 
satu asas dalam pertumbuhan bagi 
menyokong perniagaan tempatan 
dan merangsang kerjasama dan 
keusahawanan.

Ia merupakan penghidupan 
semula tempat untuk pelawat-
pelawat menjalin hubungan 
silaturahim melalui minat makanan. 

JP Food Court Fasa 2 kini ada 
sebanyak 23 unit yang menawarkan 
pelbagai pilihan makanan.

Turut hadir, Timbalan Menteri 
Kewangan dan Ekonomi (Ekonomi), 
Yang Mulia Dato Seri Paduka 
Awang Haji Khairuddin bin Haji 
Abdul Hamid selaku Ketua Pegawai 
Eksekutif Darussalam Assets 
Sdn. Bhd.; Timbalan Setiausaha 
Tetap I, KSSUP, Awang Haji Mohd. 
Yusree bin Haji Junaidi; Timbalan 
Setiausaha Tetap II, KSSUP, 
Dayang Hajah Dahliana binti Haji 
Aliakbar; Ketua Pegawai Urusan 

Korporat, Darussalam Assets Sdn. 
Bhd., Dayang Hajah Rahayu binti 
Dato Paduka Haji Abdul Razak serta 
Ahli-ahli Lembaga Pengarah JPCC, 
termasuk Pengurus Am, pihak 
pengurusan serta kakitangan JPCC.

JP Food Court Fasa 2 kini secara 
rasminya dibuka untuk kunjungan 
orang ramai setiap hari dari pagi 
hingga tengah malam. Untuk 
keterangan lebih lanjut mengenai JP 
Food Court Fasa 2 ini, orang ramai 
boleh hubungi +673 7131985 / +673 
7379044 atau layari laman sosial 
Instagram @jpfoodcourt.

Siaran Akhbar dan Foto : Jerudong Park Country Club Sdn. Bhd.

Oleh : Pg. Siti Redzaimi Pg. Haji Ahmad
Foto : Alishahrin Haji Mumin

PROGRAM PENGURUSAN KOLEKSI MUZIUM 
DILANCARKAN

BANDAR SERI BEGAWAN, 
Selasa, 21 Mei. - Balai Khazanah 
Islam Sultan Haji Hassanal Bolkiah 
(BKISHHB) dengan kerjasama 
Kedutaan Amerika Syarikat (AS) di 
Negara Brunei Darussalam (NBD) 
melancarkan Majlis Pembukaan 
Program Pengurusan Koleksi 
Muzium, pagi tadi.

Program yang akan diadakan 
selama tiga hari di BKISHHB ini 
akan dikendalikan oleh Interim 
Deputy Director for Collections 
and Exhibitions at the Smithsonian 
National Museum of Asian Art, 
Danielle Bennett, yang telah 
didatangkan di bawah the U.S. 
Speaker Program.

The U.S. Speaker Program 
adalah sebuah program di bawah 
the U.S. Department of State 
Bureau of Educational and Cultural 
Affairs, yang menghubungkan 
pakar dari AS dengan di rantau 
antarabangsa dalam pelbagai 
topik yang merangkumi 
pemeliharaan budaya hingga 
kemakmuran ekonomi atau 
diplomasi pendidikan.

Menteri di Jabatan Perdana 
Menteri dan Menteri Pertahanan 
II, Yang Berhormat Pehin Datu 
Lailaraja Mejar Jeneral (B) Dato 
Paduka Seri Haji Awang Halbi 
bin Haji Mohd. Yussof yang juga 
Pengerusi Lembaga Penasihat 

BKISHHB menghadiri majlis 
tersebut selaku tetamu kehormat 
dan seterusnya merasmikan 
pelancaran program tersebut.

Turut hadir, Duta Besar Istimewa 
dan Mutlak AS ke NBD, Puan Yang 
Terutama Caryn R. McClelland.

Lebih 30 pakar dan pentadbir 
muzium dari BKISHHB,  
Jabatan Muzium-Muzium, Pusat 
Sejarah Brunei, Pusat Da’wah 
Islamiah, Muzium Angkatan 
Bersenjata Diraja Brunei, Muzium 
Pasukan Polis Diraja Brunei 
dan Galeri Matawang Negara 
Brunei Darussalam turut serta 
dalam program ini, yang akan 
merangkumi pelbagai bidang 

seperti dasar dan etika pengurusan 
artifak, pengurusan rekod, dan 
penjagaan pencegahan koleksi 
muzium.

Pengarah BKISHHB, Dr. Haji 
Awang Mohammed Hussain 
bin Pehin Penyurat Haji Awang 
Ahmad menyatakan bahawa 
program ini bukan sahaja usaha 
terpencil tetapi juga platform untuk 
memperkenalkan kemampuan 
BKISHHB kepada dunia.

Tambahnya, ia merupakan bukti 
komitmen BKISHHB untuk menjadi 
pusat utama dalam pemeliharaan 
dan penyebaran ilmu Islam, 
seperti yang diilhamkan oleh 
Kebawah Duli Yang Maha Mulia 

Paduka Seri Baginda Sultan dan 
Yang Di-Pertuan Negara Brunei 
Darussalam.

Sementara itu, Puan Yang 
Terutama pula menyatakan, 
kerjasama dalam bengkel ini 
adalah tepat pada masanya, 
bertepatan dengan Ulang Tahun 
Ke-40 Hubungan Diplomatik AS 
- Brunei iaitu hubungan yang 
berteraskan persahabatan.

“Dengan semangat itu, marilah 
kita menggunakan bengkel ini 
sebagai peluang untuk membina 
jambatan pemahaman dan 
persahabatan yang akan kekal 
untuk generasi akan datang,” 
katanya lagi.

Pelancaran JP Food Court Fasa 2

YANG Berhormat Menteri di Jabatan Perdana Menteri dan Menteri Pertahanan II, yang juga Pengerusi Lembaga Penasihat Balai Khazanah Islam Sultan Haji Hassanal Bolkiah (BKISHHB)  hadir 
selaku tetamu kehormat dan seterusnya merasmikan Majlis Pembukaan Program Pengurusan Koleksi Muzium, Turut hadir, Puan Yang Terutama Duta Besar Istimewa dan Mutlak Amerika  
Syarikat ke Negara Brunei Darussalam (kanan). Sementara gambar kiri, antara yang hadir pada majlis tersebut.

YANG Berhormat Menteri Sumber-Sumber Utama dan Pelancongan semasa 
hadir pada Majlis Pelancaran Besar (Grand Launching) Medan Selera (Food 
Court) Jerudong Park (JP) Fasa 2 (kiri). Manakala gambar atas, Yang Berhormat 
semasa mengunjungi salah sebuah perniagaan di Food Court tersebut.

NASIONAL

Yang Berhormat Menteri 
Pendidikan juga berkesempatan 
mengongsikan beberapa inisiatif 
utama Kementerian Pendidikan 
dan menyuarakan komitmen 
Negara Brunei Darussalam 

bagi memastikan setiap individu 
mempunyai akses kepada 
pendidikan berkualiti yang inklusif 
dan saksama, termasuk peluang 
pembelajaran sepanjang hayat.

Mesyuarat juga meluluskan 
Resolusi 21CCEM. Dokumen 

tersebut akan dibentangkan ke 
CHOGM yang akan berlangsung 
pada bulan Oktober 2024 di Apia, 
Samoa dengan tema ‘One Resilient 
Common Future : Transforming our 
Common Wealth’.

Semasa persidangan 

Doa Selamat bagi 19 bakal haji Kementerian  
Kewangan dan Ekonomi

BANDAR SERI BEGAWAN, Isnin, 
20 Mei. - Islam memiliki lima rukun 
yang perlu dilaksanakan dan 
dipenuhi oleh setiap umat Islam.

Islam itu didirikan atas lima 

perkara, iaitu mengucap dua 
kalimah syahadat, sembahyang 
fardu lima waktu, puasa di bulan 
Ramadan, mengeluarkan zakat 
dan menunaikan ibadah haji bagi 

mereka yang mampu sampai 
kepada-Nya.

Perkara itu antara inti pati 
Ceramah Khas bertajuk ‘Lambaian 
Haji’ yang disampaikan oleh 
Pegawai Hal Ehwal Masjid, Jabatan 
Hal Ehwal Masjid, Pengiran 
Ahmad Faris Ramadhani bin 
Pengiran Haji Sellahhuddin pada 
Majlis Doa Selamat bakal-bakal 
haji bagi pegawai dan kakitangan 
Kementerian Kewangan dan 
Ekonomi serta jabatan-jabatan di 
dalamnya Tahun 1445 Hijrah / 2024 
Masihi bertempat di Dewan Teater, 
Bangunan Kementerian Kewangan 
dan Ekonomi, Commonwealth 
Drive, Jalan Kebangsaan, di sini.

Hadir selaku tetamu kehormat 
majlis, Pemangku Menteri di 
Jabatan Perdana Menteri dan 
Menteri Kewangan dan Ekonomi 
II, Yang Mulia Pengiran Datin Seri 
Paduka Hajah Zety Sufina binti 
Pengiran Dato Paduka Haji Sani.

Turut hadir ialah Pemangku 
Setiausaha-setiausaha Tetap, 
Pengarah Urusan Brunei 
Darussalam Central Bank, ketua-
ketua jabatan dan bahagian, 

pegawai dan kakitangan 
Kementerian Kewangan dan 
Ekonomi serta jabatan-jabatan  
di dalamnya.

Atur cara majlis terdahulu 
dimulakan dengan bacaan Surah 
Al-Fatihah dan diteruskan dengan 
Ceramah Khas dan diakhiri 
dengan penyampaian sumbangan 
derma kepada 19 bakal jemaah  
haji terdiri daripada pegawai  
dan kakitangan Kementerian 
Kewangan dan Ekonomi yang 
disampaikan oleh tetamu kehormat 
majlis.

Majlis keagamaan seumpama 
tersebut merupakan aktiviti 
tahunan Kementerian Kewangan 
dan Ekonomi bagi meraikan 
pegawai dan kakitangan yang 
akan mengerjakan ibadah 
haji pada tahun ini di samping 
mengeratkan hubungan silaturahim 
antara pegawai-pegawai dan  
kakitangan-kakitangan kementerian 
serta jabatan-jabatan di  
dalamnya.

Majlis pada tahun ini dikendalikan 

KONGSI PENDEKATAN, 
INISIATIF PENDIDIKAN NEGARA

Siaran Akhbar dan Foto : Kementerian Pendidikan

tersebut, Yang Berhormat 
juga berkesempatan membuat 
perjumpaan bersama Presiden 
dan Ketua Pegawai Eksekutif 
Commonwealth of Learning (COL), 
Profesor Peter Scott.

Persidangan 22CCEM didahului 
dengan Mesyuarat Pegawai-
pegawai Kanan 22CCEM 
yang dihadiri oleh Timbalan 

Setiausaha Tetap (Pendidikan 
Teras) Kementerian Pendidikan, 
Awang Aliuddin bin Haji Abdul 
Rahman. Turut mengiringi Yang 
Berhormat Menteri Pendidikan 
semasa persidangan tersebut 
ialah Timbalan Setiausaha Tetap 
(Pendidikan Teras) Kementerian 
Pendidikan serta pegawai-pegawai 
Kementerian Pendidikan.

>> Muka 1

YANG Berhormat Menteri Pendidikan semasa menghadiri Persidangan Menteri-menteri Pendidikan Komanwel Kali  
Ke-22 (22CCEM) yang diadakan di Marlborough House, London di United Kingdom (atas dan atas kanan).

YANG Mulia Pemangku Menteri di Jabatan Perdana Menteri dan Menteri 
Kewangan dan Ekonomi II semasa hadir selaku tetamu kehormat pada Majlis 
Doa Selamat bakal-bakal haji bagi pegawai dan kakitangan Kementerian 
Kewangan dan Ekonomi serta jabatan-jabatan di dalamnya Tahun 1445  
Hijrah / 2024 Masihi (kiri dan atas).

ANTARA yang hadir pada majlis tersebut.

CERAMAH Khas bertajuk ‘Lambaian 
Haji’ disampaikan oleh Pegawai 
Hal Ehwal Masjid, Jabatan Hal 
Ehwal Masjid, Pengiran Ahmad 
Faris Ramadhani bin Pengiran Haji 
Sellahhuddin.

oleh Bahagian Industri dan 
Ekosistem Perniagaan.

Oleh : Nooratini Haji Abas
Foto : Ak. Mohd. Aminol Adi Azraie Pg. Haji Nikman

KHEDN adakan Doa Selamat untuk bakal haji

Oleh : Pg. Syi’aruddin Pg. Dauddin 
Foto : Mohammad Hatral Hazmi Awang Abdul Hamid

BANDAR SERI BEGAWAN, Isnin, 
20 Mei. - Kementerian Hal Ehwal 
Dalam Negeri (KHEDN) petang  
tadi mengadakan Majlis Doa 
Selamat bagi pegawai dan 
kakitangan KHEDN dan jabatan-
jabatan di bawahnya yang  
akan menunaikan fardu haji  
Tahun 1445 Hijrah / 2024  
Masihi bertempat di Dewan 
Serbaguna, Bangunan KHEDN, di 
sini.

Hadir selaku tetamu kehormat 

majlis, Setiausaha Tetap 
(Perbandaran dan Daerah), 
KHEDN, Awang Abdul Walid bin 
Haji Matassan.

Atur cara diserikan dengan 
Ceramah Khas bertajuk ‘Semoga 
Ibadah Hajiku Diterima’ yang 
disampaikan oleh Awang 
Mohammad Nasyith bin  
Superi selaku penceramah 
jemputan.

Acara diteruskan lagi dengan 
penyerahan sumbangan kutipan 

kepada 10 pegawai dan kakitangan 
KHEDN dan jabatan-jabatan di 
bawahnya yang akan menunaikan 
fardu haji Tahun 1445H / 2024M 
yang disampaikan oleh tetamu 
kehormat majlis.

Majlis diakhiri dengan bacaan 
Doa Selamat dan Doa Peliharakan 
Sultan.

Juga hadir, Timbalan-timbalan 
Setiausaha Tetap, ketua-ketua 
jabatan, pegawai-pegawai  
kanan, pegawai-pegawai 
dan kakitangan dari KHEDN  
dan jabatan-jabatan di  
bawahnya.

BANDAR SERI BEGAWAN, Isnin, 
20 Mei. - Seramai 20 saudara 
baharu (mualaf) yang terpilih dan 
memenuhi syarat-syarat telah 
dikurniakan Tambang Haji Kebawah 
Duli Yang Maha Mulia Paduka 
Seri Baginda Sultan dan Yang  
Di-Pertuan Negara Brunei 
Darussalam bagi menunaikan 
ibadat fardu haji Musim Haji Tahun 
1445 Hijrah / 2024 Masihi ini.

Setiap mereka dikurniakan 
Tambang Haji menurut kadar yang 
diberikan kepada pegawai-pegawai 

kerajaan iaitu sebanyak BND4,500 
seorang. Selain itu, mereka 
masing-masing dikurniakan agihan 
kewangan bagi mencukupkan 
bayaran Pakej Haji Jenis Pakej 
Zamrud kendalian Syarikat 
Darussalam Services Sdn. Bhd. 
yang diikuti oleh asnaf mualaf untuk 
menunaikan fardu haji dengan 
harga BND18,100 bagi setiap orang 
dewasa dan agihan kewangan itu 
dikeluarkan daripada Kumpulan 
Wang Zakat Asnaf Mualaf.

Sehubungan itu, Majlis 

20 SAUDARA BAHARU TERPILIH 
MENERIMA TAMBANG HAJI

Oleh : Wan Mohamad Sahran Wan Ahmadi
Foto : Mohd. Zul-Izzi Haji Duraman

Ugama Islam Brunei (MUIB) 
telah mengeluarkan agihan 
kewangan daripada Kumpulan 
Wang Zakat Asnaf Mualaf dan 
diserahkan kepada Syarikat 
Darussalam Services Sdn. Bhd. 
bagi mencukupkan bayaran Pakej 
Haji yang diikuti oleh seramai 20 
saudara baharu berkenaan.

Di samping itu, mereka juga 
menerima agihan kewangan 
sebanyak BND2,000 bagi 
perbelanjaan persendirian (wang 
saku) yang juga merupakan 
agihan kewangan diambil daripada 
Kumpulan Wang Zakat Asnaf 
Mualaf.

Sehubungan itu, Jabatan Urusan 
Zakat, Waqaf dan Baitulmal 
mengadakan Majlis Penyerahan 
Bayaran Pakej Haji kepada 
Darussalam Services Sdn. Bhd. 
dan Penyampaian Wang Saku 
kepada seramai 20 orang saudara 
baharu (mualaf) yang terpilih dan 
memenuhi syarat-syarat untuk 
mendapatkan Kurnia Tambang Haji 

daripada Kebawah Duli Yang Maha 
Mulia Paduka Seri Baginda Sultan 
dan Yang Di-Pertuan Negara Brunei 
Darussalam berlangsung di Dewan 
Multaqa, Kementerian Hal Ehwal 
Ugama, hari ini.

Penyerahan Bayaran Pakej dan 
Penyampaian Agihan Wang Saku 
itu disempurnakan oleh Timbalan 
Menteri Hal Ehwal Ugama, Yang 
Mulia Pengiran Dato Seri Paduka 
Haji Mohammad Tashim bin 
Pengiran Haji Hassan juga selaku 
Naib Yang Dipertua Majlis Ugama 
Islam Brunei.

Pengurniaan Tambang Haji 

dan Agihan Wang Zakat daripada 
Peruntukan Zakat Asnaf Mualaf ini 
diharap akan dapat mengukuhkan 
lagi iman saudara-saudara baharu 
kita serta dapat meningkatkan 
penghayatan ajaran ugama Islam 
mereka dengan lebih sempurna.

Kita terus mendoakan, semoga 
mereka akan dapat melaksanakan 
ibadah haji dengan penuh 
kesabaran dan takwa serta 
sentiasa di bawah perlindungan dan 
pemeliharaan serta keampunan 
daripada Allah Subhanahu  
Wata’ala dan mendapat haji yang 
mabrur.

YANG Mulia Timbalan Menteri Hal 
Ehwal Ugama semasa hadir pada  
Majlis Penyerahan Bayaran Pakej 
Haji kepada Darussalam Services 
Sdn. Bhd. dan Penyampaian Wang 
Saku kepada seramai 20 orang 
saudara baharu (mualaf) yang terpilih 
dan memenuhi syarat-syarat untuk 
mendapatkan Kurnia Tambang Haji 
(bawah kiri dan kanan).

SETIAUSAHA Tetap (Perbandaran dan Daerah), Kementerian Hal Ehwal Dalam Negeri (KHEDN) hadir selaku tetamu 
kehormat pada Majlis Doa Selamat bagi pegawai dan kakitangan KHEDN dan jabatan-jabatan di bawahnya yang akan 
menunaikan fardu haji Tahun 1445 Hijrah / 2024 Masihi (atas dan atas kanan).

BERAKAS, Selasa, 21 Mei. - 
Dewan Bahasa dan Pustaka (DBP) 
melalui Bahagian Penyelidikan, 
Dokumentasi dan Pengiktirafan 
mengungkayahkan Pesta Pantun 
Melayu Brunei selama dua hari 
bermula pada hari ini.

Majlis Pelancaran Pesta Pantun 
Melayu Brunei diadakan pagi tadi di 
Balai Sarmayuda, DBP, Berakas.

Pelancaran pesta itu 
disempurnakan oleh Ahli Majlis 
Mesyuarat Negara, Yang Berhormat 
Awang Abdul Aziz bin Haji Hamdan 
selaku tetamu kehormat majlis.

Yang Berhormat turut melancarkan 
buku-buku terbaharu terbitan 

di Kepulauan Borneo yang telah 
dilaksanakan sejak tahun 2016 
hingga 2021.

Pelaksanaan pesta ini bertujuan 
untuk membarigakan dan 
mempromosikan warisan budaya 
Melayu, iaitu pantun Melayu Brunei; 
selain berusaha mengangkat dan 
memelihara serta mendokumentasi 
khazanah seni budaya bangsa; 
sebagai wadah penyebar ilmu 
pengetahuan kepada masyarakat di 
negara ini serta mengukuhkan lagi 
upaya pencalonan pantun Melayu 
Brunei dalam Daftar Representatif 
dalam Warisan Budaya Tidak 
Ketara, UNESCO.

Majlis diisikan dengan sesi baca 
buku selama 10 minit dan kemudian 
diserikan dengan Persembahan Seni 
Pencak Silat yang oleh Persekutuan 
Pencak Silat Kebangsaan Negara 
Brunei Darussalam (PERSIB).

Dalam ucapan alu-aluan 
Pemangku Pengarah DBP, Dayang 
Hajah Haireni binti Haji Awang Damit 
selaku Pengerusi Majlis, antara 
lain menjelaskan, pelaksanaan 
pesta berkenaan adalah bertitik 
tolak daripada Projek Penyelidikan 
Pantun Melayu Brunei Darussalam 
di negara ini bermula pada tahun 
2016 dan Projek Penyelidikan 
Penyebarannya di Kepulauan 
Borneo khususnya di Negeri Sabah 
pada tahun 2018.

“Projek mega ini telah 
mengumpulkan sebanyak 12,524 
rangkap pantun secara keseluruhan.

MENGANGKAT,  
PELIHARA KHAZANAH  
SENI BUDAYA BANGSA

Oleh : Marlinawaty Hussin
Foto : Hernie Suliana Haji Othman

YANG Berhormat Ahli Majlis 
Mesyuarat Negara hadir selaku 
tetamu kehormat pada Pesta Pantun 
Melayu Brunei (kiri dan kanan). 
Manakala gambar bawah kiri, majlis 
diserikan dengan Persembahan Seni 
Pencak Silat.

BANDAR SERI BEGAWAN, Selasa, 
21 Mei. - Pemangku Setiausaha 
Tetap (Ekonomi, Perdagangan dan 
Industri) di Kementerian Kewangan 
dan Ekonomi, Awang Mohammad 
Harris bin Brigedier Jeneral (B) Dato 
Paduka Haji Ibrahim, menekankan 
kepentingan pendekatan yang 
tegas dan pragmatik bagi 
memajukan agenda perlindungan 
pengguna di rantau ASEAN.

Beliau turut menegaskan 
keperluan untuk menyusun strategi 
pasca 2025, bagi memastikan 
pengguna lebih diperkasa dengan 
hak untuk keselamatan dan pilihan, 
serta diberikan maklumat yang 
betul bagi membuat keputusan 
yang bermaklumat dan diberi hak 
untuk didengari.

Shiu Meng selaku Pengerusi ACCP, 
atas dedikasi dan sumbangan 
berharga dalam mengetuai 
mesyuarat ke arah mencapai hasil 
yang bermakna dalam memajukan 
agenda perlindungan pengguna di 
rantau ASEAN.

Rakaman penghargaan 
juga diberikan kepada rakan 
pembangunan ACCP di atas 
sokongan bagi perkembangan 
ACCP melalui pelaksanaan aktiviti-
aktiviti perlindungan pengguna 
di bawah ASEAN-UK Economic 
Integration Program, AANZFTA 
Consumer Affairs Program dan the 
GIZ PROTECT 2.

Pendekatan tegas, pragmatik memajukan agenda 
perlindungan pengguna rantau ASEAN

Siaran Akhbar dan Foto : Jabatan Perancangan Ekonomi dan Statistik

Pemangku Setiausaha Tetap 
(Ekonomi, Perdagangan dan 
Industri) menggalakkan perwakilan 
bagi memberi sokongan dan 
mengambil bahagian secara 
aktif dalam perbincangan yang 
akan diadakan dengan meneroka 
tindakan-tindakan inovatif ke arah 
menjana persekitaran pengguna 
yang wajar di rantau ASEAN.

Beliau berharap bagi mesyuarat 
yang produktif di Negara Brunei 
Darussalam dan akan dapat 
mencapai sasaran yang diharapkan, 
termasuk perbincangan yang 

CAPTION

bermanfaat mengenai Pelan 
Tindakan Perlindungan Pengguna 
pasca 2025.

Majlis jamuan makan tengah hari 
telah dihadiri oleh pegawai-pegawai 
kanan dari agensi perlindungan 
pengguna dari negara-negara 
anggota ASEAN, wakil dari 
Sekretariat ASEAN, Timor-Leste 
sebagai pemerhati, serta rakan 
pembangunan ACCP.

Majlis tersebut dianjurkan oleh 
Jabatan Perancangan Ekonomi dan 
Statistik di Kementerian Kewangan 
dan Ekonomi.

DBP, seterusnya menyerahkan 
sumbangan buku Babatan Pantun 
Melayu Brunei kepada setiap wakil 
daerah dan menyampaikan buku 
terbaharu kepada penulis-penulis 
serta sijil kepada rakan-rakan 
strategik.

Pesta Pantun Melayu Brunei 
dilaksanakan sebagai satu bentuk 
apresiasi dan sekali gus sebagai 
wadah untuk memperkenalkan dan 
membarigakan lagi penerbitan buku 
Babatan Pantun Melayu Brunei.

Buku Babatan Pantun Melayu 
Brunei yang dilancarkan pada pagi 
ini merupakan pantun-pantun yang 
dikumpulkan hasil daripada Projek 
Penyelidikan Pantun Melayu Brunei 
di Negara Brunei Darussalam dan 
Projek Penyelidikan Penyebarannya 

“Pantun-pantun hasil daripada 
projek penyelidikan ini akhirnya 
dapat direalisasikan penerbitannya 
pada tahun ini dengan judul Babatan 
Pantun Melayu Brunei.

“Dengan terbitnya buku ini juga 
menunjukkan satu keberhasilan 
yang telah dapat jabatan ini capai 
khususnya dalam menyediakan 
pantun-pantun tanah air 
bersumberkan daripada pemantun-
pemantun tempatan di keempat-
empat daerah dan purih-purih Brunei 
di Kepulauan Borneo.

“Alhamdulillah, pelaksanaan 
Pesta Pantun Melayu Brunei yang 
menggaris bawahi pelbagai kegiatan 
berunsurkan seni berpantun 
ini juga turut diupayakan untuk 
memasyarakatkan penggunaan dan 
penerapan pantun dalam kehidupan 
harian masyarakat.

“Upaya ini juga tidak lepas 
bagi menarik minat para generasi  
muda untuk mendalami dan 
mewarisi seni berpantun,” katanya.

Pelbagai kegiatan mengenai 

pantun diungkayahkan di bawah 
payung Pesta Pantun Melayu Brunei 
ini seperti Persembahan Pantun 
dalam Nyanyian, Kuiz Memadankan 
Pantun, Persembahan Bermukun, 
Kahoot Pantun, Persembahan 
Pantun Meminang, Mari Berbalas 
Pantun, Persembahan Badundang, 
Kegiatan Bahagian-Bahagian  
DBP, Pameran dan Jualan MPK, 
cipta pantun di Sampaian Pantun 
dan Jualan Trak Makanan.

Turut hadir, Timbalan 
Setiausaha Tetap (Kebudayaan), 
Kementerian Kebudayaan, Belia 
dan Sukan, Dr. Siti Norkhalbi binti 
Haji Wahsalfelah; rakan-rakan 
strategik; penghulu-penghulu serta 
ketua-ketua kampung; pegawai-
pegawai kerajaan; mantan-
mantan pengarah dan Timbalan 
Pengarah DBP; persatuan-
persatuan; penggiat seni budaya; 
pemantun dan penulis tanah air; 
pensyarah-pensyarah; guru-guru; 
mahasiswa-mahasiswa dan pelajar-
pelajar.

Berucap pada Majlis Jamuan 
Makan Tengah Hari yang dianjurkan 
bagi perwakilan yang menghadiri 
Mesyuarat ASEAN Committee on 
Consumer Protection (ACCP) Kali 
Ke-28 dan Mesyuarat-mesyuarat 
Berkaitan, Awang Mohammad 
Harris turut mengambil maklum 
bahawa ACCP telah mencapai 
kejayaan dalam melaksana inisiatif-
inisiatif di bawah Pelan Tindakan 
Strategik Perlindungan Pengguna 
ASEAN 2025.

Jelasnya, di antara pencapaian 
yang telah dicapai termasuk 
pembangunan rangka kerja bagi 
kerjasama rentas sempadan, 
pemerkasaan pengguna, 
pembangunan kapasiti dengan 
penglibatan rakan pembangunan 
ACCP, dan yang terkini, Report on 
Dispute Resolution in ASEAN and 
the Guidelines on Consumer Impact 
Assessment.

Walaupun ACCP telah berhasil 
merekodkan beberapa pencapaian, 
beliau menekankan kepentingan 
bagi ACCP untuk menjadi lebih 
responsif dan inovatif berikutan 
perkembangan landskap digitalisasi 
dan transaksi rentas sempena yang 
kian berkembang.

Beliau seterusnya merakamkan 
ucapan terima kasih kepada 
Penolong Ketua Eksekutif 
Suruhanjaya Persaingan dan 
Pengguna Singapura (CCCS), Loke 

PEMANGKU Setiausaha Tetap 
(Ekonomi, Perdagangan dan Industri) 
di Kementerian Kewangan dan 
Ekonomi semasa berucap.

ANTARA yang hadir pada Mesyuarat ASEAN Committee on Consumer Protection (ACCP) Kali Ke-28 dan Mesyuarat-
mesyuarat Berkaitan.

Serlahkan kreativiti penulisan awda dengan menyertai ruangan ini :

Terma dan Syarat : 
1. Penyertaan dibuka kepada orang ramai yang berusia 
lingkungan 15 hingga 40 tahun, yang terdiri daripada rakyat dan penduduk 
Negara Brunei Darussalam kecuali warga Jabatan Penerangan. 
2. Pendapat awda hendaklah ditaip jarak langkau dua baris
 dan panjang pendapat awda mestilah antara 200 hingga
 300 patah perkataan.

3. Nama penuh, nombor kad pengenalan, alamat 
lengkap dan nombor  telefon  hendaklah disertakan 

dan  dihantar kepada :
SIDANG PENGARANG MINDA PEMBACA

Bahagian PELITA BRUNEI, Jabatan Penerangan
Lapangan Terbang Lama, Berakas

Bandar Seri Begawan, BB3510
Negara Brunei Darussalam.

atau melalui 
E-mel : pelita.brunei@information.gov.bn

Membina masyarakat celik digital
DALAM era globalisasi dengan 

kemajuan teknologi yang pesat, 
adalah menjadi suatu keperluan 

bagi setiap individu untuk menjadi celik 
digital.

Masyarakat yang celik digital sudah 
setentunya memiliki kemahiran untuk 
menggunakan teknologi maklumat 
dan komunikasi (ICT) secara bijak dan 
berkesan.

Pembinaan masyarakat yang celik 
digital memainkan peranan yang sangat 
penting dalam memajukan negara  
ke arah ekonomi digital yang mapan  
dan inovatif.

Dalam usaha membina masyarakat 
celik digital, pendidikan memegang 
peranan yang penting dan mesti 
diutamakan. Oleh itu, adalah perlu bagi 
institusi pendidikan  mengintegrasikan 

pengajaran dan pembelajaran ICT 
dalam kurikulum mereka.

Pelajar juga perlu dilatih dalam 
kemahiran menggunakan perisian 
produktiviti seperti Microsoft Office, 
serta kemahiran dalam penggunaan 
internet secara bertanggungjawab.

Selain itu, pengajaran kemahiran 
pemikiran kritikal seperti menilai 
kebolehpercayaan maklumat dalam 
talian juga perlu diberi penekanan.

Selain daripada pendidikan formal, 
kerjasama antara pihak kerajaan, 
sektor swasta, dan masyarakat juga 
amat penting dalam membangun serta 
melahirkan masyarakat celik digital.

Program latihan dan kemahiran 
ICT perlu disediakan secara meluas 
kepada semua golongan yang masih 
memerlukan peningkatan kemahiran 

dalam bidang ini. Pusat komuniti digital 
boleh didirikan di peringkat tempatan 
untuk memberi peluang kepada 
masyarakat untuk mempelajari ICT 
secara percuma atau dengan bayaran 
yang berpatutan.

Di samping itu, kesedaran awam 
mengenai keselamatan dalam talian 
perlu dipertingkatkan dan masyarakat 
perlu diberi pengetahuan tentang 
langkah-langkah keselamatan siber 
seperti menggunakan kata laluan yang 
kuat, mengelakkan berkongsi maklumat 
peribadi secara terbuka dalam talian, 
dan mengenal pasti ancaman siber 
seperti penipuan dalam talian dan 
serangan malware.

Pentingnya pembinaan masyarakat 
yang celik digital juga meluas kepada 
sektor perniagaan. Pemilik perniagaan 

perlu mengiktiraf kepentingan untuk 
menggunakan teknologi digital dalam 
menguruskan perniagaan mereka.

Ini termasuklah penggunaan 
e-Dagang untuk memperluas pasaran, 
menggunakan platform media sosial 
untuk pemasaran, dan mengaplikasikan 
teknologi analitik untuk meningkatkan 
strategi perniagaan.

Secara kesimpulannya, pembinaan 
masyarakat yang celik digital adalah 
satu keperluan yang tidak dapat 
dielakkan dalam era teknologi yang 
serba canggih ini. Oleh itu, kerjasama 
semua pihak akan dapat bersama-sama 
menuju ke arah menjadi celik digital 
untuk memastikan kesejahteraan dan 
kemajuan yang berkekalan.

 

Nama : Adib Zainul Zaky bin Haji 
Abdul Manaf
No. Kad Pengenalan : 01-135XXX

TAJUK-TAJUK MINDA PEMBACA : 
1. ‘Kepentingan Air Dalam Kehidupan’. Tarikh Tutup  : 22 Mei 2024 
2. ‘Ubah Mentaliti Terokai Bidang Baharu’. Tarikh Tutup  : 29 Mei 2024 
3. ‘Jadilah Ibu Bapa Bertanggungjawab’. Tarikh Tutup  : 5 Jun 2024

BANDAR SERI BEGAWAN, 
Selasa, 21 Mei. - Dewan Bahasa dan 
Pustaka (DBP) selaku Sekretariat 
Majlis Sastera Asia Tenggara 

(Mastera) Brunei Darussalam 
pada tahun ini menjadi tuan rumah 
dalam mengendalikan Mesyuarat 
Sekretariat / Musyawarah Mastera 

2024.
Mesyuarat diadakan selama dua 

hari, iaitu pada 20 hingga 21 Mei 
2024, bertempat di Hotel J, Kiulap, 

Bandar Seri Begawan.
Bagi mengalu-alukan kedatangan 

perwakilan Negara Anggota 
Mastera, DBP baru-baru ini 

DBP ALU-ALUKAN PERWAKILAN NEGARA 
ANGGOTA MASTERA Siaran Akhbar dan Foto : Dewan Bahasa dan Pustaka

SEKITAR Majlis Meraikan Perwakilan 
Negara Anggota Mastera, di Restoran 
Sedaap, D’Anggerek Services 
Apartment, Berakas (atas). Manakala 
gambar kiri, Timbalan Setiausaha 
Tetap (Kebudayaan), Kementerian 
Kebudayaan, Belia dan Sukan hadir 
selaku tetamu kehormat majlis.

mengadakan Majlis Meraikan 
Perwakilan Negara Anggota 
Mastera, di Restoran Sedaap, 
D’Anggerek Services Apartment, 
Berakas.

Hadir selaku tetamu kehormat 
majlis ialah Timbalan Setiausaha 
Tetap (Kebudayaan), Kementerian 
Kebudayaan, Belia dan Sukan, Dr. 
Siti Norkhalbi binti Haji Wahsalfelah.

Turut hadir ialah Pemangku 
Pengarah DBP, Dayang Hajah 
Haireni binti Haji Awang Damit, 
pegawai-pegawai kanan DBP, para 
pakar dan Ahli Negara Anggota 
Mastera.

Melakukan Nafar Awal Sebelum Matahari Tergelincir

(Dengan nama Allah, segala puji bagi 
Allah, selawat dan salam ke atas 

Rasulullah Shallallahu ‘alaihi wasallam, 
keluarga, sahabat dan para pengikut 

Baginda)

BERMALAM (mabit) di Mina pada 
hari-hari Tasyriq iaitu 11, 12 dan 13 
Zulhijjah adalah salah satu daripada 

perkara-perkara wajib haji. Orang haji yang 
bermalam di Mina wajib berada di Mina pada 
sebahagian besar waktu malam hari-hari 
Tasyriq dengan melebihi tempoh separuh 
waktu malam walaupun lebihan tempoh 
tersebut hanya sebentar sahaja. Dalam 
melaksanakan perkara wajib bermalam di 
Mina, orang yang mengerjakan haji boleh 
meninggalkan Mina pada 12 Zulhijjah atau 
tetap bermalam di Mina dan kemudian 
meninggalkan Mina pada 13 Zulhijjah 
sebagaimana firman Allah Subhanahu 
Ta‘ala:

Tafsirnya: Dan berzikirlah mengingat 
Allah (dengan mengucapkan takbir) dalam 
beberapa hari yang tertentu bilangannya 
(iaitu pada hari-hari Tasyriq). Kemudian 
sesiapa yang bersegera (meninggalkan 
Mina) pada hari yang kedua (dan selepas 
dia melontar jamrah pada hari itu) maka 
tidaklah dia berdosa dan sesiapa yang 
melambatkan (meninggalkan Mina dan 
melontar hingga hari ketiga belas) maka 

dia juga tidaklah berdosa, (ketiadaan dosa 
bagi keduanya itu adalah) bagi orang-orang 
yang bertaqwa. Maka bertaqwalah kamu 
kepada Allah dan ketahuilah sesungguhnya 
kamu akan dihimpunkan kepadaNya.

(Surah al-Baqarah: 203)
Orang mengerjakan haji yang bermalam 

di Mina pada 11 dan 12 Zulhijjah dan 
meninggalkan Mina setelah melontar 
ketiga-tiga jamrah pada 12 Zulhijjah 
adalah dikategorikan sebagai orang 
yang melakukan nafar awal. Manakala 
orang mengerjakan haji yang bermalam 
di Mina pada 11, 12 dan 13 Zulhijjah dan 
meninggalkan Mina setelah melontar 
ketiga-tiga jamrah pada 13 Zulhijjah 
adalah dikategorikan sebagai orang yang 
melakukan nafar tsani.  

Sejak beberapa tahun kebelakangan ini, 
Kerajaan Arab Saudi telah menetapkan 
jadual waktu melontar jamrah bagi jemaah 
haji daripada setiap negara mengikut 
kumpulan masing-masing sehingga 
terdapat sebahagian jemaah haji diarahkan 
untuk melontar ketiga-tiga jamrah sebelum 
matahari tergelincir. 

Khusus bagi jemaah haji yang melakukan 
nafar awal, mereka juga melakukan 
lontaran ketiga-tiga jamrah sebelum 
matahari tergelincir. Persoalannya, setelah 
selesai melontar ketiga-tiga jamrah, adakah 
mereka boleh meninggalkan Mina sebelum 
matahari tergelincir? Maka Irsyad Hukum 
ini akan menjelaskan mengenai kedudukan 
orang haji yang melakukan nafar awal 
meninggalkan Mina sebelum matahari 
tergelincir. 

Melakukan Nafar Awal
Bermalam di Mina wajib dilakukan pada 

ketiga-tiga malam hari-hari Tasyriq kecuali 
bagi orang yang melakukan nafar awal. 
Adapun syarat-syarat sah melakukan nafar 
awal adalah seperti berikut:
1. Berangkat meninggalkan Mina pada 
hari Tasyriq kedua (12 Zulhijjah) setelah 
matahari tergelincir dan sebelum matahari 
terbenam.
2. Bermalam di Mina pada malam ke-11 dan 
12 Zulhijjah.
3. Tidak berazam untuk kembali semula ke 
Mina untuk bermalam.
4. Selesai melontar ketiga-tiga jamrah pada 
siang 11 dan 12 Zulhijjah.
5. Berniat melakukan nafar awal.

6. Niat nafar awal itu hendaklah dilakukan 
sebelum melepasi Mina.

Jika salah satu daripada syarat-syarat 
di atas tidak dipenuhi, maka orang yang 
mengerjakan haji itu wajib bermalam 
(mabit) pada malam yang ke-13 Zulhijjah 
dan melontar jamrah pada siang 13 
Zulhijjah. Jika dia meneruskan juga 
melakukan nafar awal dalam keadaan salah 
satu daripada syarat-syarat di atas tidak 
dipenuhinya, maka wajib ke atasnya dam 
iaitu menyembelih seekor kambing kerana 
meninggalkan kewajipan melontar jamrah 
pada 13 Zulhijjah. Jika dia tidak mampu 
berbuat demikian, maka wajib ke atasnya 
berpuasa sepuluh hari iaitu tiga hari semasa 
berada di Makkah dan tujuh hari setelah 
dia pulang ke tanah air. Diwajibkan juga ke 
atasnya satu mudd (cupak) beras kerana 
meninggalkan bermalam pada malam yang 
ke-13 Zulhijjah. 

Adapun bagi orang haji yang melakukan 
nafar tsani, dia wajib bermalam di Mina 
pada ketiga-tiga hari Tasyriq dan juga wajib 
melontar ketiga-tiga jamrah pada ketiga-tiga 
hari tersebut. Melakukan nafar tsani adalah 
lebih utama dan afdhal sebagai ittiba‘ iaitu 
mengikut perbuatan Rasulullah Shallallahu 
‘alaihi wasallam. 

Meninggalkan Mina Sebelum Matahari 
Tergelincir

Sebagaimana yang dijelaskan di atas, 
antara syarat-syarat orang haji yang 
melakukan nafar awal itu hendaklah dia 
berangkat meninggalkan Mina selepas 
matahari tergelincir pada 12 Zulhijjah 
setelah sempurna melakukan lontaran 
jamrah. 

Waktu melontar ketiga-tiga jamrah pada 
hari-hari Tasyriq yang bukan lontaran 
qadha adalah selepas matahari tergelincir. 
Walau bagaimanapun, apabila dalam 
keadaan tidak ada pilihan kecuali terpaksa 
mematuhi arahan pihak berkuasa tertentu, 
maka para jemaah haji boleh mengambil 
dan beramal dengan pendapat Imam ar-
Rafi‘i Rahimahullah yang mengharuskan 
melontar jamrah pada hari Tasyriq sebelum 
matahari tergelincir sebagaimana disebut 
dalam Fatwa Mufti Kerajaan:

Oleh itu, para jemaah haji Negara Brunei 
Darussalam adalah tidak ada pilihan lain 
kecuali terpaksa mematuhi arahan yang 
telah dikeluarkan oleh pihak berkuasa 

kerajaan Arab Saudi itu. Maka sebagai 
irsyad, bukan fatwa, para jemaah haji 
bolehlah mengambil dan beramal dengan 
pendapat Imam ar-Rafi‘i Rahimahullahu 
Ta‘ala iaitu salah seorang ‘ulama dari 
mazhab asy-Syafi‘i yang mengharuskan 
melontar jamrah pada hari Tasyriq sebelum 
matahari tergelincir.

Oleh yang demikian, apabila dalam 
keadaan ini, jemaah haji boleh melontar 
ketiga-tiga jamrah pada hari-hari Tasyriq 
sebelum matahari tergelincir. Ini termasuk 
orang haji yang melakukan nafar awal. 
Namun adakah orang haji yang melakukan 
nafar awal ini boleh meninggalkan Mina 
sebelum matahari tergelincir setelah selesai 
melontar ketiga-tiga jamrah memandangkan 
antara syarat sah nafar awal itu ialah 
berangkat meninggalkan Mina selepas 
matahari tergelincir? Mengenai perkara ini, 
Imam asy-Syarwani Rahimahullah ketika 
mensyarah kitab Tuhfah al-Muhtaj berkata:

Ertinya: Dan tidak tersembunyi (jelas) 
bahawa tidak semestinya harus melontar 
sebelum (matahari) tergelincir (menurut) 
pendapat yang Dha’if (menunjukkan) 
harus (juga melakukan) nafar sebelum 
(matahari tergelincir) kerana kemungkinan 
yang pertama itu (harus melontar sebelum 
matahari tergelincir) adalah kerana hikmah 
yang tidak wujud pada yang kedua (harus 
nafar sebelum matahari tergelincir) seperti 
mudah melakukan nafar sejurus matahari 
tergelincir sebelum kesesakan orang 
ramai dalam perjalanan mereka. Dan 
tidak ada ruang bagi orang seperti kita 
untuk mengqiyaskan perkara nafar awal 
(sebelum matahari tergelincir) kepada 
perkara melontar (jamrah sebelum matahari 
tergelincir). 

Berdasarkan penjelasan di atas, 
keharusan melontar jamrah sebelum 
matahari tergelincir tidak membawa kepada 
keharusan melakukan nafar awal sebelum 
matahari tergelincir kerana keharusan 
melontar sebelum matahari tergelincir 
adalah atas sesuatu sebab yang tidak 
terjadi pada melakukan nafar awal. Maka 
keharusan nafar awal sebelum matahari 
tergelincir tidak boleh berqiyas dengan 
keharusan melontar sebelum matahari 
tergelincir. 

Demikian penjelasan mengenai 
melakukan nafar awal sebelum matahari 
tergelincir.

ISTIGHFAR bermaksud memohon 
keampunan atas segala  dosa-dosa yang 
telah dilakukan. Taubat pula ialah kembali 

mentaati Allah Subhanahu Wata’ala dan 
menyesali dengan bersungguh-sungguh 
terhadap dosa yang dilakukan sama ada 
dosa besar atau dosa kecil serta memohon 
keampunan daripada Allah Subhanahu 
Wata’ala. Hakikatnya istighfar dan taubat 
itu memiliki perbezaan meskipun tujuannya 
adalah sama iaitu untuk memohon 
pengampunan daripada Allah Subhanahu 
Wata’ala.

Allah Subhanahu Wata’ala memerintahkan 
hamba-hamba-Nya supaya sentiasa 
beristighfar serta bertaubat kepada-Nya 
sebagaimana firman-Nya dalam Surah  
An-Nashr, ayat 3, yang mafhumnya :

‘‘Maka ucapkanlah tasbih dengan memuji 
Tuhanmu dan mintalah ampun kepada-Nya, 
sesungguhnya Dia amat menerima taubat’’. 

Imam Muslim dalam kitab sahihnya 
meriwayatkan daripada Al-Agharr Al-Muzani 
Radhiallahuanhu, sesungguhnya Rasulullah 
Sallallahu Alaihi Wasallam bersabda  
yang maksudnya : 

‘‘Dan sesungguhnya aku memohon ampun 
kepada Allah setiap hari sebanyak 100 kali’’.

Berdasarkan hadis tersebut jelas Rasulullah  
Sallallahu Alaihi Wasallam menjadikan  
istighfar sebagai amalan harian 
Baginda. Walaupun Rasulullah 
Sallallahu Alaihi Wasallam  
seorang yang ma’shum (bebas daripada 
dosa), namun Baginda Rasulullah Sallallahu  
Alaihi Wasallam tetap beristighfar  
agar terpelihara daripada melakukan perkara-
perkara yang menyebabkan dosa. 

Dalil yang menerangkan secara jelas 
tentang kewajipan melakukan taubat, antara 
firman Allah Ta’ala dalam Surah At-Tahriim, 
ayat 8, yang mafhumnya :

‘‘Wahai orang-orang yang beriman! 
Bertaubatlah kepada Allah dengan Taubat 
Nasuha, mudah-mudahan Tuhan kamu akan 
menghapuskan kesalahan-kesalahan kamu 
dan memasukkan kamu ke dalam syurga-
syurga yang mengalir di bawahnya sungai-
sungai ...’’.

Manakala dalam sebuah hadis, Imam 
Muslim dalam kitab sahihnya meriwayatkan 
daripada Ibnu ‘Umar Radhiallahuanhuma, 
Rasulullah Sallallahu Alaihi Wasallam 
bersabda yang maksudnya :

‘‘Wahai manusia! Bertaubatlah kepada Allah 
kerana sesungguhnya aku bertaubat kepada-
Nya dalam sehari 100 kali’’.

Sesungguhnya terdapat banyak fadilat dan 

kelebihan yang dikurniakan Allah Subhanahu 
Wata’ala bagi mereka yang mengamalkan 
istighfar dan bertaubat serta memohon 
ampun kepada Allah Subhanahu Wata’ala 
dan antaranya  ialah memperoleh kecintaan 
Allah Subhanahu Wata’ala. Firman-Nya 
dalam Surah Al-Baqarah, ayat 222, yang 
mafhumnya : 

‘‘Sesungguhnya Allah mengasihi orang-
orang yang banyak bertaubat dan mengasihi 
orang-orang yang sentiasa mensucikan diri’’.

Orang yang sentiasa beristighfar dan  
bertaubat serta memohon ampun kepada-
Nya juga akan diluaskan rezeki, dijauhkan 
dari kesedihan, kesusahan dan bala 
sebagaimana  Imam Abu Daud dalam kitab  
sunannya meriwayatkan daripada Ibnu  
‘Abbas Radhiallahuanhuma, Rasulullah 
Sallallahu Alaihi Wasallam bersabda : 

‘‘Sesiapa yang selalu beristighfar nescaya 
Allah akan menjadikan baginya kemudahan 
bagi setiap kesempitan, kesenangan bagi 
setiap kesedihan dan memberinya rezeki 
tanpa diduga olehnya’’.

Selain dapat membuka pintu rezeki, Allah 
Subhanahu Wata’ala juga menjanjikan syurga 
bagi mereka yang beristighfar dan bertaubat 
serta menyesali atas segala perbuatan 
dosanya dan memohon keampunan kepada-
Nya. Imam Al-Bukhari dalam buku sahihnya 
meriwayatkan daripada Syaddad bin Aus 
Radhiallahuanhu, Rasulullah Sallallahu Alaihi 

Wasallam bersabda :
‘‘Dan siapa yang mengucapkannya 

(Penghulu Istighfar) pada siang hari serta 
meyakininya, lalu mati pada hari tersebut 
sebelum menjelang waktu petang, maka dia 
termasuk antara ahli syurga. Dan siapa yang 
mengucapkannya pada malam hari dan dia 
meyakininya, lalu mati sebelum menjelang 
pagi, maka dia termasuk antara ahli Syurga’’.

Oleh itu, selagi pintu taubat masih terbuka 
dan sebesar mana pun dosa kita, jika kita ikhlas 
bertaubat dan memohon ampun kepada-Nya, 
nescaya Allah akan mengampunkan segala 
dosa dan menerima taubat kita. Firman Allah 
Subhanahu Wata’ala dalam Surah Nuuh, ayat 
10, yang mafhumnya :

‘‘Maka Aku berkata (kepada mereka) 
: “Memohonlah ampun kepada Tuhan 
kamu, sesungguhnya Dia adalah Maha  
Pengampun’’.

Justeru itu, selagi kita masih bernafas, 
biasakanlah diri dengan beristighfar dan 
segeralah melakukan taubat tanpa melengah-
lengahkannya, kerana ajal akan menjemput 
pada bila-bila masa. Selagi roh belum 
sampai ke kerongkong, segeralah kita 
bertaubat, peliharalah segala ibadat  fardu 
serta perbanyakkan ibadat dan amalan 
sunat. Semoga kita sentiasa mendapat 
pengampunan daripada Allah Subhanahu 
Wata’ala dan dimasukkan ke dalam Syurga 
bersama para solihin.

Banyakkan istighfar, bertaubat kepada Allah

Lanjutan Tarikh Iklan

Jabatan Bandaran  
Kuala Belait dan Seria
Kementerian Hal Ehwal  

Dalam Negeri

Tajuk Tawaran: 
Permohonan Cadangan  

Tawaran Pengurusan 
dan Pengendalian Bagi  

Gerai Perayaan 
Sempena Sambutan Perayaan 

Ulang Tahun Hari  
Keputeraan Kebawah DYMM 

Ke-78 Tahun Bagi Daerah Belait

Bilangan Tawaran : 
JBKBS / GP / TI / 2024-(2)

Tarikh Tawaran Dibuka : 
Selasa, 21 Mei 2024.

Tarikh Tutup Tawaran :  
Selasa, 4 Jun 2024,  

Jam 12.00 Tengah Hari.

Bilangan Tawaran:
JKBD / 2024 / SH-05

TAWARAN BAGI
‘THE SUPPLY, DELIVERY AND 

INSTALLATION OF HIGH-
PERFORMANCE WORKSTATION 

FOR SEASONAL AND SUB-
SEASONAL TO SEASONAL 
FORECAST MODELLING’

Tarikh Tutup:
Rabu, 5 Jun 2024

Kepada:  
Pengerusi

Jawatankuasa Sebut Harga 
Jabatan Kajicuaca Brunei 

Darussalam
Aras Permukaan, Blok B23,

Flat Anggerek Desa,  
Simpang 32-37,

Kampung Anggerek Desa, 
Mukim Berakas BB3713

Negara Brunei Darussalam.

Bilangan Tawaran:
JKBD / 2024 / SH-03

TAWARAN BAGI
THE TWO YEARS (24 MONTHS) 

TERM CONTRACT FOR  
SUPPLY AND DELIVERY 
OF HYDROGEN GAS TO 
BRUNEI DARUSSALAM 

METEOROLOGICAL 
DEPARTMENT

Tarikh Tutup:
Rabu, 12 Jun 2024

Kepada:
Pengerusi

Jawatankuasa Sebut Harga
Jabatan Kajicuaca Brunei 

Darussalam
Aras Permukaan, Blok B23

Flat Anggerek Desa,  
Simpang 32-37,

Kampung Anggerek Desa, 
Mukim Berakas BB3713

Negara Brunei Darussalam.

Dibukakan Kepada Pemborong-
Pemborong Yang Berdaftar 

Dengan Kementerian 
Pembangunan Di Dalam

Kelas : V

Kategori : M01

Tarikh Akhir Mengambil 
Dokumen Tawaran Pada :

4 Jun 2024 (Selasa)

Tarikh Tutup:
18 Jun 2024 (Selasa)

Tidak Lewat Dari Jam:
2.00 Petang

Bilangan Tawaran:
JKR / DME / BOP-ACM / 06 / 2024

Nama Projek:
Kontrak Penggal Bagi Operasi  

Dan Pemeliharaan Sistem 
Penghawa Dingin Bagi  

Rumah-Rumah Assarra Untuk 
Tempoh Tiga (3) Tahun

Yuran Tawaran:
BND50.00 (Tidak dikembalikan)

Dibukakan Kepada Pemborong-
Pemborong Yang Berdaftar

 Dengan Kementerian 
Pembangunan Di Dalam

Kelas:
Mod Approved Lift Contractor

Kategori: 
KPME02

Tarikh Akhir Mengambil 
Dokumen Tawaran Pada:

4 Jun 2024 (Selasa)

Tarikh Tutup:
18 Jun 2024 (Selasa)

Tidak Lewat Jam 2.00 Petang

Bilangan Tawaran:
JKR / DME / BOP-LE / 07 / 2024

Nama Projek:
Kerja-Kerja Pemodenan 

(Modernisation Works) Peralatan 
Bagi 2 Buah Lif “OTIS”  
Di Pangsapuri Beribi

Yuran Tawaran:
BND10.00 (Tidak dikembalikan)

Dibukakan Kepada Pemborong-
Pemborong Yang Berdaftar 

Dengan Kementerian 
Pembangunan Di Dalam

Kelas: 
Mod Approved Lift Contractor

Kategori:  
KPME02

Tarikh Akhir Mengambil 
Dokumen Tawaran Pada : 

4 Jun 2024 (Selasa)

Tarikh Tutup: 
18 Jun 2024 (Selasa)

Tidak Lewat Dari Jam: 2.00 Petang

Bilangan Tawaran:
JKR / DME / BOP-LE / 08 / 2024

Nama Projek:
Pemeliharaan Lif ‘Schindler’ Di 
Bangunan-Bangunan Kerajaan 

Bagi Tempoh Tiga (3) Tahun

Yuran Tawaran :
BND10.00  

(Tidak dikembalikan)

JPt / TAW / 06 / 2024 – 2025 :
Kerja-Kerja Penyambungan 

Bekalan Air Domestik 
Bagi Kawasan Kemajuan Pertanian 

Batang Mitus (Buah), Tutong

(Yuran Tawaran: BND30.00 / 
Borang Tawaran: BND15.00)

 
Tarikh Mula Tawaran :

 Selasa, 2
1 Mei 2024.

Tarikh Tutup :
Selasa, 

25 Jun 2024

JPt / TAW / 05 / 2024 – 2025 :
Improvement And Upgrading  

Of KKP Tungku 
Domestic Water Supply.

(Yuran Tawaran: BND100.00 / 
Borang Tawaran: BND15.00)

 
Tarikh Mula Tawaran:  

Selasa, 
21 Mei 2024.

Tarikh Tutup :
Selasa, 

25 Jun 2024

Bilangan Tawaran:
MFA / ICC / AV / 05 / 2024

Tajuk Tawaran:
Operation And Maintenance Of 

Audio-Visual Equipment,  
L.E.D Display System 

And Stage Lighting Equipment  
At International Convention  

Centre, Berakas, 
Ministry Of Foreign Affairs For  
The Period Of Three (3) Years

Kategori: 
Sijil Pendaftaran Syarikat

Bayaran Dokumen Tawaran:
BND30.00 

(Tidak dikembalikan)

Tarikh Tutup Tawaran:
Selasa, 11 Jun 2024

Jam 2.00 Petang

Tajuk Sebut Harga: 
RTB / K / 35 / 24-25

– Supply And Replace  
Micrologic 2.0A

For Standby Diesel Engine 
Generator 1.5MVA.

Bayaran Sebut Harga:
BND5.00 (Tidak dikembalikan)

(Termasuk e-dokumen)

Salinan Kertas:
BND5.00

(Jika perlu dan tidak dikembalikan)
(Hardcopy)

Tarikh Tutup:
Rabu, 29 Mei 2024, 

Jam 2.00 Petang

Perintah Acara Mal
Mahkamah-Mahkamah Syariah 

2005

Saman Gantian
Dalam Mahkamah  
Rendah Syariah

Di Daerah Brunei dan Muara,
Negara Brunei Darussalam

Saman No.  :
BM / MRS / P012A / P012A /  

0115 / 02-2024

Kes Induk : 
BM / MRS / MAL-B / MAL-B / 

S006A / 0114 / 02-2024

Antara

Haji Salim bin Haji Omar
- Plaintif  / Pemohon

 
Dan

Rahmatia binti Patang
- Defendan / Responden

Kepada : Rahmatia binti 
Patang, No. Pasport : C6049146 
[Indonesia] beralamat [alamat 

Tawaran

Bilangan Tawaran:
KK / 101 / 2024 / PPN (TC)

Keterangan:  
Supply And Delivery Of 

Intermediate Restorative Material 
(IRM) For Department Of  

Dental Services,
Ministry Of Health For A Period  

Of Three (3) Years

Yuran Tawaran:
BND10.00

Bilangan Tawaran:
KK / 102 / 2024 / PPN (TC)

Keterangan:  
Supply And Delivery Of Infection 
Control Consumable Items For 
Department Of Dental Services,
Ministry Of Health For A Period  

Of Three (3) Years

Yuran Tawaran:
BND30.00

Bilangan Tawaran:
KK / 103 / 2024 / DSS (TC)

Keterangan:
The Provision Of Security Services  

For Serasa Branch, Department  
Of Scientific Services,

Ministry Of Health For A Period  
Of Three (3) Years

Kelayakan Pembekal/Pemborong :
Berdaftar dengan Kementerian 

Kesihatan dan berlesen  dengan 
(‘Bahagian Pelesenan Agensi 

Pengawal Keselamatan’),  
Pasukan Polis Diraja Brunei

Yuran Tawaran:
BND30.00

Bilangan Tawaran:
KK / 104 / 2024 / DSS (TC)

Keterangan:  
The Provision Of Security Services  

For Anggerek Desa Branch, 
Department Of Scientific Services, 

Ministry Of Health For A Period  
Of Three(3) Years

Kelayakan Pembekal / 
Pemborong :

Berdaftar dengan Kementerian 
Kesihatan dan berlesen  dengan 

(‘Bahagian Pelesenan Agensi 
Pengawal Keselamatan’), 

 Pasukan Polis Diraja Brunei

Yuran Tawaran:
BND30.00

Bilangan Tawaran:
KK / 105 / 2024 / LAB (TC)

Keterangan:  
The Provision Of Outsourcing 
Laboratory Tests For National 

Mycobacteria Reference 
Laboratory, Department Of 

Laboratory Services,  
Ministry Of Health For A Period  

Of Three (3) Years

Yuran Tawaran:
BND30.00

Tarikh Tutup:
4 Jun 2024,
Tidak lewat

 jam 2.00 Petang

Pengiklanan Jawatan Kosong 
Peraturan 38(a)

Hanya dibukakan bagi pemohon 
daripada kalangan Pegawai 
dan Kakitangan yang sedang 
berkhidmat di Perkhidmatan 
Awam Negara Brunei Darussalam 
sahaja.

Pemohon-Pemohon terdiri dari 
rakyat Kebawah Duli Yang Maha 
Mulia Paduka Seri Baginda Sultan 
dan Yang Di-Pertuan Negara Brunei 
Darussalam adalah dipelawa untuk 
memohon jawatan berikut:-

Jawatan :
Penolong Ketua Pustakawan

Tangga Gaji:
UB.3 (BND4,600 - BND5,200)

Kekosongan: 
1 Orang

Jabatan: 
Universiti Brunei Darussalam 

Menghadapkan Permohonan

Bagi Pemohon Yang Berkhidmat 
Dengan Kerajaan

Pemohon-pemohon hendaklah 
melengkapkan permohonan 
melalui pautan ini: https://bit.ly/
PenKetuaPustakawan UBD2024 

Hendaklah memuat naik salinan 
sijil-sijil, Curriculum Vitae (CV) yang 
terkini dan dokumen-dokumen 
yang berkaitan. Borang-borang 
permohonan hendaklah diisikan 
dengan lengkap tidak lewat 5 Jun 
2024.

Pemohon-pemohon juga 
dikehendaki untuk menghadapkan 
salinan asal dokumen-dokumen 
yang lengkap (melalui Ketua 
Jabatan) seperti berikut:

1. Satu (1) Laporan Sulit
2. Salinan Prestasi bagi tempoh 
3 tahun kebelakangan (sekurang-
kurangnya sangat baik) 
3. Satu (1) salinan rekod perkhidmatan 
yang telah dikemaskinikan 

PEJABAT SUMBER  
TENAGA MANUSIA

UNIVERSITI BRUNEI 
DARUSSALAM

JALAN TUNGKU LINK,  
GADONG BE1410

NEGARA BRUNEI DARUSSALAM
[U.P: BAHAGIAN PENGAMBILAN]

Permohonan yang tidak lengkap, 
tidak mengikut tatacara yang 
ditetapkan dan lewat diterima tidak 
akan dilayan.

Hanya pemohon-pemohon yang 
disenaraipendek (shortlisted) sahaja 
akan dihubungi bagi urusan temu 
duga.

terakhir]:- Tidak Diketahui. 
 
Kamu adalah dengan ini disaman 
supaya hadir secara sendiri atau 
melalui Peguam Syarie kamu di 
hadapan Mahkamah Rendah 
Syariah di Daerah Brunei dan 
Muara pada Selasa, 26 Zulkaedah 
1445H bersamaan 4 Jun 2024M 
pada jam 2.15 Petang untuk 
menjawab tuntutan terhadap kamu 
oleh plaintif yang dinamakan di atas 
bagi Tuntutan Perceraian dengan 
Talaq atau dengan Perintah.

Sila ambil perhatian bahawa jika 
kamu ingkar hadir di mahkamah 
pada hari dan masa yang 
ditetapkan, Mahkamah boleh 
meneruskan untuk mendengar dan 
memutuskan kes tanpa kehadiran 
kamu. 

Dan sila ambil perhatian bahawa jika 
kamu ingin membela diri terhadap 
tuntutan tersebut, kamu hendaklah 
memfailkan di Mahkamah ini dan 
menyampaikan kepada Plaintif 
suatu pembelaan dalam Borang 
yang ditetapkan sebelum tarikh 
yang disebut di atas atau hadir di 
Mahkamah pada tarikh itu. 

Bertarikh :
14 Ramadan 1445H /  

25 Mac 2024M

Meterai
Mahkamah Rendah Syariah 
Daerah Brunei dan Muara

Negara Brunei Darussalam

Pemberitahuan Tawaran

Bilangan Tawaran:  
JBT / S / 03 / 2024-2025

Tajuk Tawaran: 
Kerja-Kerja Pembaikan Kerosakan 
Kecil dan Mencat Bangunan Gerai 
Selera Tutong, Jalan Menteri Taib, 

Pekan Tutong

Bilangan Tawaran:  
JBT / S / 04 / 2024-2025

Tajuk Tawaran:  
Kerja-Kerja Penyelenggaraan Aset-

Aset Jabatan Bandaran Tutong 
(Banglo JKR No. 82 & 83 Kelas ‘F’, 

Jalan Sungai Basong.

Tarikh Tutup Tawaran:  
Rabu, 12 Jun 2024, 

Jam 2.00 Petang

Pemberitahuan Sebut Harga

Bilangan dan Tajuk Sebut Harga:
RTB / K / 25 / 24-25  

- Pembelian Harta Benda (Prop) 
Untuk Rancangan TV

Yuran Sebut Harga / (termasuk 
e-dokumen):

BND5.00 
(Tidak dikembalikan)

Salinan Kertas / (Hardcopy):
BND5.00 

(Jika perlu dan tidak dikembalikan)

Tarikh Tutup:
Rabu,  

29 Mei 2024
Jam 2.00 Petang

BANDAR SERI BEGAWAN, Isnin, 
20 Mei. - Kementerian Kesihatan 
petang tadi mengadakan Majlis 
Penyerahan Lima Buah Ambulans 
Pacuan Empat Roda Kementerian 
Kesihatan bertempat di Pusat 
Promosi Kesihatan, Kementerian 
Kesihatan.

Hadir selaku tetamu kehormat 

majlis ialah Pemangku Timbalan 
Setiausaha Tetap (Profesional), 
Kementerian Kesihatan, Dr. Hajah 
Rafidah binti Haji Gharif.

Acara dimulakan dengan bacaan 
Surah Al-Fatihah dan Doa Selamat 
oleh Guru Ugama Terlatih, Hospital 
Raja Isteri Pengiran Anak Saleha 
(RIPAS), Dayang Khairunissa 

PENYERAHAN 5 BUAH AMBULANS

Oleh : Nurul Rasyidah Mohamad Rosland
Foto : Hernie Suliana Haji Othman

bin Haji Zainin, diikuti dengan 
penyerahan Mock Key Ambulans 
Pacuan Empat Roda yang 
disampaikan oleh tetamu kehormat 
kepada Ketua Perkhidmatan 
Kecemasan Perubatan Ambulans, 
Dayang Hajah Nora binti Haji Mohd. 
Yusof. Majlis diteruskan dengan 
demonstrasi fungsi ambulans 
berkenaan.

Pembekalan ambulans Pacuan 
Empat Roda ini adalah amat 
diperlukan bagi membantu 
pihak Perkhidmatan Kecemasan 
Perubatan Ambulans (EMAS) 
memberikan perkhidmatan di 
kawasan pedalaman atau di 
kawasan yang mana kebiasaannya 
tidak dapat diakses menggunakan 
ambulans biasa.

Ia juga digunakan sewaktu situasi 
banjir membolehkan pihak EMAS 

terus memberikan perkhidmatan 
bila diperlukan. Selain itu, ambulans 
Pacuan Empat Roda ini juga boleh 
digunakan semasa menangani 
bencana di negara ini.

Turut hadir, Pemangku Ketua 

Pengarah Perkhidmatan Perubatan 
dan Kesihatan, Pengiran Dr. Haji 
Khalifah bin Pengiran Haji Md. 
Ismail; ketua-ketua jabatan berserta 
pegawai-pegawai dan kakitangan  
di Kementerian Kesihatan.

BANDAR SERI BEGAWAN, Isnin, 20 Mei. - Pasukan Polis Diraja 
Brunei (PPDB) ingin menjelaskan kepada orang ramai mengenai 
kejadian pukul beramai-ramai sehingga menyebabkan kematian, yang 
pada masa ini tular di laman media sosial adalah maklumat palsu dan 
tidak sahih.

Sehubungan itu, siasatan di bawah Seksyen 160, Kanun Hukuman 
Jenayah iaitu pergaduhan telah pun dijalankan ke atas individu-individu 
yang terlibat. Mangsa bagi kes tersebut dilaporkan cedera dan telah 
menerima rawatan di hospital.

PPDB mengingatkan bahawa menyebarkan maklumat palsu kepada 
orang awam merupakan satu kesalahan dan boleh didakwa di bawah 
Undang-undang Negara Brunei Darussalam mengikut Seksyen 34 Akta 
Ketenteraman Awam Penggal 148 (Public Order Act, Cap 148) yang 
boleh membawa hukuman penjara sehingga sesuatu tempoh tiga tahun 
atau denda BND3,000 jika sabit kesalahan.

Maklumat palsu 
pergaduhan 

menyebabkan kematian
Siaran Akhbar : Pasukan Polis Diraja Brunei

BANDAR SERI BEGAWAN, Isnin, 
20 Mei. - Mesyuarat Ke-28 ASEAN 
Committee on Consumer Protection 

(ACCP) dan mesyuarat-mesyuarat 
berkaitan berlangsung hari ini di ibu 
negara.

Laksana, memantau kerjasama serantau 
dalam perlindungan pengguna

Mesyuarat empat hari tersebut 
akan mengongsikan perkembangan 
dan mempertimbangkan inisiatif-
inisiatif dan hasil-hasil utama di 
bawah Pelan Tindakan Strategik 
Perlindungan Pengguna ASEAN 
2025 dan isu perlindungan 
pengguna yang terkini termasuk 
e-commerce rentas sempadan, 
keselamatan produk dan 
kepentingan pemerkasa pengguna.

Pegawai-pegawai kanan 
daripada agensi perlindungan 
pengguna dari Negara-negara 
Anggota ASEAN, bersama dengan 
wakil daripada Sekretariat ASEAN, 
dan Timor-Leste sebagai pemerhati, 
menghadiri mesyuarat tersebut.

Mesyuarat dimulakan dengan 
ucapan perasmian daripada 
Pemangku Timbalan Ketua 
Pengarah Jabatan Perancangan 
Ekonomi dan Statistik (JPES), 
Kementerian Kewangan dan 
Ekonomi, Dayang Heidi Farah Sia 
binti Abd. Rahman.

Beliau mengucapkan terima 
kasih atas komitmen kolektif para 
perwakilan dalam usaha untuk 
mengukuhkan rejim perlindungan 
pengguna yang bertujuan bagi 
meningkatkan keyakinan dalam 
pasaran domestik dan rentas 

sempadan di rantau ASEAN.
Usaha tersebut akan memberi 

ruang untuk pengembangan 
pasaran dan meningkatkan peluang 
perdagangan.

Mesyuarat dipengerusikan 
oleh Penolong Ketua Eksekutif 
Suruhanjaya Persaingan dan 
Pengguna Singapura (CCCS), 
Awang Loke Shiu Meng.

Beliau menekankan peranan 
penting ACCP dalam memupuk 
landskap pengguna yang berdaya 
tahan dan inklusif di rantau ASEAN 
dalam peralihan transformatif yang 
didorong oleh revolusi digital, 
dinamik geopolitik, dan trend terkini 
yang memberi kesan kepada 
kesejahteraan pengguna serantau.

Beliau juga menegaskan 
keperluan bagi membina 
mekanisme perlindungan pengguna 
yang mantap, mengukuhkan 
penguatkuasaan dan kerjasama 
rentas sempadan, memupuk 
kepercayaan dalam pasaran, dan 
menggalakkan perniagaan untuk 
mempraktikkan amalan yang wajar.

Tindakan tersebut akan menjana 
inovasi, interaksi yang bermanfaat 
antara pengguna dan perniagaan, 
serta pertumbuhan mampan dan 
inklusif di rantau ASEAN.

Mesyuarat berkaitan yang 
melibatkan rakan pembangunan 
ACCP juga akan diadakan bagi 
membincangkan dan mengemas 
kini program dan inisiatif di bawah 
Program Hal Ehwal Pengguna 
(CAP), yang dilaksanakan dengan 
kerjasama suruhanjaya persaingan 
dan perlindungan dari Australia dan 
New Zealand.

Mesyuarat ACCP bertujuan 
bagi melaksana dan memantau 
kerjasama serantau bagi 
perlindungan pengguna dalam 
Komuniti Ekonomi ASEAN (AEC).

Sejak 2007, tumpuan diberikan 
kepada memastikan setiap ahli 
negara ASEAN mempunyai 
perundangan perlindungan 
pengguna, menambah baik akses 
pengguna kepada maklumat, 
mewujudkan mekanisme ganti rugi, 
dan meningkatkan kapasiti institusi, 
seperti yang digariskan dalam 
Pelan Tindakan Strategik ASEAN 
mengenai Perlindungan Pengguna 
(ASAPCP) 2025.

Dianjurkan oleh Jabatan 
Perancangan Ekonomi dan Statistik 
(JPES) di Kementerian Kewangan 
dan Ekonomi, mesyuarat tersebut 
berlangsung di Hotel Radisson, di 
sini.

Siaran Akhbar dan Foto : Jabatan Perancangan Ekonomi dan Statistik

PEMANGKU Timbalan Setiausaha 
Tetap (Profesional), Kementerian 
Kesihatan hadir selaku tetamu 
kehormat pada Majlis Penyerahan 
Lima Buah Ambulans Pacuan Empat 
Roda Kementerian Kesihatan  (kiri 
dan kanan).

SEKITAR Mesyuarat Ke-28 ASEAN Committee on Consumer Protection 
(ACCP) dan mesyuarat-mesyuarat berkaitan berlangsung di ibu negara  
(atas dan kanan).

BANDAR SERI BEGAWAN, 
Isnin, 20 Mei. - Seramai 74 
pelajar Sekolah Menengah Sultan 
Muhammad Jamalul Alam (SM 
SMJA) menerima sijil masing-
masing pada Majlis Penyampaian 
Sijil Tamat Pengajian dan Anugerah 
Akademik BCGCE ‘O’ Level Tahun 
2023, hari ini.

Daripada jumlah tersebut adalah 
graduan yang berjaya mendapat 5 
kredit dan ke atas manakala seramai 
30 pelajar yang mendapat 7 atau 8 
kredit penuh menerima Anugerah 
Pelajar Cemerlang; seramai 
15 pelajar menerima Anugerah 
Galakan Penuntut Zon Hijau; 
tujuh pelajar menerima Anugerah 
Pelajar Cemerlang A* dan seorang 
pelajar menerima Anugerah Pelajar 
Cemerlang Keseluruhan.

Turut dianugerahkan ialah 
anugerah insentif kepada seramai 
24 guru yang berjaya meningkatkan 

74 PELAJAR SM SMJA DIRAIKAN

Berita dan Foto : Saerah Haji Abdul Ghani

peratus keputusan ‘O’ Level dalam 
subjek masing-masing.

Hadir selaku tetamu kehormat 
dan seterusnya menyampaikan 
anugerah dan sijil-sijil kepada para 
pelajar berlangsung di Dewan 
Sekolah Tinggi Perempuan Raja 
Isteri (STPRI) ialah Pemangku 
Pengarah Unit Pendidikan Khas, 
Kementerian Pendidikan, Dr. Eddy 
Fazlin bin Haji Amdan. Juga hadir, 
Pengetua SM SMJA, Dayang Hajah 
Norhashimah binti Haji Burut.

Sementara itu, Timbalan 
Pengetua Pentadbiran SM SMJA, 
Dayang Suhana binti Ramli 
dalam ucapannya menjelaskan, 

untuk meningkatkan lagi kualiti 
pendidikan di SM SMJA, pihak 
sekolah telah menyusun dan 
membuat penambahbaikan 
beberapa program supaya memberi 
impak yang lebih berkesan kepada 
pendidikan di sekolah tersebut.

Menurutnya, pelajar dibimbing 
dari segi pengurusan masa yang 
lebih teratur dan teknik-teknik 
belajar yang lebih berkesan. 
Beliau menambah, Program Early 
Intervention juga dilaksanakan 
untuk pelajar-pelajar yang 
memerlukan lebih bimbingan.

Jelasnya, Persatuan Ibu Bapa 
dan Guru akan bekerjasama dengan 

pihak sekolah untuk mengadakan 
satu sesi khas bersama ibu bapa 
penjaga kerana mereka percaya 
pelajar memerlukan bantuan dan 
sokongan daripada ibu bapa untuk 
mencapai kejayaan yang cemerlang 
dalam pelajaran.

Beliau juga menyarankan kepada 
pelajar-pelajar Tahun 11 yang 
dijemput, untuk menjadikan majlis 
anugerah itu sebagai pembakar 
semangat untuk lebih gigih, lebih 
komited untuk mengejar cita-cita 
serta berharap pada tahun 2024 
lebih ramai lagi pelajar yang akan 
diraikan.

“Hidup adalah perjuangan dan 

untuk berjaya memerlukan kerja 
keras dan sikap tidak mudah 
menyerah kalah. Setiap langkah 
kecil yang dilakukan pasti akan 
menunjukkan hasil suatu masa 
kelak. Jadilah seorang yang positif, 
berusaha memperbaiki kelemahan 
diri dan tidak berputus asa,” ujarnya.

Majlis tersebut bertujuan 
untuk memberikan pengiktirafan 
kepada pelajar-pelajar yang 
mencapai keputusan cemerlang, 
di samping sebagai dorongan 
untuk meningkatkan lagi prestasi 
dan kualiti pembelajaran dalam 
kalangan guru-guru dan pelajar-
pelajar.

BANDAR SERI BEGAWAN, Isnin, 
20 Mei. - Dewan Bahasa dan 
Pustaka (DBP) selaku Sekretariat 
Majlis Sastera Asia Tenggara 
(Mastera) Brunei Darussalam 
pada tahun ini menjadi tuan rumah 
dalam mengendalikan Mesyuarat 
Sekretariat / Musyawarah Mastera 
2024.

Mesyuarat tersebut diadakan 
selama dua hari, bermula hari ini 
sehingga 21 Mei 2024, bertempat 
di Hotel J, Kiulap.

Mesyuarat dibuka rasmi oleh 
Pemangku Pengarah DBP, Dayang 
Hajah Haireni binti Haji Awang 
Damit selaku Pemangku Pengerusi 
Mastera Brunei Darussalam.

Pemangku Pengarah DBP 
dalam ucapannya menekankan 
Mastera perlu terus memikul 
amanah dan tanggungjawab dalam 
menyemarakkan dan melestarikan 

Mesyuarat bincang, menyelaras  
mengenai program, projek Mastera

Siaran Akhbar dan Foto : Dewan Bahasa dan Pustaka

tujuan murni penubuhan Mastera.
Tambahnya lagi, diharapkan 

Mastera akan lebih berjaya 
mencapai fungsi kesusasteraan 
Negara Anggota Mastera 
dalam usaha memajukan dan 
mengembangkan kesusasteraan 
serantau.

“Diharap kerjasama erat di 
antara Negara Anggota Mastera 
ini akan dimanfaatkan sepenuhnya 
bagi mendukung Pelan Strategik 
Mastera yang telah disepakati 

dalam sidang tahun lepas.
“Dalam masa yang sama 

berusaha memperluas kerjasama 
dengan rakan strategik Mastera 
di luar Nusantara, kerana kita 
tahu tugas menyebarluaskan dan 
memasyarakatkan sastera Melayu / 
Indonesia pada masa kini semakin 
mencabar,” ujarnya

Mesyuarat juga turut dihadiri 
oleh Perwakilan Negara Anggota 
Mastera, iaitu Pemangku Timbalan 
Pengarah DBP, Dr. Haji Mohd. Ali 

bin Haji Radin selaku Pemangku 
Timbalan Pengerusi Mastera 
Brunei Darussalam; Pakar Mastera 
Indonesia mewakili Sekretaris 
Mastera Indonesia, Drs. Agus R. 
Sarjono selaku Ketua Perwakilan 
Mastera Indonesia; Ketua 
Perwakilan Mastera Malaysia, 
Puan Roziah binti Mohd. Yunus; 
dan Ketua Perwakilan Mastera 
Singapura, Puan Azizah Zakaria.

Mesyuarat Sekretariat / 
Musyawarah Mastera merupakan 
projek kerjasama kesusasteraan 
di peringkat rantau Mastera yang 

dianggotai oleh Negara Brunei 
Darussalam (NBD), Indonesia, 
Malaysia, Singapura dan Thailand.

Mesyuarat juga merupakan 
pertemuan sekretariat dan pakar 
Negara Anggota Mastera, setiap 
tahun secara bergilir di Negara 
Anggota Mastera, bagi membincang 
dan menyelaras program dan 
projek Mastera serta sebagai 
persiapan dan persediaan masing-
masing negara dalam Sidang  
Ke-28 Mastera 2024 di NBD yang 
dijadual akan diadakan pada 
Oktober 2024.

PEMANGKU Pengarah Unit 
Pendidikan Khas, Kementerian 
Pendidikan, Dr. Eddy Fazlin bin Haji 
Amdan hadir selaku tetamu kehormat 
dan seterusnya menyampaikan 
anugerah dan sijil-sijil kepada para 
pelajar (kanan dan kanan sekali).

PEMANGKU Pengarah DBP, Dayang Hajah Haireni semasa hadir pada Mesyuarat Sekretariat / Musyawarah Mastera 2024.

PEMANGKU Pengarah DBP, Dayang 
Hajah Haireni binti Haji Awang Damit 
selaku Pemangku Pengerusi Mastera 
Brunei Darussalam semasa berucap.

Operasi Kabat dapati beberapa kesalahan imigresen

15(2), Peraturan Imigresen, 
Penggal 17, iaitu bekerja dengan 
majikan lain.

Dalam Operasi Kabat 64/2024 
telah menyasarkan pondok di 
Mukim Kilanas, dan pemeriksaan 
telah pun dijalankan kepada 
seorang warganegara asing 
dan individu berkenaan ditahan 
dan dibawa ke Bahagian 
Pengkuatkuasa Undang-undang 
bagi siasatan lanjut kerana 
dipercayai melakukan kesalahan di 
bawah Bab 15(1), Akta Imigresen, 
Penggal 17, iaitu tinggal lebih 
masa di negara ini setelah Pas 
Imigresennya mansuh.

Sehubungan itu, orang ramai 
yang mempunyai maklumat 
pesalah-pesalah imigresen adalah 
dialu-alukan untuk menghubungi 
terus ke Talian Hotline Jabatan 
Imigresen dan Pendaftaran 
Kebangsaan menerusi talian +673 
8734888 / +673 8753888 (Bandar 
Seri Begawan) / +673 8984111 
(Kuala Belait).

NASIONAL

I-USAHAWAN MEMPERKASA  
KEUPAYAAN BELIA DALAM PERUSAHAAN

Siaran Akhbar dan Foto : Lembaga Kemajuan Ekonomi Brunei

kontrak dan menerima bimbingan 
berterusan daripada pemilik 
kontrak.

Bimbingan berterusan tersebut 
bagi memastikan pembangunan 
berterusan dan penghalusan 
keupayaan keusahawanan dan 
teknikal sepanjang tempoh kontrak 
perniagaan.

Diharapkan setelah 
melengkapkan kontrak tersebut, 
perniagaan yang diterajui belia 
akan memperoleh pengalaman dan 
sumber untuk mereka berkembang 
dengan memberi perkhidmatan 
kepada lebih ramai pelanggan dan 
meneruskan kontrak bernilai lebih 
tinggi pada masa hadapan.

Pada majlis tersebut, 
menandatangani bagi pihak 
Syarikat Almag Maju Jaya ialah 
Pengarah Urusan/Pengurus 
Kontrak & Operasi, Awang 
Muhamad Hamiz Haji Ghani 
dengan Timbalan Pengurus 
Kontrak & Operasi, Awang Najib 
Asmu’i Haji Ghani, sebagai saksi.

Sementara menandatangani 
bagi pihak Rizq Jaya Sdn. Bhd. 
ialah Pengarah, Dayang Nurul 
Izzati Naqibah Zaidi dan disaksikan 
oleh Pengurus, Dayang Nurul 
Iwana Naqiyah Zaidi.

Majlis tersebut turut dihadiri oleh 
pengurusan kanan dan pegawai 
BEDB dan DARe.

Perniagaan belia yang berminat 
untuk meneroka peluang yang 
sama digalakkan untuk melayari 
h t t p s : / / w w w . d a r e . g o v . b n /
iusahawan untuk maklumat lanjut.

BANDAR SERI BEGAWAN, 
Isnin, 20 Mei. - Lembaga 
Kemajuan Ekonomi Brunei (BEDB) 
melalui Darussalam Enterprise 
(DARe) mengadakan Majlis 
Menandatangani Kontrak program 
i-Usahawan Bukan Tenaga  
(Non-Energy).

Kontrak tersebut telah 
dianugerahkan kepada Syarikat 
Almag Maju Jaya dan Rizq 
Jaya Sdn. Bhd. dalam Majlis 
Menandatangani Kontrak yang 
diadakan di Bangunan Reka 
Bentuk & Teknologi (D&T) yang 
terletak di Taman Teknologi 

Anggerek Desa hari ini.
Syarikat Almag Maju Jaya ialah 

syarikat tempatan milik belia 
yang menjalankan pembinaan 
am dan penyelenggaraan tanah 
yang telah dianugerahkan dua 
kontrak untuk tempoh dua tahun 
bagi menjalankan perkhidmatan 
penyelenggaraan tanah di empat 
taman perindustrian di bawah 
pengurusan DARe.

Sementara itu, Rizq Jaya Sdn. 
Bhd., juga dimiliki oleh belia 
Brunei, menjalankan pembinaan 
am, pembersihan, pengurusan 
acara dan IT, dianugerahkan dua 

kontrak untuk tempoh dua tahun 
dalam menjalankan perkhidmatan 
pembersihan dan kawalan 
serangga perosak bersepadu 
untuk tiga Kilang Sedia Binaan 
(Ready Built Factories-RBF) juga 
di bawah pengurusan DARe.

Kedua-dua syarikat tempatan 
tersebut telah dianugerahkan 
kontrak dengan menjadi 
sebahagian daripada program 
pembangunan keusahawanan 
i-Usahawan Bukan Tenaga, yang 
bertujuan untuk memudahkan 
peluang bagi perusahaan yang 
dipacu oleh belia.

Inisiatif tersebut menyediakan 
laluan untuk perniagaan tersebut 

belajar dan berkembang dalam 
industri perkhidmatan melalui 
kontrak dengan agensi kerajaan, 
syarikat berkaitan kerajaan, badan 
berkanun dan organisasi korporat 
di luar sektor tenaga tradisional.

Melalui program i-Usahawan 
Bukan Tenaga, usahawan belia 
yang mengambil bahagian 
menjalani latihan komprehensif 
untuk melengkapkan mereka 
dengan kemahiran yang diperlukan 
untuk cemerlang dalam proses 
perolehan.

Berikutan proses pembidaan 
yang kompetitif, mereka yang 
terpilih, sebagai pembida yang 
berjaya akan dianugerahkan 

Siaran Akhbar dan Foto : Jabatan Imigresen 
dan Pendaftaran Kebangsaan

 BANDAR SERI BEGAWAN, 
Isnin, 20 Mei. - Tiga Operasi 
Penguatkuasa Undang-undang, 
iaitu Operasi Kabat 62/2024, 
Operasi Kabat 63/2024 dan 
Operasi Kabat 64/2024 telah pun 
dilaksanakan melalui Bahagian 
Penguatkuasa Undang-undang 
yang menyasarkan kepada 
beberapa lokasi di negara ini.

Dalam Operasi Kabat 62/2024 di 
tapak pembinaan rumah di Mukim 

Berakas ‘B’, pemeriksaan telah 
pun dijalankan kepada empat 
warganegara asing dan seorang 
daripadanya ditahan dan dibawa 
ke Bahagian Pengkuatkuasa 
Undang-undang bagi siasatan 
lanjut.

Individu berkenaan gagal 
mengemukakan sebarang 
dokumen asal dan dipercayai 
melakukan kesalahan di bawah 
Bab 15(1), Akta Imigresen, 

Penggal 17, iaitu tinggal lebih 
masa di negara ini setelah Pas 
Imigresennya mansuh.

Sementara dalam Operasi 
Kabat 63/2024 yang dilakukan di 
sebuah bengkel kereta di Mukim 
Pekan Tutong dan beberapa buah 
rumah sewa di Mukim Keriam, 
pemeriksaan dilaksanakan 
kepada 21 warganegara asing 
dan lima orang daripadanya 
ditahan dan dibawa ke Bahagian 

Pengkuatkuasa Undang-undang 
bagi siasatan lanjut.

Tiga warganegara asing tersebut 
gagal mengemukakan sebarang 
dokumen yang sah manakala dua 
orang pula dipercayai melakukan 
kesalahan di bawah Bab 15(1) 
Akta Imigresen, Penggal 17, iaitu 
tinggal lebih masa di Negara 
Brunei Darussalam setelah 
Pas Imigresennya mansuh dan 
kesalahan di bawah Peraturan 

LEMBAGA Kemajuan Ekonomi Brunei melalui Darussalam Enterprise semasa mengadakan Majlis Menandatangani Kontrak program i-Usahawan  
Bukan Tenaga (Non-Energy) di Bangunan Reka Bentuk & Teknologi (D&T) yang terletak di Taman Teknologi Anggerek Desa (kiri dan kanan).

OPERASI Kabat 63/2024 dan Operasi 
Kabat 64/2024 yang dilaksanakan 
melalui Bahagian Penguatkuasa 
Undang-undang yang menyasarkan 
kepada beberapa lokasi di negara ini 
(kiri sekali dan kiri).

Pumpung bermaksud
1. Cara mengikat atau ikatan, seperti rambut.
Contoh pemakaian kata : Cubatah kau pumpung rambutmu atu dang, jangan dibiarkan rabai-rabai.
2. Penjodoh bilangan bagi ikatan buah dan lain-lain.
Contoh pemakaian kata : Mahal ampalam karang ani, dua pumpung lima ringgit.

Punduk-punduk bermaksud duduk seorang diri dengan tidak berbuat apa-apa.
Contoh pemakaian kata : Inda ku kanal urang punduk-punduk di pantaran atu, takut pulang urang jahat.

Pupuh bermaksud pukul atau ketuk.
Contoh pemakaian kata : Sakali kadapatan pancuri atu, nah kana pupuh tangannya supaya jara.

Mamupul bermaksud mengambil bunga atau buah daripada tangkainya.
Contoh pemakaian kata : Sanang mamupul ciku atu, randah puhunnya.

SUMBER : DEWAN BAHASA DAN PUSTAKA, KKBS

Foto : Ak. Jefferi Pg. Durahman

Ikan Bakulan Masak Sambal Masam ManisIkan Bakulan Masak Sambal Masam Manis
Kampung Manggis 1Kampung Manggis 1
BAHAN-BAHANNYA :
1 ekor Ikan Bakulan (yang telah 
disalai terlebih dahulu, ambil 
isinya dihancurkan kasar)
5 biji bawang merah (dikisar)
15 ulas bawang putih (dikisar)
2 inci halia (dikisar)
2 batang serai (dikisar)
1 biji bawang besar Holland 
(dibelah empat)
5 sudu makan lada kisar
2 biji lada hidup

2 biji tomato (dipotong dadu, 
buang biji)
Daun bawang
Air asam jawa (secukupnya)
Gula (secukupnya)
Garam (secukupnya)
Sedikit serbuk perasa
Minyak untuk menumis

CARA MEMASAK :
Panaskan minyak dan tumis 
bahan-bahan yang telah dikisar 

tadi. Masukkan cili kisar, gula, 
serbuk perasa, garam secukupnya, 
air asam jawa secukupnya dan 
kacau hingga pecah minyak.

Setelah itu masukkan isi Ikan 
Bakulan dan kacau hingga 
semuanya bercampur. Akhir sekali 
masukkan lada hidup yang sudah 
dihiris tadi bersama buah tomato 
dan daun bawang. Tunggu hingga 
kering dan siap untuk dihidangkan.

NASIONAL
OPS SEPADU  

BERSIH SENEGARA :  
46 KOMPAUN  

DIKELUARKAN

Siaran Akhbar dan Foto : Jabatan Daerah Brunei dan Muara

BANDAR SERI BEGAWAN, Isnin, 20 Mei. - Bahagian Perlesenan 
dan Penguatkuasaan, Jabatan Daerah Brunei dan Muara (JDBM) 
telah melaksanakan Ops Sepadu Bersih Senegara bermula Isnin,  
13 Mei 2024 hingga Khamis, 16 Mei 2024 di beberapa kawasan di  
Daerah Brunei dan Muara.

Operasi tersebut juga dilaksanakan serentak oleh beberapa  
agensi penguat kuasa dari Jabatan Bandaran Bandar Seri Begawan; 
Jabatan Bandaran Tutong dan Jabatan Bandaran Kuala Belait dan  
Seria; Jabatan Daerah Belait; dan Jabatan Daerah Temburong di daerah 
dan kawasan di bawah kawalan masing-masing.

Ops Bersepadu Senegara tersebut adalah sebagai inisiatif Whole of 
Nation Approach yang telah dilaksanakan oleh Jabatan-jabatan Daerah 
dan Bandaran dan akan dilaksanakan secara berterusan dari semasa 
ke semasa bagi menguatkuasakan undang-undang berkaitan kebersihan 
persekitaran tempat awam di negara ini.

Hasil daripada operasi tersebut telah mencatatkan sebanyak 46 kompaun 
bernilai BND38,000 secara keseluruhan yang dikeluarkan ke atas 24 buah 
syarikat dan 22 individu di keempat-empat daerah.

Sehubungan dengan itu, jabatan berkenaan ingin mengingatkan kepada 
pemilik-pemilik syarikat dan individu agar tidak mengambil ringan terhadap 
kesalahan-kesalahan yang telah dikenakan tindakan dan diarahkan 
untuk menjelaskan denda kompaun dengan segera serta membersihkan 
kawasan yang telah dijadikan tempat pembuangan sampah dan menyalahi 
undang-undang.

Jika gagal, kes di bawah Akta Kesalahan-kesalahan Rampaian (Pindaan 
2021) akan dihadapkan ke mahkamah yang mana boleh membawa 
hukuman tidak melebihi BND3,000 bagi individu manakala bagi syarikat 
tidak melebihi BND30,000 atau penjara tidak melebihi 12 bulan atau kedua-
duanya sekali.

OPS Bersepadu Senegara tersebut adalah sebagai inisiatif Whole of Nation 
Approach yang akan dilaksanakan secara berterusan dari semasa ke semasa 
bagi menguatkuasakan undang-undang berkaitan kebersihan persekitaran 
tempat awam di negara ini (atas dan bawah).

Panggilan suci DuyufurrahmanPanggilan suci Duyufurrahman
Oleh : Norliah Md. Zain
Foto : Jabatan Penerangan

ESOK merupakan penerbangan pertama 
para Duyufurrahman (tetamu Allah) 
negara berangkat ke tanah suci. Tahun 

ini seramai 1,000 orang bakal jemaah Negara 
Brunei Darussalam bagi Musim Haji Tahun 
1445 Hijrah / 2024 Masihi yang mana mereka 
ini dijadualkan dengan empat penerbangan 
iaitu pada 23, 24, 25, dan 26 Mei 2024 Masihi.

Sekitar minggu lalu kita banyak mendengar 
dan membaca laporan berita mengenai 
beberapa pihak mengadakan Majlis 
Doa Selamat bagi jemaah yang bakal 
menunaikan ibadah haji. Majlis tersebut 
bertujuan bagi memohon ke hadrat Allah 
Subhanahu Wata’ala agar bakal jemaah haji 
sentiasa mendapat syafaat, perlindungan, 
keselamatan dan dipermudahkan segala 
urusan serta beroleh haji yang mabrur.  
Selain itu terdapat juga Majlis Doa Selamat 
yang diadakan oleh pihak keluarga dengan 
tujuan yang sama.

Setentunya para jemaah haji ini sudah 
membuat persiapan yang cukup khususnya 
dari segi jasmani, mental, spiritual atau 
rohani untuk menunaikan rukun Islam 
kelima itu. Ia merupakan satu perjalanan 
yang memerlukan pengorbanan besar dari 
segi jiwa raga, emosi, harta, keluarga dan 
kesihatan demi pengabdian diri kepada Allah 
Subhanahu Wata’ala. Seruan atau panggilan 
suci untuk menunaikan ibadat haji itu adalah 
nikmat Allah yang amat berharga dan wajib 
kita penuhi dan syukuri.

Menunaikan haji adalah satu peluang 

eksklusif untuk menghampirkan diri kepada 
Allah Subhanahu Wata’ala dan ia bukanlah 
seperti melancong ke tempat-tempat lain. 
Sebenarnya ia adalah jemputan daripada 
Allah Subhanahu Wata’ala ke rumah-Nya.

Sebagaimana yang disebutkan dalam 
Surah Ali ‘Imran, ayat 97, yang bermaksud 
: “Mengerjakan haji adalah kewajipan 
manusia terhadap Allah, iaitu (bagi) orang 
yang sanggup mengadakan perjalanan 
ke Baitullah. Barang siapa mengingkari 
(kewajipan haji), maka sesungguhnya  
Allah Maha Kaya (tidak memerlukan suatu 
apapun) dari semesta alam’’.

Ziarah tahunan ke rumah Allah Subhanahu 
Wata’ala di Mekah, Arab Saudi ini merupakan 
ibadah yang ditunaikan sekurang-kurangnya 
sekali seumur hidup oleh umat Islam.  Jutaan 
umat Islam dari segenap pelosok dunia 
berhimpun berada di tanah suci, melakukan 
haji dalam keadaan ihram dan umat Islam 
dilarang sama sekali melakukan perkara-
perkara larangan dalam ihram.

Ibadah yang merupakan salah satu 
rukun Islam ini, wajib bagi setiap Muslim 
yang mempunyai fikiran yang waras dan 
mampu dari segi kewangan dan fizikal untuk 
menunaikan haji.

 
Pengorbanan

 
Pengorbanan yang dilakukan untuk 

menunaikan ibadah haji adalah sangat besar 
terutama dari aspek persediaan kewangan. 
Di dalam Al-Quran telah dinyatakan bahawa 
umat Islam yang akan menunaikan ibadah haji 
itu hendaklah berkuasa atau berkemampuan.

Allah Subhanahu Wata’ala berfirman dalam 
Surah Ali ‘Imran, ayat 97, tafsirnya : “Dan Allah 
mewajibkan ke atas manusia mengerjakan 
ibadah haji ke Baitullah iaitu bagi sesiapa 
yang mampu dan berkuasa sampai kepada-
Nya. Sesiapa yang mengingkari (kewajipan 
ibadah haji) maka sesungguhnya Allah Maha 
Kaya daripada sekalian alam”.

Apa yang dimaksudkan dengan  
berkuasa atau berkemampuan itu ialah 
bakal jemaah haji hendaklah mempunyai 
kewangan yang mencukupi, memastikan 
tubuh badan sihat dan perjalanan pergi 
balik ketika mengerjakan ibadah haji dalam 
keadaan selamat.

Berkemampuan bukan setakat bererti 
mempunyai perbelanjaan yang cukup untuk 
dirinya semasa menunaikan fardu haji sahaja 
bahkan juga hendaklah berkemampuan  
untuk menyediakan nafkah dan perbelanjaan 
yang cukup untuk sara hidup bagi  
orang-orang di bawah tanggungannya yang 
ditinggalkan.

Inilah erti pengorbanan yang harus dihadapi 
oleh para jemaah yang hendak menunaikan 
ibadah haji, mereka bukan sahaja perlu 
membelanjakan wang yang banyak, malahan 
juga turut berkorban masa dan tenaga serta 
perasaan kerana meninggalkan keluarga 
terutama anak-anak yang masih kecil 
semata-mata untuk menyahut seruan dan 
perintah Allah Subhanahu Wata’ala.

Oleh itu, apabila berpeluang ke tanah 
suci, umat Islam diseru untuk rebut peluang 
sebanyak dan semampu yang mungkin untuk 
melipatgandakan amal ibadat ketika berada di 
tanah suci, seperti mengambil peluang untuk 

menunaikan umrah, melazimi sembahyang 
berjemaah di Masjidilharam dan Masjid 
Nabawi dan ikhlas dalam melaksanakan 
ibadah dan jauhkan daripada rasa riak, 
sombong atau bangga kerana terpilih ke 
tanah suci. Dikatakan bahawa sesiapa yang 
mengerjakan haji dengan hati yang suci akan 
pulang ke tanah air yang bebas daripada 
dosa sepanjang hayatnya.

 
Kesimpulan

 
Di Mekah, semua kaum, warna kulit dan 

berbeza latar belakang datang menunaikan 
haji dari seluruh dunia namun satu perkara 
yang mengikat mereka bersama-sama ialah 
agama Islam.

Di situlah semangat persaudaraan, 
perpaduan, dan kesaksamaan, merupakan 
acara keramat bagi umat Islam. Dengan 
memakai ihram, ia menghapuskan 
perbezaan antara bangsa dan status duniawi 
serta mengukuhkan jati diri umat Islam. 
Ini menunjukkan bahawa semua umat 
Islam adalah sama di sisi Allah Subhanahu 
Wata’ala.

Kita bersyukur kerana setiap tahun 
pendaftaran menunaikan ibadat haji semakin 
bertambah, membuktikan adanya kesedaran 
masyarakat Islam di negara kita untuk 
menanam azam dan usaha bagi mencapai 
hasrat menunaikan ibadat haji sebagai rukun 
Islam yang kelima.

Mudah-mudahan para jemaah haji kita nanti 
dikurniakan haji yang mabrur dan diberikan 
pahala besar sebagaimana yang dijanjikan 
oleh Allah Subhanahu Wata’ala.

SINGAPURA, 20 Mei. - Penguasa 
Imigresen dan Pusat Pemeriksaan 
Singapura (ICA) menjangkakan 
‘kesesakan lalu lintas yang tinggi’ 
di Woodlands dan Tuas menjelang 
dan sepanjang tempoh cuti dari 21 
Mei hingga 23 Jun, berikutan Hari 
Wesak (22 Mei) dan cuti sekolah 
bulan Jun.

Dalam satu nasihat, ICA 
menyatakan dengan langkah-
langkah keselamatan yang 
diperketat di pusat pemeriksaan 
akibat situasi ancaman yang 
meningkat, para pengembara 
juga perlu menjangka kelewatan 
dan perlu mengambil kira 
masa tambahan untuk proses 

pemeriksaan imigresen.
“Kami meminta pengertian dan 

kerjasama para pengembara untuk 
bersabar, mematuhi peraturan lalu 
lintas, mengekalkan disiplin lorong 
dan bekerjasama dengan pegawai 
ICA,” katanya.

Kementerian Dalam Negeri 
pada Sabtu berkata Singapura 
telah memperketat langkah-
langkah keselamatan, termasuk 
di pusat pemeriksaan negara itu, 
susulan serangan di balai polis Ulu 
Tiram, Johor, pada Jumaat yang 
mengakibatkan dua pegawai polis 
terbunuh dan seorang lagi cedera.

Sementara itu, ICA berkata 
semasa tempoh cuti panjang 

hujung minggu sempena perayaan 
Good Friday baru-baru ini  
dari 28 Mac hingga 1 April,  
hampir 2.3 juta pelawat melintasi 
pusat pemeriksaan Woodlands  
dan Tuas atau lebih daripada 
455,000 lintasan setiap hari.  
“Ini adalah peningkatan hampir 
30 peratus berbanding tempoh 
cuti panjang hujung minggu  
Good Friday pada 2023,” 
tambahnya.

Agensi itu menyatakan semasa 
waktu puncak, pengembara yang 
berlepas dengan kereta terpaksa 
menunggu hingga tiga jam sebelum 
mereka dibenarkan melalui 
imigresen. - ©BERNAMA

BOAO, 20 Mei. – “Keistimewaan 
yang paling menonjol dalam 
hubungan Perancis-China 
adalah unsur kebudayaannya. 
Perancis dan China mewakili dua  
tamadun yang amat bersejarah, 
yang mana patut dihormati seluruh 
dunia. Menghormati tamadun 
negara masing-masing adalah batu 
asas bagi pembinaan diplomasi 
damai”.

Demikian dinyatakan bekas 
Perdana Menteri Perancis, Jean-
Pierre Raffarin ketika bertemu bual 
dengan wartawan Kumpulan Media 
China (CMG) baru-baru ini.

“Kita amat jelas, tamadun 
China mempunyai sejarah lama 
dan pengaruh yang kuat, sama 
seperti tamadun Yunani dan 
tamadun Latin. Maka, dunia ini 
dikehendaki memahami hubungan 
antara kebudayaan yang pelbagai 
yang menekankan rasa hormat 
 dan meraikan pendapat yang 
berbeza dalam suasana yang 
harmoni.

“Saya menganggap ini 
nampaknya lebih penting 
pada masa ini. Perancis dan 
China membangunkan negara 
dengan model yang berbeza 
dan sebagai negara berdaulat 

melaksanakan dasar yang 
berlainan. Bagaimanapun dalam 
konteks global, kedua-dua 
negara ini bersama-sama memilih 
menghormati kepelbagaian dan 
berharap pelbagai negara dapat 
menebus persamaan dan meraikan 
pendapat yang berbeza demi 
pembangunan bersama,” kata 
beliau.

Ketika menyebut buku ‘Xi Jinping 
:The Governance of China’ yang 
pernah dibacanya dengan amat 
teliti, Raffarin berkata : Saya fikir 
bahawa adalah sangat penting 
bagi seseorang pemimpin menulis 
dengan jelas visinya tentang 
pembangunan negara.

Falsafah politik Xi termaktub 
dalam buku itu secara hitam 
putih. Saya menganggap ini dapat 
membantu dunia luar mengetahui 
harapan pemimpin itu terhadap 
negaranya pada masa depan dan 
hala tuju pembangunan negara di 
bawah bimbingannya.

“Saya fikir bahawa terdapat 
beberapa aspek yang amat 
penting bagi China malah dunia, 
memandangkan China berperanan 
penting di persada dunia pada masa 
ini dan sewajarnya dikehendaki 
membawa sinar harapan yang lebih 

banyak kepada dunia.
“China mempunyai kedudukan 

yang amat penting di Majlis 
Keselamatan Pertubuhan Bangsa-
bangsa Bersatu (PBB) bahkan 
seluruh dunia dan mampu 
menggalakkan keamanan dunia. 
Tambahan pula, rakyat China 
tidak pernah melancarkan perang 
terhadap negara lain. Maka, 
kita mempunyai harapan yang 
pertama iaitu China tidak berganjak 
dari menganjurkan cadangan 
kedamaiannya,” ujar Raffarin.

“China antara enjin pertumbuhan 
ekonomi dunia. Oleh itu, kita 
memberikan perhatian besar 
terhadap pembangunan ekonomi 
China terutamanya dalam bidang 
pembaharuan dan pelaksanaan 
dasar pintu terbuka yang mana 
merupakan momentum kuat bagi 
pertumbuhan ekonomi di negaranya 
selama ini.

“Generasi muda di China 
pandai, rajin dan konsisten dalam 
mencetuskan inovasi. Dunia ini 
memerlukan inovasi, sedangkan 
China adalah negara yang begitu 
inovatif. Justeru, kita yakin negara 
ini boleh membawa sinaran harapan 
yang berkaitan pelbagai aspek,” 
tambah beliau. - ©BERNAMA

Pusat Pemeriksaan Woodlands & Tuas dijangka 
sesak sempena cuti Wesak, sekolah - ICA

‘Hormati tamadun masing-masing, 
batu asas diplomasi damai’

KUALA LUMPUR, 20 Mei. - Kematian Presiden Iran Ebrahim Raisi dan 
Menteri Luarnya, Dr Hossein Amirabdollahian dalam nahas helikopter 
pada Ahad merupakan satu kehilangan besar dalam dunia kepimpinan 
Islam dan rakyat negara Iran, kata Menteri Luar Datuk Seri Mohamad 
Hasan.

Katanya beliau berdukacita dengan berita pemergian Raisi, 
Amirabdollahian serta penumpang lain dalam nahas helikopter itu yang 
terhempas di kawasan pergunungan di barat laut Iran.

Mohamad berkata kali terakhir beliau bertemu Amirabdollahian 
ialah semasa Debat Terbuka Peringkat Menteri Majlis Keselamatan 
Pertubuhan Bangsa-Bangsa Bersatu (PBB) di New York pada Januari 
lepas dan dalam perbualan telefon bersama beliau pada hujung bulan 
April yang lalu.

“Allahyarham begitu bervisi dalam usaha pengukuhan hubungan 
dua hala Malaysia-Iran di dalam pelbagai bidang berkepentingan 
bersama. Sesungguhnya ini merupakan satu kehilangan besar dalam 
dunia kepimpinan Islam dan rakyat Republik Islam Iran,” katanya dalam 
hantaran di platform X.

“Doa saya agar roh mereka yang terkorban dicucuri rahmatNya 
dan ditempatkan bersama orang-orang beriman serta beramal soleh,” 
tambah beliau. Raisi dilaporkan sedang dalam penerbangan pulang 
daripada satu majlis perasmian sebuah empangan di sempadan Iran 
dan Azerbaijan apabila helikopter dinaikinya itu terhempas ketika 
hendak mendarat di Wilayah Varzaqan.

Selain Raisi dan Amirabdollahian, Gabenor Wilayah Azerbaijan Timur  
Malek Rahmati, Imam Solat Jumaat Bandar Tabriz Hojjatoleslam Al 
Hashem dan beberapa individu lain juga dilaporkan berada di dalam 
helikopter itu. - ©BERNAMA

Kematian Raisi,  
Amirabdollahian  

kehilangan besar dalam  
dunia kepimpinan Islam

PUTRAJAYA, 20 Mei. - Sebanyak 
343 kes baharu kes demam 
denggi dilaporkan pada Minggu 
Epidemiologi ke-19 (ME19) bagi 
tempoh 5 hingga 11 Mei lepas, 
menjadikan jumlah kumulatif kes 
adalah 2,338 kes berbanding 1,995 
kes pada minggu sebelumnya.

Ketua Pengarah Kesihatan, 
Datuk Dr. Muhammad Radzi Abu 
Hassan berkata satu kematian 
akibat komplikasi demam denggi 
turut direkodkan dalam tempoh 
berkenaan.

Dalam kenyataan hari ini beliau 
berkata kumulatif kes demam 
denggi yang dilaporkan sehingga 
ME19 ialah 57,220 kes berbanding 

41,175 kes bagi tempoh sama 
pada 2023, manakala terdapat 40 
kematian akibat komplikasi demam 
denggi (ME19) telah dilaporkan 
berbanding 26 kematian bagi 
tempoh sama tahun lepas.

“Bilangan lokaliti hotspot yang 
dilaporkan pada ME19 adalah 
60 lokaliti berbanding 70 lokaliti 
hotspot pada minggu sebelumnya.

“Daripada 60 lokaliti yang 
dilaporkan, 45 lokaliti adalah di 
Selangor, Kuala Lumpur dan 
Putrajaya (tujuh), Sarawak  
(tiga), Pulau Pinang (dua), dan 
masing-masing satu lokaliti 
di Kedah, Perak dan Negeri 
Sembilan,” katanya.

Mengenai Monsun Barat Daya 
dengan taburan hujan dijangka 
berkurangan dan cuaca menjadi 
lebih panas, beliau berkata situasi 
itu boleh menyumbang kepada 
peningkatan populasi nyamuk 
Aedes di persekitaran disebabkan 
kitaran hidup nyamuk dari fasa telur 
sehingga dewasa akan menjadi 
lebih pendek.

Justeru, orang ramai dinasihatkan 
untuk terus memastikan tiada 
tempat pembiakan nyamuk Aedes 
di dalam dan luar rumah dengan 
melakukan aktiviti ‘cari dan musnah’ 
tempat pembiakan nyamuk Aedes 
sekurang-kurangnya 10 minit sekali 
seminggu. - ©BERNAMA

Minggu Epidemiologi ke-19 catat 2,338 kes demam 
denggi, meningkat berbanding sebelumnya

MAKKAH, 20 Mei. - Tragedi kren tumbang di Masjidil Haram pada 
petang 11 September 2015, yang mengorbankan tujuh jemaah Malaysia 
dan mencederakan dua lagi yang lain, sehingga kini masih terpahat 
dalam ingatan Ketua Unit Pasukan Peronda Lembaga Tabung Haji 
(TH), Insp Mohamed Amer Jawahil. 

Bagi anak jati Johor itu, insiden ketika jemaah sedang bersiap hendak 
solat Asar di Masjidil Haram itu benar-benar menguji kemampuannya 
untuk berfikir dan bertindak cepat sebagai ketua pasukan ‘penyelamat’ 
kepada jemaah. 

“Saya masih ingat semasa itu saya bertugas di tingkat dua Masjidil 
Haram. Semasa hendak masuk menunaikan solat Asar, dari jauh di 
arah bukit memang dah nampak awan gelap sebelum diikuti ribut pasir 
yang berterbangan masuk ke dalam masjid. 

“Ia kemudian diikuti dengan hujan lebat dan angin kuat menyebabkan 
saya cepat-cepat berusaha untuk masuk ke dalam Masjidil Haram.

“Semasa hendak masuk ke dalam masjid itulah tiba-tiba terdengar 
bunyi dentuman kuat dan jemaah dari negara lain kelihatan panik 
meluru keluar dengan ada beberapa orang daripadanya cedera,” 
katanya mengimbau kenangan.

Bercakap kepada petugas media ketika ditemui di Ibu Pejabat TH 
di sini, semalam, dalam insiden itulah sistem penyampaian maklumat 
dengan unit lain seperti Bahagian Perubatan dan Bahagian Khidmat 
Pelanggan di Ibu Pejabat TH teruji ketika melaporkan perkembangan 
terkini yang berlaku di tempat kejadian. 

Susulan peristiwa itu, pihak TH memperkemaskan lagi Prosedur 
Operasi Standard (SOP) berkaitan aspek keselamatan jemaah semasa 
di Tanah Suci selain Pasukan Unit Peronda TH selepas itu turut 
dilengkapkan dengan kemahiran menyelamat. 

Kejadian kren tumbang yang berlaku pada September 2015 itu 
mengorbankan lebih 100 jemaah dan mencederakan lebih 230 lagi 
pada musim haji 1436H/2015.

Sementara itu, biarpun terpaksa berhadapan cuaca panas yang kini 
mencecah sehingga lebih 50 darjah Celsius, Pasukan Unit Peronda TH 
cekal melakukan rondaan 24 jam tanpa henti di lapan lokasi tumpuan 
antaranya Pintu Marwa, Pintu Babussalam dan Pintu King Fahd. 

Seramai 18 anggota melakukan rondaan mengikut giliran bagi 
membantu jemaah haji yang tersasar atau sesat mencari jalan di Masjidil 
Haram atau jalan pulang ke maktab penginapan, selain membantu 
mereka yang mempunyai masalah kesihatan.

Beliau yang telah berkhidmat dengan TH selama 35 tahun berkata 
antara cabaran yang perlu dilalui adalah anggota perlu berjalan kaki 
lebih tujuh kilometer setiap kali bertugas selain perlu berdiri dalam 
tempoh yang lama.

Bagaimanapun, katanya sebelum bergerak ke Tanah Suci, pasukan 
itu sudah diterapkan dengan persediaan mental dan fizikal kerana 
sememangnya tugas mereka amat berat dan memerlukan pengorbanan 
yang tinggi. - ©BERNAMA 

Tragedi kren tumbang, kekal 
terpahat dalam ingatan

SELASA GLOBAL c5

GELOMBANG HABA : SEKOLAH DI PUNJAB, 
PAKISTAN DITUTUP SELAMA 7 HARI

ISLAMABAD, 21 Mei. - Berikutan 
peningkatan suhu dan gelombang 
haba di wilayah Punjab, timur 
Pakistan, semua sekolah awam 

dan swasta akan ditutup selama 
tujuh hari dari 25 hingga 31 Mei, 
menurut pihak berkuasa tempatan 
pada Isnin, lapor Xinhua.

"Bagaimanapun, sekolah-
sekolah dibenarkan untuk 
meneruskan peperiksaan seperti 
yang dijadualkan, dengan langkah 
berjaga-jaga yang perlu untuk 
memastikan keselamatan pelajar," 
kata jabatan pendidikan sekolah 
Punjab dalam satu pemberitahuan.

Jabatan Meteorologi Pakistan 

(PMD) pada minggu lepas berkata 
berikutan kehadiran tekanan 
tinggi di bahagian atas atmosfera, 
keadaan gelombang haba 
berkemungkinan berkembang di 
kebanyakan bahagian negara, 
terutamanya di Punjab dan wilayah 
selatan Sindh mulai 21 Mei.

Keadaan itu dijangka berubah 

menjadi gelombang haba yang 
teruk pada 23-27 Mei.

PMD turut menasihatkan orang 
ramai untuk mengelak daripada 
terdedah kepada cahaya matahari 
secara langsung dan menggunakan 
air secara berhemah dalam semua 
aspek kehidupan. - ©BERNAMA

Iran, pada Ahad.
Menteri Luar Hossein 

Amirabdollahian dan beberapa 
pegawai kanan wilayah turut 
berada dalam helikopter yang 
sama dan kesemuanya terkorban. 
Terdahulu IRNA melaporkan 
bahawa perarakan jenazah 

Presiden Iran, Ebrahim Raisi akan 
diadakan di bandar barat laut Tabriz 
pada Selasa sebelum jenazahnya 
dibawa ke Tehran.

Pemimpin Tertinggi Revolusi 
Islam Iran Ayatollah Seyyed Ali 
Khamenei  akan menunaikan solat 
jenazah untuk presiden pada Rabu 

dan jenazahnya akan dikebumikan 
di kampung halamannya di 
Mashhad sehari kemudian. Satu 
majlis sedang berlangsung di  
pusat bandar Tehran di mana 
orang ramai sedang bersedih dan 
berkabung atas kematian Raisi.  
- ©BERNAMA

  

10 cedera dipanah 
petir di Jerman

DRESDEN, 21 Mei. - Seramai 10 orang cedera termasuk empat 
daripadanya parah akibat dipanah petir di bandar Dresden, timur 
Jerman pada petang Isnin, lapor Agensi Berita Jerman (dpa). Menurut 
jurucakap bomba, dua lelaki berusia 27 dan 30 tahun yang diserang 
sakit jantung berjaya diselamatkan.

Dalam keadaan cuaca buruk dan ribut petir yang melanda Dresden, 
petir telah menyambar mangsa yang berada di tebing sungai Elbe 
sejurus selepas 5 petang (1500GMT).

Tiga wanita dan tujuh lelaki berusia antara 26 dan 41 tahun cedera. 
Empat daripada mereka mengalami kecederaan yang mengancam 
nyawa. Kesemua mangsa diberikan rawatan awal sebelum dibawa ke 
hospital berhampiran.

Perkhidmatan Cuaca Jerman di Leipzig telah memberi amaran 
mengenai aktiviti ribut petir di beberapa bahagian Saxony manakala 
bagi Dresden, amaran risiko ribut petir pada tahap dua daripada empat 
turut dikelurkan. Polis masih meneruskan siasatan mengenai kejadian 
itu. - ©BERNAMA

Kapal akibatkan jambatan  
di Baltimore runtuh dialihkan

WASHINGTON, 21 Mei. - Kapal kontena Dali berjaya dialihkan pada 
Isnin, hampir lapan minggu selepas ia berlanggar dengan Jambatan 
Francis Scott  Key di Baltimore, Maryland, menyebabkan jambatan itu 
runtuh, lapor Agensi Anadolu.

“Pagi ini, kapal kargo yang berlanggar dengan Jambatan Francis 
Scott Key telah dipindahkan secara rasmi – satu langkah penting ke 
arah membuka semula laluan menuju ke Pelabuhan Baltimore,” kata 
Rumah Putih di X.

Kapal itu yang membawa hampir 4,700 kontena melanggar jambatan 
itu pada Mac, menyebabkan enam orang terbunuh. Runtuhan struktur 
itu menyebabkan trafik terhenti di salah satu pelabuhan paling sibuk di 
Amerika Syarikat (AS). - ©BERNAMA

TEHRAN, 21 Mei. - Selepas meneliti 
masa proses pilihan raya, ketua-
ketua cabang kuasa Iran telah 
memutuskan 28 Jun sebagai tarikh 
untuk memilih presiden baharu, 
lapor Agensi Berita Republik Islam 
(IRNA). Pendaftaran calon akan 
berlangsung dari 30 Mei hingga 3 
Jun dan tempoh kempen pilihan 
raya ditetapkan dari 12 hingga 27 
Jun.

Perkara 131 Perlembagaan 
Republik Islam Iran mewajibkan 

pembentukan sebuah majlis untuk 
menguruskan hal ehwal eksekutif 
negara untuk tempoh 50 hari 
dan bersedia untuk pilihan raya 
presiden.

Pilihan raya diadakan susulan 
kematian Presiden Iran, Ibrahim 
Raisi yang dalam penerbangan 
pulang dari satu majlis perasmian 
empangan di sempadan Iran 
dengan Azerbaijan pada Ahad 
apabila helikopter dinaikinya 
terhempas di Varzaqan, barat laut 

PILIHAN RAYA IRAN 
DITETAPKAN PADA 28 JUN

KUALA LUMPUR, 21 Mei. - China 
komited untuk memperkukuhkan 
lagi  kerjasama dengan Malaysia 
dalam pelbagai bidang termasuk 
ekonomi, pertukaran budaya, 
pelancongan, pendidikan, serta 
sains dan teknologi, kata Duta 
China ke Malaysia, Ouyang  
Yujing.

Beliau berkata kerjasama ini 
bertujuan untuk mengukuhkan 
hubungan antara kedua-dua negara, 
secara berterusan meningkatkan 
sentimen persahabatan antara 
rakyat, serta menyuntik kandungan 
dan dorongan baharu ke dalam 
hubungan dua hala.

“Melangkah ke hadapan, 
kita harus terus mengukuhkan 
persahabatan yang telah lama 
terjalin, menyokong kepentingan 
teras masing-masing, menangani 
kebimbangan utama masing-

masing, dan mempromosikan 
perkembangan jangka panjang 
dan stabil dalam hubungan China-
Malaysia.

“Kita mesti memperkukuh 
penjajaran strategi pembangunan 
kita, mempereratkan kerjasama 
berkualiti tinggi, mengintegrasikan 
pemodenan China dengan visi 
‘Malaysia MADANI’, dan membawa 
lebih banyak manfaat kepada rakyat 
kedua-dua negara.

“China akan terus melangkah 
maju dalam perjalanan baharu 
membina sebuah negara sosialis 
moden dalam semua aspek 
manakala Malaysia akan mencapai 
pembangunan baharu di bawah 
kepimpinan Kerajaan Perpaduan,” 
kata beliau dalam ucapannya pada 
Majlis Makan Malam Ulang Tahun 
Kesembilan Persatuan Usahawan 
China di Malaysia (PUCM) dan 

Sambutan Ulang Tahun Ke-50 
Hubungan Diplomatik Malaysia-
China, di sini malam ini.

Ouyang juga memuji PUCM  
atas sumbangan besar dalam 
memupuk hubungan China-
Malaysia selama sembilan tahun 
yang lepas, dalam mempromosikan 
kerjasama perniagaan dan 
pertukaran budaya serta memuji 
peranan unik media trilingual 
‘Malaysia-China Insight’ dalam 
meningkatkan persefahaman 
bersama.

Malaysia secara rasmi menjalin 
hubungan diplomatik dengan China 
pada 31 Mei 1974, menjadikannya 
negara anggota ASEAN pertama 
yang menghulurkan tangan 
persahabatan kepada Beijing. 
China kekal sebagai rakan dagang 
terbesar Malaysia selama 15 tahun 
yang lepas. - ©BERNAMA

NANNING, 21 Mei. - Persidangan 
China (Guangxi)-ASEAN mengenai 
Sayur-sayuran Spesies Baharu 
2024 dan Persidangan Jagung 
Segar China (Nanning) ke-8 
dirasmikan di bandar Nanning, 
wilayah Guangxi pada Isnin.

Persidangan itu turut diserikan 
dengan kehadiran 123 institusi 
penyelidikan saintifik dan 
perusahaan di seluruh negara China 
yang membawakan sebanyak 
1,658 produk terkini (termasuk 47 
jenis premium dari luar negeri).

Difahamkan, persidangan yang 
bertemakan ‘mempromosikan 
spesies baharu dan 
mempelbagaikan jenis sayur-
sayuran untuk masakan harian’ itu 
akan berlangsung hingga 10 Jun.

Lokasi geografi yang 
bersempadan dengan negara-

negara ASEAN, pelaksanaan dasar 
pintu terbuka dan peningkatan 
penyelarasan dalam penggunaan 
pasaran domestik serta pasaran 
antarabangsa merupakan antara 
faktor-faktor yang menjadikan 
pertukaran dan kerjasama antara 
wilayah Guangxi dengan negara-
negara ASEAN semakin rancak 
dalam industri benih pada tahun-
tahun kebelakangan ini.

Beroperasinya sebahagian pusat 
eksperimental tanaman pertanian 
jenis premium China (Guangxi) 
- ASEAN di lima negara ASEAN 
termasuk Laos, Vietnam, Kemboja, 
Indonesia dan Myanmar, dilaporkan 
kondusif bagi perusahaan dari 
Guangxi menjalankan demonstrasi 
tanaman padi, jagung, sayur-
sayuran dan lain-lain.

Ia juga meletakkan batu asas 

yang baik untuk mempromosikan 
benih di negara-negara ASEAN, 
sekali gus mengharumkan nama 
produk dan meningkatkan syernya 
dalam pasaran tempatan.

Untuk rekod, Persidangan China 
(Guangxi)-ASEAN mengenai 
Sayur-sayuran Spesies Baharu 
merupakan pameran sayur-sayuran 
dan jagung segar yang terbesar di 
kawasan bahagian barat daya China 
berhubung skalanya, produk yang 
dipamerkannya, keberkesanan 
tanaman dan penglibatan khalayak 
ramai.

Temasya yang telah diadakan 
sebanyak tujuh edisi sejak tahun 
2017 di bandar Nanning wilayah 
Guangxi telah menyaksikan 
berlangsungnya pertunjukan 
tentang 7,734 sayur-sayuran 
spesies baharu. - ©BERNAMA

PRAGUE, 21 Mei - Republik 
Czech merekodkan hampir 15,000 
kes batuk kokol atau pertussis  
dengan enam orang yang 
dijangkiti telah meninggal 
dunia sejak awal tahun ini,  
menurut Institut Kesihatan Negara 
(SZU).

Dalam laporan situasi 
epidemiologi yang diterbitkan 
pada Isnin, SZU berkata negara 
Eropah tengah itu telah melaporkan 
peningkatan kes batuk kokol, 

penyakit pernafasan yang mudah 
berjangkit sejak awal tahun ini, 
dengan kes mingguan melebihi 
1,000 selama sembilan minggu 
berturut-turut sejak 18 Mac, lapor 
Xinhua.

Pada minggu 13-19 Mei, 
sebanyak 1,383 kes telah 
direkodkan menjadikan jumlah 
keseluruhan kepada 14,832 kes.

Menurut SZU, daripada 14,832 
kes itu, 4,200 melibatkan golongan 
muda berumur 15 hingga 19 tahun 

manakala 1,112 tidak divaksin dan 
2,573 lagi status vaksinasi tidak 
diketahui.

Media tempatan melaporkan 
bahawa wabak itu di negara dengan 
populasi 10.9 juta orang pada tahun 
ini adalah yang paling teruk sejak 
tahun 1960-an.

Wabak itu terutamanya 
disebabkan oleh vaksin yang 
kurang berkesan untuk remaja dan 
penurunan dalam kadar vaksinasi 
keseluruhan. - ©BERNAMA

China sedia luaskan kerjasama dengan 
Malaysia dalam pelbagai bidang

1,658 produk dipromosi di Persidangan 
China (Guangxi)-ASEAN mengenai 

Sayur-sayuran Spesies Baharu 2024

Republik Czech catat hampir 
15,000 kes pertussis, 6 maut

Iran mulakan siasatan 
nahas helikopter 
Presiden Raisi

TEHRAN, 21 Mei. - Iran telah memulakan siasatan berhubung 
nahas helikopter yang mengorbankan Presiden Ebrahim Raisi dan 
rombongannya dalam kejadian di barat laut negara itu, lapor Agensi 
Berita Republik Islam (IRNA).

Ketua Turus Angkatan Tentera Iran, Mejar Jeneral Mohammad 
Bagheri telah menugaskan delegasi berpangkat tinggi untuk menyiasat 
kes itu.

Delegasi yang diketuai oleh Brigedier Ali Abdollahi telah dihantar ke 
lokasi kejadian dan siasatan telah pun bermula.

“Hasil siasatan akan diumumkan kemudian apabila misi selesai,” 
lapor IRNA.

 Presiden Iran, Ibrahim Raisi dalam penerbangan pulang dari satu 
majlis perasmian empangan di sempadan Iran dengan Azerbaijan 
pada Ahad apabila helikopter dinaikinya terhempas di Varzaqan, barat 
laut Iran, pada Ahad.

Menteri Luar Hossein Amirabdollahian dan beberapa pegawai kanan 
wilayah turut berada dalam helikopter yang sama dan kesemuanya 
terkorban. - ©BERNAMA

BANDAR SERI BEGAWAN, Isnin, 
20 Mei. - Kejohanan Golf Amal  
The Baiduri Master akan diadakan 
di Kelab Golf Pantai Mentiri  
pada 14 hingga 16 Jun dan 21 hingga 
23 Jun 2024. Sehubungan itu, Baiduri 
Bank Group menandatangani satu 
Memorandum Persefahaman (MoU) 
bagi kejohanan berkenaan yang  
diadakan di Bilik Pameran QAF Auto 
BMW, Beribi, pagi tadi.

“Baiduri Master julung kali 
diadakan pada 1995. Kami 
berbangga untuk menyatakannya. 
Sejak itu ia telah berkembang 
menjadi salah satu acara CSR 
terbesar di negara ini di mana 
Baiduri, rakan kongsi, penaja, 
pemain golf dan orang ramai 
menantikan dengan penuh harapan 
setiap tahun.

“Selama tiga dekad, ia telah 
menjadi platform kerjasama 
untuk syarikat dan individu untuk 
bersama-sama dan mengambil 
bahagian dalam tujuan yang wajar, 
bersama-sama mencipta masa 
depan yang lebih cerah untuk 
komuniti ini,” ujar Ketua Pegawai 
Eksekutif Bank Baiduri, Ti Eng Hui 
ketika memberikan ucapan.

Majlis diteruskan dengan sesi 
penandatanganan MoU antara Bank 
Baiduri dan rakan kongsi acara, 
QAF Brunei. Menandatangani bagi 
pihak Bank Baiduri ialah Ketua 
Pegawai Eksekutif Bank Baiduri dan 
Pengarah Urusan Baiduri Finance, 
Awang Haji Haliluddin bin Dato Seri 

KEJOHANAN 
GOLF AMAL THE 
BAIDURI MASTER 

KEMBALI LAGI

Berita dan Foto : Pg. Vivy Malessa Pg. Ibrahim

Kejohanan BOTM 2024 ini akan dijalankan selama tiga bulan iaitu 
bermula pada hari ini, 20 Mei 2024 dengan slogan ‘Brunei Melangkah 
Maju’. Pertandingan ini juga akan dibahagikan kepada empat kategori 
iaitu Sektor Kerajaan; Sektor Swasta; Institusi Pengajian Tinggi dan 
juga Orang Awam. Kumpulan-kumpulan yang menang nanti akan 
dianugerahkan dengan sebuah piala pusingan.

Kejohanan BOTM 2024 ini adalah satu kaedah pendekatan 
penggunaan aplikasi BruHealth yang melibatkan kerjasama padu 
daripada semua pihak berkepentingan melalui pendekatan Whole of 
Nation Approach.

Oleh yang demikian, bagi memastikan kejayaan Kejohanan BOTM 
2024 ini, komitmen setiap peserta adalah sangat diperlukan dengan 
sokongan daripada pihak atasan dan juga pihak pengurusan bagi 
mewujudkan persekitaran yang menggalakkan dan mendorong 
tingkah laku kesihatan yang positif bagi kesihatan, kesejahteraan dan 
keselamatan setiap peserta.

Dalam masa yang sama juga, pihak eksekutif dan pihak pengurusan 
juga berperanan sebagai pendorong, pemudah dan role-model bagi 
kakitangan dan pelajar-pelajar di bawah jagaan masing-masing.

Dalam pada itu, Yang Berhormat melahirkan harapan agar 
Kejohanan BOTM 2024 ini adalah untuk meningkatkan semangat 
pekerja-pekerja daripada Perkhidmatan Awam, sektor swasta dan 
pelajar-pelajar pengajian tinggi untuk mengubah mindset serta 
tingkah laku untuk mengamalkan gaya hidup yang sihat dan aktif yang 
seterusnya boleh mendatangkan impak yang positif kepada orang 
ramai secara menyeluruh dalam mencegah penyakit-penyakit tidak 
berjangkit seperti kanser, penyakit jantung, diabetis dan strok dalam 
jangka masa yang panjang.

Dengan pelancaran kejohanan ini kata Yang Berhormat, kita 
melangkah setapak lagi ke hadapan dalam usaha-usaha Kementerian 
Kesihatan untuk memperkukuhkan dan mempertingkatkan lagi 
langkah-langkah mempromosi amalan gaya hidup yang aktif.

Kementerian Kesihatan turut mengucapkan setinggi-tinggi 
penghargaan dan terima kasih kepada semua kementerian, syarikat 
swasta dan orang ramai yang sama-sama menyokong BOTM dalam 
aplikasi BruHealth.

Tahniah kepada pengguna yang telah menyumbangkan secara 
signifikan dalam mencapai cabaran Kempen 80 Bilion Langkah 
Bersama sebelum ini dan tidak lupa juga diucapkan syabas kepada 
semua pengguna yang telah menyertai BOTM sejak ia mula 
diperkenalkan.

Kejohanan bentuk 
masyarakat  

lebih sihat, aktif

Oleh : Aimi Sani

Paduka Talib selaku merangkap 
Presiden Baiduri Masters 2024.

Sementara itu, Ketua Pegawai 
Eksekutif QAF Brunei, Albert Lau 
dan Pengurus Besar QAF Auto, 
Alisa Khoo menandatangani bagi 
pihak QAF. QAF Brunei Sdn. Bhd. 
dan Brunei Press Sdn. Bhd. masing-
masing menandatangani sebagai 
rakan kongsi acara dan media.

Tahun ini amat istimewa untuk 
Bank Baiduri kerana ia meraikan 
Ulang Tahun Ke-30, menandakan 
tiga dekad kecemerlangan, 
penciptaan bersama dan inovasi. 
Semua yuran pendaftaran pemain 

golf untuk kejohanan itu akan 
disalurkan kepada lima pertubuhan 
kebajikan di negara ini iaitu Pusat 
Perkembangan Kanak-kanak 
(CDC), Persatuan Kanak-kanak 
Cacat (KACA), Persatuan Orang-
orang Cacat Berkerusi Roda 
dan Orang-orang Cacat Anggota 
(PAPDA), Persatuan Orang 
Kurang Pendengaran (OKP) dan 
Learning Ladders Society (LLS). 
Semasa kejohanan edisi yang 
lalu, BND65,000 telah berjaya  
dikumpul dan telah disumbangkan 
kepada persatuan-persatuan yang 
terpilih.

BAIDURI Bank Group menandatangani satu Memorandum Persefahaman bagi 
Kejohanan Golf Amal The Baiduri Master.

BANDAR SERI BEGAWAN, 
Selasa, 21 Mei. - Menteri Kesihatan, 
Yang Berhormat Dato Seri Setia Dr. 
Awang Haji Mohammad Isham bin 
Haji Jaafar menerima kunjungan 
hormat daripada Presiden 
Persatuan Bola Sepak Brunei 
Darussalam (FABD), Awang Haji 
Feisal bin Haji Mohd. Eusoff; dan 
Timbalan Presiden FABD, Awang 
Haji Mahrub bin Haji Murni di 
Kementerian Kesihatan, di sini.

Perjumpaan berkenaan 
merupakan langkah FABD dalam 
merapatkan hubungan dengan 
kementerian-kementerian dan 

jabatan-jabatan kerajaan dalam 
menjelaskan perancangan dan 
keperluan sokongan daripada 
persatuan berkenaan dalam 
membangun dan memajukan bola 
sepak di negara ini.

Semasa perjumpaan, Presiden 
FABD antara lain membincangkan 
dan berhasrat bagi memperoleh 
sokongan dan bantuan daripada 
Kementerian Kesihatan bagi 
perkara yang berhubung kait 
dengan keperluan FABD iaitu untuk 
mendapatkan khidmat doktor dan 
kereta kecemasan yang akan 
ditempatkan di venue-venue 

semasa perlawanan bola sepak 
peringkat kebangsaan.

Menurutnya, keperluan-keperluan 
berkenaan juga merupakan terma 
yang ditetapkan oleh pihak FIFA 
bagi penganjuran perlawanan 
bola sepak peringkat kebangsaan, 
serantau dan antarabangsa.

FABD juga memerlukan 
kerjasama daripada Kementerian 
Kesihatan bagi memudahkan 
pemeriksaan kesihatan kepada 
pemain-pemain yang akan 
menyertai dalam kejohanan Liga 
Super Brunei (BSL), di samping 
persiapan pemain-pemain yang 
akan menyertai Kejohanan Bola 
Sepak Bawah 16 dan 17 Tahun.

Sementara itu, Kementerian 
Kesihatan secara asasnya akan 
memberikan komitmen dan 

FABD adakan perbincangan 
dengan Kementerian Kesihatan

Oleh : Haniza Abdul Latif
Foto : Ihsan Persatuan Bola Sepak Brunei Darussalam

YANG Berhormat Menteri Kesihatan 
semasa menerima kunjungan hormat 
daripada Presiden Persatuan Bola 
Sepak Brunei Darussalam (FABD), 
Awang Haji Feisal bin Haji Mohd. 
Eusoff.

sokongan menurut perancangan 
teratur agar sumbangan dan 
bantuan yang diberikan itu dapat 
dimanfaatkan sepenuhnya.

Juga hadir ialah Pemangku 

Timbalan Setiausaha Tetap 
(Profesional), Dr. Hajah Rafidah 
binti Haji Gharif; dan Pegawai 
Pemasaran FABD, Mohd Nazree 
bin Haji Abd Bakar.

AMALKAN GAYA HIDUP YANG AKTIF

Oleh : Aimi Sani 
Foto : Ak. Mohd. Aminol Adi Azraie Pg. Haji Nikman

BruPoints.
Hasil daripada ciri tersebut, 

sebanyak 1,577 pasukan yang 
turut serta dalam cabaran langkah 
komuniti, 12 syarikat menyertai 
cabaran korporat dan lebih 
daripada 80,000 insentif secara 
digital dan fizikal telah dituntut 
melalui sistem BruPoints semasa 
kempen tersebut dijalankan.

Mengambil kira akan kejayaan 
Kempen 80 Bilion Langkah 
Bersama jelas Yang Berhormat 
Menteri Kesihatan lagi, Kejohanan 
BOTM 2024 yang dilancarkan 
ini adalah berdasarkan kepada 
pengalaman pengguna yang 
dipertingkatkan dengan ciri 
tambahan iaitu Gamification yang 
menyediakan pertandingan secara 
berpasukan bagi mendorong 
pengguna untuk lebih melibatkan 
diri dan berdaya saing dalam 
melakukan kegiatan fizikal.

KEJOHANAN BENTUK MASYARAKAT KEJOHANAN BENTUK MASYARAKAT 
LEBIH SIHAT, AKTIFLEBIH SIHAT, AKTIF untuk semua.

Yang Berhormat seterusnya 
mengongsikan, sejak daripada 
Pelancaran BOTM jumlah peserta 
yang ikut serta menunjukkan 
peningkatan sebanyak 42 peratus 
iaitu seramai 74,100 peserta 
daripada Kempen 20 Bilion 
Langkah Bersama pada tahun 
2022 kepada 105,000 peserta 
daripada Kempen 80 Bilion 
Langkah Bersama pada tahun 
2023. Purata langkah sehari 
bagi pengguna BOTM juga telah 
meningkat daripada 2,200 langkah 
pada tahun 2022 kepada 4,500 
(estimated) langkah pada tahun 
2023.

Sementara itu, semasa Kempen 
80 Bilion Langkah Bersama 
yang dijalankan dari bulan Ogos 
hingga Disember 2023, beberapa 
ciri baharu telah diperkenalkan 
seperti cabaran langkah komuniti, 
cabaran korporat dan juga sistem 
mata insentif yang dikenali sebagai 

mempertingkatkan langkah-
langkah mempromosi amalan 
gaya hidup yang aktif melalui ciri 
digital aplikasi BruHealth. Inisiatif 
ini diharap untuk menyumbang 
kepada pencegahan dan 
pengawalan penyakit yang tidak 
berjangkit.

Kejohanan ini akan 
memperkenalkan pertandingan 
antara empat kategori iaitu Sektor 
Kerajaan, Sektor Swasta, Institusi 
Pengajian Tinggi dan Kategori 
Komuniti / Orang Awam dan akan 
dijalankan selama tiga bulan mulai 
dari 20 Mei 2024 sehingga 20 
Ogos 2024.

Selain daripada pertandingan, 
pelbagai aktiviti dan ganjaran 
menarik akan dapat diperoleh 
sepanjang persaingan ini 
diadakan seperti Virtual Badges. 
Di antara hadiah dan ganjaran 
ialah Trofi BOTM 2024. Trofi-trofi 
akan diberikan kepada pasukan 
daripada semua sektor kecuali 
Kategori Awam.

Pasukan daripada setiap sektor 
akan dinilai berdasarkan dua 
faktor iaitu Pasukan Paling Aktif 
(Most Active Team): pasukan 
yang menunjukkan jumlah 
langkah purata tertinggi sepanjang 
Kempen Kejohanan BOTM 2024 
dalam setiap sektor dan pasukan 
dengan penyertaan tertinggi 
(Most Engaged Team) iaitu 
pasukan dalam setiap sektor yang 
mempunyai jumlah ahli paling 
ramai yang mengikuti kejohanan 
tersebut.

Pelancaran Kejohanan BN on The Move 2024Pelancaran Kejohanan BN on The Move 2024

di Negara Brunei Darussalam 
(NBD) untuk meningkatkan 
tahap kegiatan fizikal masing-
masing dengan meningkatkan 
jumlah langkah setiap hari atau 
melakukan pelbagai jenis kegiatan 
fizikal serta senaman yang dapat 
menyumbang kepada pencegahan 
dan pengawalan penyakit-penyakit 
tidak berjangkit.

BOTM adalah sangat bertepatan 
dengan apa yang telah disarankan 
oleh pihak Pertubuhan Kesihatan 
Sedunia (WHO) bagi mendukung 
salah satu visinya iaitu ‘More 
Active People For A Healthier 
World’.

Berucap pada Majlis Pelancaran 
Kejohanan BOTM 2024 bertempat 
di Dewan Al-‘Afiah Kementerian 

Kesihatan, Menteri Kesihatan, 
Yang Berhormat Dato Seri Setia 
Dr. Awang Haji Mohammad Isham 
bin Haji Jaafar seterusnya berkata, 
pihak WHO juga menekankan 
mengenai peluang dan kelebihan 
penggunaan telefon mudah alih 
yang semakin meluas yang dapat 
memberikan kemudahan bagi 
orang ramai untuk mendapatkan 
maklumat dan menggalakkan 
amalan gaya hidup yang aktif.

Dengan satu kaedah 
pendekatan penggunaan teknologi 
telefon mudah alih seperti BOTM 
ini terang Yang Berhormat, 
ia diharap dapat membentuk 
masyarakat yang lebih sihat serta 
aktif dan seterusnya membawa 
kepada kesihatan yang lebih baik 

BERAKAS, Isnin, 20 Mei. - BN On 
The Move (BOTM) adalah salah 
satu inisiatif di dalam aplikasi 
BruHealth yang dibuat secara 
digital bagi membantu masyarakat 

Saleha (RIPAS), Awang Ahmad 
Syuja’iee bin Begawan Mudim Haji 
Matassim.

Majlis diteruskan dengan 
ucapan daripada Yang Berhormat 
Menteri Kesihatan, diikuti 
dengan tayangan klip video dan 
taklimat mengenai Kejohanan 
BOTM 2024 yang disampaikan 
oleh Pegawai Perubatan Kanan, 
Pusat Promosi Kesihatan Dr. 
Hajah Norhayati binti Haji Ahmad.

Kejohanan BOTM 2024 
adalah kesinambungan 
daripada BOTM dan merupakan 
usaha Kementerian Kesihatan 
untuk memperkukuhkan dan 

BERAKAS, Isnin, 20 Mei. 
- Kementerian Kesihatan 
mengadakan Majlis Pelancaran 
Kejohanan BN on The Move 
(BOTM) 2024 yang bertempat di 
Dewan Al-‘Afiah, Kementerian 
Kesihatan, hari ini. Hadir 
selaku tetamu kehormat majlis 
ialah Menteri Kesihatan, Yang 
Berhormat Dato Seri Setia Dr. 
Awang Haji Mohammad Isham bin 
Haji Jaafar.

Terdahulu, majlis dimulakan 
dengan bacaan Surah Al-Fatihah 
dan Doa Selamat oleh Ketua Guru 
Ugama, Unit Perkhidmatan Ugama 
Hospital Raja Isteri Pengiran Anak 

Selain itu, setiap peserta 
juga berpeluang untuk 
menyertai cabutan bertuah. 
Untuk meningkatkan peluang 
memenangi, peserta boleh 
mencapai jumlah langkah harian 
minimum 4,000 langkah sepanjang 
tempoh pertandingan.

Bagi pengguna yang rajin dan 
aktif menggunakan BOTM, lebih 
banyak BruPoints dikumpulkan. 
BruPoints ini boleh ditukarkan 
dengan ganjaran dalam sistem 
mata ganjaran yang dikenali 
sebagai BruPoints Mall. Antara 
ganjaran yang boleh diperoleh 
adalah termasuk baucar, diskaun 
dan pelbagai pilihan yang menarik.

Akhir sekali adalah Virtual 
Badges. Sepanjang kejohanan ini 
peserta boleh memperoleh Virtual 
Badges jika mereka memenuhi 
kriteria bagi setiap Virtual Badges 

tersebut. Ia adalah bertujuan 
sebagai ganjaran (rewards) dan 
juga interaktif tambahan untuk 
kejohanan ini.

Turut hadir pada majlis 
tersebut ialah Setiausaha 
Tetap Kementerian Kesihatan, 
Awang Haji Maswadi bin Haji 
Mohsin; Pemangku Timbalan 
Setiausaha Tetap (Profesional) 
Kementerian Kesihatan, Dr. 
Hajah Rafidah binti Haji Gharif; 
Pemangku Timbalan Setiausaha 
Tetap (Dasar dan Pengurusan), 
Kementerian Kesihatan, Dr. Hajah 
Anie Haryani binti Haji Abdul 
Rahman; ketua-ketua jabatan, 
berserta pegawai-pegawai dan 
kakitangan daripada Kementerian 
Kesihatan serta beberapa syarikat 
swasta dan institusi pengajian 
tinggi yang terlibat sama dalam 
Kejohanan BOTM 2024.

>> Muka 31

YANG Berhormat Menteri Kesihatan 
semasa berucap pada majlis 
berkenaan.

YANG Berhormat Menteri Kesihatan hadir selaku tetamu kehormat pada 
Majlis Pelancaran Kejohanan BN on The Move (BOTM) 2024 (atas), manakala 
gambar bawah kanan, antara yang hadir pada majlis berkenaan.

